
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 46 
 

ᓇᒡᒐᔾᔭᐅ, ᔫᓂ 4, 2012 
 

 

ᖁᑉᐱᕐᓂᓖᑦ 2606ᒥᒃ 2649ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑎᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᒃ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᒃ 

ᐊᒻᒪᓗ ᒐᕙᒪᒃᑯᓐᓂᒃ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 4, 2012 

ᒪᓕᒐᓕᐅᖅᑎᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑎ. ᐱᒋᐊᓚᐅᓐᖏᓂᑦᑎᓐᓂ ᒥᔅᑕ 

ᓂᖏᐅᖓᓐ ᑐᒃᓯᐊᖁᔭᕋᓗᐊᕋ, ᖁᔭᓐᓇᒦᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᓚᐅᓐᖏᓂᑦᑎᓐᓂ ᑐᓐᖓᓱᑦᑎᒍᒪᕙᔅᓯ 

ᐅᑎᑦᑎᐊᕐᒥᒐᔅᓯ ᐱᓇᓱᐊᕈᓯᐅᑉ ᓄᓐᖑᐊᓂ 

ᓈᑦᑎᖑᔭᒥ ᕿᑲᖅᑎᐊᓚᐅᖅᑐᔅᓴᐅᒋᕗᓯ ᐊᒻᒪᓗ 

ᒪᕐᕈᐃᓈᓐᓂᒃ ᐱᔨᑦᑎᕋᖅᑎᖃᕋᑦᑕ 

ᐅᑕᖅᑭᓐᖑᖃᑦᑕᖅᑕᐃᓕᒪᓂᐊᕆᕗᓯ 

ᐱᔭᔅᓴᓕᑯᓘᓂᐊᖅᐸᓚᐃᒻᒪᑎᒃ. 

 

ᑕᕝᕗᖓ ᑲᑎᒪᔾᔪᑎᔅᓴᑎᓐᓄᑦ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᒥᓂᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 156 - 3(3): ᓄᓇᓕᓐᓂ 

ᖃᕆᓴᐅᔭᒃᑯᑦ ᑲᓲᑎᓯᒪᑎᑦᑎᒍᑎᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᑦᑎᐊᕙᒃᑯᑦ 

ᐃᖃᓗᖕᒥᐅᑦ ᓂᕈᐊᖅᑕᐅᕕᒋᒪᔭᒃᑲ. ᐅᖃᖅᑎᑦᑎᔨ, 

(ᑐᓵᔨᑎᒍᑦ) ᖁᕕᐊᓱᑉᐳᖓ ᐅᓪᓗᒥ ᐅᖃᕆᐊᔅᓴᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ 

ᓴᓂᕐᕙᐃᑲᓐᓂᓯᒪᖕᒪᑕ ᑖᒃᑯᐊ ᓄᓇᕗᒻᒥᐅᑦ 

ᖃᕋᓴᐅᔭᒃᑯᑦ ᑲᓱᖅᓯᒪᔪᓐᓇᖁᓪᓗᒋᑦ. 

 

ᑕᒪᒃᑯᐊ ᓄᓇᓕᓐᓂ ᑲᓱᖅᓯᒪᔾᔪᑕᐅᕙᑦᑐᑦ 

ᓄᓇᓕᓐᓂ ᑭᒃᑯᑐᐃᓐᓇᕐᓂᒃ ᑲᓱᕐᕕᖃᖅᑎᑎᓪᓗᑎᒃ 

ᐃᑭᐊᕿᔾᔪᑎᒍᑦ. ᑖᓐᓇ ᐱᒋᐊᓐᖓᖅᑕᐅᓚᐅᖅᓯᒪᔪᖅ 

ᑲᓇᑕᒥ ᐱᓕᕆᕕᐅᔪᓂᒃ ᐃᑲᔪᕈᑕᐅᓂᐊᕐᓗᓂ 

ᐅᖓᓯᓐᓂᖅᓴᐅᔪᓄᑦ ᐊᑐᐃᓐᓇᐅᖏᓐᓂᖅᓴᐅᔪᓄᑦ 

ᓄᓇᓕᓐᓂ. ᒫᓐᓇᐅᒻᒪᑕ 24ᖑᔪᑦ ᑕᒫᓂ 20ᓂ 

ᓄᓇᓕᓐᓂ ᓄᓇᕕᒻᒥ. 

 

ᐅᖃᖅᑎ, ᑖᒃᑯᐊ ᑲᔪᓰᓐᓇᖅᑐᓄᑦ ᐊᑎᖏᓐᓄᑦ 

ᖃᕋᓴᐅᔭᒃᑯᑦ ᓱᓇᒃᑯᑖᓄᑦ. ᑭᓯᐊᓂᓕ ᑖᒃᑯᐊ 

ᐱᓕᕆᓂᖅ ᑲᓇᑕᒥ ᓇᑲᑎᕆᓂᐊᓕᓚᐅᕐᒪᑕ ᑕᕝᕙᓂ 

ᑲᓇᑕᒥ ᐱᓕᕆᐊᖑᔪᑦ ᐊᑐᓂᑦ. ᑕᐃᒪᓕ 

ᔭᒐᐃᓚᐅᖅᐳᑦ $85,500. 

 

ᓄᓇᕗᒻᒥ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᖃᕋᓴᐅᔭᒃᑯᑦ 

ᑲᓱᖅᓯᒪᔾᔪᑎᐅᔪᑦ ᓄᓇᕗᒻᒥ. ᑕᒪᒃᑯᓄᖓ 

ᖃᕋᓴᐅᔭᒃᑯᑦ ᐱᓕᕆᓂᖅᓴᐅᓕᖅᑎᓪᓗᑕ ᐊᒻᒪᓗ 

ᑕᒪᒃᑯᓄᖓ ᐊᑐᖅᐸᓪᓕᐊᑎᓪᓗᑕ ᖃᕋᓴᐅᔭᕐᓂᒃ 

ᐊᑐᐃᓐᓇᖃᖅᑐᒍᑕᐅᔭᕆᐊᖃᕋᑦᑕ. 

 

ᐅᖃᖅᑎ, ᖁᕕᐊᓱᑉᐳᖓᓗ ᑕᒪᓐᓇ ᐱᔨᑦᑎᕈᑕᐅᔪᖅ 

ᐊᑐᐃᓐᓇᐅᑎᔪᓐᓇᕋᑦᑎᒍ ᓄᓇᕗᒻᒥᐅᓄᑦ. ᖁᔭᓐᓇᒦᒃ 

ᐅᖃᖅᑎ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕ, ᒥᔅᑕ ᑕᑉᑑᓇ 

 

ᐊᖓᔪᖅᑳᑉ ᐅᖃᐅᓯᖓ 157 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᓴᒐᒃᓴᖓᑦ ᓄᓇᕗᒻᒥ 

ᐃᒡᓗᓂᒃ ᐸᐸᑦᑎᔨᒃᑯᑦ ᐊᒻᒪ ᑲᓇᑕᒥ 

ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᒥ 

ᐱᒋᐊᖅᑎᓯᒪᔭᖏᓐᓂᒃ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᓪᓗᖅᑐᒥᐅᓪᓗ. 

 

ᐅᖃᖅᑎ, ᖁᕕᐊᓱᑉᐳᖓ ᖁᔭᓕᑦᑎᐊᖅᑐᖓᓗ 

ᓂᑯᕕᒋᐊᔅᓴᖅ ᑐᓴᖅᑎᒍᒪᓪᓗᒋᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᕐᓂᖏᓐᓂᒃ 

ᒪᓕᒐᓕᐅᖅᑎᐅᖃᑎᒃᑲ. ᐊᒻᒪᓗ, 

ᐊᑭᑐᓗᐊᓐᖏᑦᑐᓂᒃ ᐃᒡᓗᖃᖅᑎᑦᑎᓂᕐᒧᑦ ᑕᒪᐅᓇ 

ᑲᓇᑕᒥ ᑮᓇᐅᔭᖃᖅᑎᑕᒃᑯᑦ. 

 

ᖃᐅᔨᒪᒐᔅᓯ, ᐅᖃᖅᑎ, ᐃᑲᔪᖅᑐᐃᓯᒪᒐᑦᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2010ᖑᑎᓪᓗᒍ. 

ᓱᓕᔪᖅᓴᖅᑐᑎᓪᓗ ᑲᒪᒋᔭᐅᑦᑎᐊᓂᐊᕐᒪᑕ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᔪᑦ ᓄᓇᕗᒻᒥ, 

ᐊᒻᒪᓗ ᐱᔭᕆᐊᖃᖅᑕᕗᑦ ᑲᒪᒋᓪᓗᒋᑦ ᑖᒃᑯᓇᓐᖓᑦ 

ᓄᓇᕗᒻᒥ ᐊᑭᑐᓗᐊᓐᖏᑦᑐᒧᑦ ᐃᒡᓗᖃᖅᑎᑦᑎᓂᕐᒧᑦ. 

 

ᑖᒃᑯᐊ ᑲᒪᒋᓚᐅᖅᑕᕗᑦ ᑕᐃᒃᑯᐊ ᐊᒥᓲᓗᐊᖅᑐᓂᒃ 

ᐊᑐᓚᐅᖅᑎᓪᓗᒋᑦ, ᐅᖃᖅᑎ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᔅᓱᕈᔅᓯᒪᑦᑎᐊᖅᑐᑦ ᐊᕌᒍᓂᒃ 

ᒪᕐᕉᓐᓂᒃ ᑖᒃᑯᐊ ᐊᖏᕈᑕᐅᓚᐅᖅᑐᑦ 

ᐱᔭᕇᖅᑕᐅᓯᒪᖁᓪᓗᒋᑦ ᑭᖑᕙᓐᖏᓪᓗᑎᒃ 

ᑮᓇᐅᔭᓪᓗ ᓈᒻᒪᓪᓗᑎᒃ. 

 

ᐅᖃᖅᑎ, ᖁᕕᐊᓱᑦᑎᐊᖅᑯᖓᓗ ᐅᖃᕆᐊᔅᓴᖅ 

ᓄᓇᕕᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᔭᕇᖅᓯᒪᓕᕐᖓᑕ 

ᑕᒪᕐᒥᑲᓴᑦᑎᐊᖅ ᐃᒡᓗᓕᐅᖅᑕᐅᓂᐊᓚᐅᖅᓯᒪᔪᑦ 

ᓴᓇᔭᐅᒍᒫᕐᓂᐊᓚᐅᖅᑐᑦ. 

 

ᑕᕝᕙᓐᖓᑦ 1,011-ᖑᔪᑦ ᓴᓂᕐᕙᖅᑕᐅᓯᒪᔪᑦ 39-

ᑐᐃᓐᓇᐅᓕᕐᖓᑕ ᐱᔭᕇᕆᐊᓕᑦ. ᑕᕝᕙᓐᖓᑦ 39 

ᐱᔭᕇᒋᐊᑭᓪᓕᒻᒥᔪᑦᑕᐅᖅ 32-ᖑᔪᑦ ᓄᓇᕗᒻᒥ 

ᐃᒡᓗᓕᐅᕈᑎᔪᑦ, 7ᖑᔪᑦ ᑲᓇᑕᒥ ᐊᓯᐊᒍᑦ. ᐃᓛᒃ, 

ᑮᓇᐅᔭᖃᖅᑎᑕᐅᒋᓪᓗᑎᒃ ᑖᒃᑯᐊ ᒫᑦᓯ 31, 2012 

ᐃᓱᓕᕝᕕᖃᓚᐅᖅᑐᑦ. ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ 

ᐊᖏᓚᐅᕐᒪᑕ ᐅᖓᕙᕆᐊᖅᑕᐅᖁᓪᓗᒋᑦ 7-ᖑᔪᓄᑦ. 

 

ᐅᖃᖅᑎ, ᓇᓗᓇᐃᖅᓯᒍᒪᕗᖓ ᑖᒃᑯᐊ ᐊᕐᕌᒍᓂᒃ 

ᒪᕐᕉᓐᓂᒃ ᐃᒡᓗᓕᐅᕐᓂᐅᓯᒪᔪᑦ 350-ᓂᒃ, 

ᓴᓇᖃᑦᑕᖅᑐᑦ ᐊᑕᐅᑦᑎᒃᑯᑦ. ᑖᒃᑯᐊᓗ 

ᐃᒡᓗᓕᕆᔨᕐᔪᐊᒃᑯᑦ ᑲᒪᓪᓗᑎᒃ ᑕᒪᒃᑯᐊ 

ᑮᓇᐅᔭᕆᔭᐅᔪᑦ ᐃᒡᓗᓄᑦ ᐊᑐᖅᑐᔅᓴᐅᔪᑦ 

ᑲᒪᒋᔭᐅᓯᓐᓈᖅᖢᑎᒃ. 

 

ᑕᐃᒪᓕ ᐃᓕᑉᐸᓪᓕᐊᖃᑦᑕᓲᖑᒐᑦᑕ 

ᖃᐅᔨᓯᒪᔭᑦᑎᓐᓂᒃ ᐱᒋᐊᖅᑕᐅᓯᒪᔪᓂᒃ. 

ᓇᓗᓇᕈᓐᓃᖅᐳᖅ ᑕᒪᓐᓇ ᐃᒡᓗᓕᕆᓂᐅᔪᖅ 

ᑲᑐᔾᔨᓪᓗᑎᒍᓪᓗ ᑲᒪᒋᒐᑦᑎᒍ, ᐊᒥᓲᒻᒪᑕ. ᐅᖃᖅᑎ, 

ᐊᔾᔨᒌᓐᖏᑦᑐᓂᒃ ᐱᓕᕆᐊᖃᖅᑐᑦ ᑲᑎᒋᐊᖃᖅᑐᑦ 

ᐊᔅᓱᕉᑕᐅᔪᑦ ᐃᒡᓗᑭᔅᓴᓂᕐᒧᑦ ᐊᔅᓱᕈᕈᑎᒋᔭᕗᑦ 

ᑲᒪᒋᒋᐊᖃᕋᑦᑎᒍ ᒐᕙᒪᐅᓪᓗᑕᓗ. 

 

ᐱᐅᓯᕚᓪᓕᕐᓗᑕ ᑎᒍᒥᐊᖅᑎᐅᓪᓗᑕ 

ᐅᐸᓗᖓᐃᔭᕐᓗᒋᑦ ᓄᓇᕗᒻᒥᐅᑦ  

ᐃᒡᓗᖃᖅᑎᑦᑎᓂᕐᒧᑦ ᑕᐃᒪᐃᑦᑕᕆᐊᖃᖅᑐᑎᒃ 

ᑭᓐᖒᒪᔭᑦᑎᓐᓂᒃ. 

 

ᑕᐃᒪ ᑕᒪᓐᓇ ᐅᖃᐅᓯᕆᖃᑦᑕᑲᓐᓂᒃᓂᐊᕐᒥᔭᕋ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, 

ᒥᓂᔅᑕ ᐋᕆᐊᒃ. 

ᐃᖃᓗᓕᕆᓂᕐᒧᑦ ᐱᓇᓱᐊᒐᕆᔭᐃᑦ 

ᐃᑲᔫᑎᓕᑦ ᓄᓇᕗᒥᐅᓂᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑐᓐᖓᓱᑦᑎᑦᑎᐊᖅᐸᒃᑲ 

ᕿᑭᖅᑕᕐᔪᐊᒥᐅᑦ ᑲᖏᖅᑐᒑᐱᒻᒥᐅᓪᓗ ᐊᒻᒪᑦᑕᐅ 

ᓄᓇᕗᒻᒥᐅᑦ. 

 

ᐅᖃᖅᑎᑦᑎᔨ, ᖁᕕᐊᒋᕙᕋ ᐱᓕᕆᖃᑎᒋᕙᒃᑲ 

ᑐᓴᖅᑎᑦᑐᓐᓇᕋᒃᑭᑦ ᒫᓐᓇᓕᓴᐅᔪᓂᒃ 

ᑲᔪᓯᑦᑎᐊᖅᑐᓂᒃ ᐊᕙᑎᓕᕆᔨᒃᑯᑦ ᐃᖃᓗᓕᕆᓂᕐᒧᑦ 

ᐱᕙᓪᓕᐊᓂᖓᓄᑦ ᐊᒻᒪᓗ 

ᖃᓄᐃᓕᐅᕈᑕᐅᔪᓐᓇᖅᑐᑦ ᐱᓕᕆᐊᑦ 2011-ᒥᒃ 

2012-ᒧᑦ ᐱᓯᒪᓕᖅᑐᓂᒃ. 

 

ᑖᓐᓇ ᐱᓕᕆᐊᖅ ᐱᒋᐊᖅᑕᐅᓚᐅᖅᓯᒪᔪᖅ 

ᓴᖅᑭᖅᑕᐅᓪᓗᓂ 2002-ᒥ ᐃᑲᔪᖅᑐᐃᔪᒪᓪᓗᑎᒃ 

ᐱᕙᓪᓕᐊᓂᐅᓚᐅᖅᑐᓄᑦ ᐊᒻᒪᓗ 

ᖃᓄᐃᓕᐅᕈᑕᐅᒍᓐᓇᖅᑐᓄᑦ 

ᐱᓕᕆᐊᖅᑕᐅᔪᓐᓇᖅᑐᑎᒍᑦ. ᑕᒪᒋᔭᐅᒡᓗᓂ 

ᐃᖃᓗᓕᕆᔨᓂᒃ ᐊᒻᒪᓗ ᓇᑦᑎᓕᕆᔨᓂᒃ 

ᐱᓕᕆᕕᐅᔪᖅ. 2008-ᖑᑎᓪᓗᒍ ᐊᕙᑎᓕᕆᔨᒃᑯᑦ 

ᓴᖅᑭᑦᑎᓚᐅᕐᖓᑕ ᑎᑎᕋᖅᓯᒪᔪᓂᒃ B-ᒥ 

ᐊᖏᓪᓕᒋᐊᖅᑎᑦᑎᓯᒪᓂᕐᒧᑦ ᐱᓕᕆᐊᒥᒃ ᐊᒻᒪᓗ 

ᐃᑲᔪᖅᑐᕐᓗᒋᑦ ᐊᖏᔫᔪᒧᑦ ᐱᓕᕆᐊᖑᔾᔪᑎᔅᓴᒧᑦ. 

ᓄᓇᕗᑦ ᐃᖃᓗᓕᕆᓂᕐᒧᑦ ᑮᓇᐅᔭᒃᓴᓐᓂᐅᕙᑦᑐᓄᑦ 

ᑮᓇᐅᔾᔭᔅᓴᕈᑎᐅᕙᑦᑐᓄᑦ ᓲᕐᓗ ᓚᐃᓴᔅᓯᖏᑦ ᐊᒻᒪᓗ 

ᐅᒥᐊᒥᒃ ᓂᐅᕕᕐᓂᑯᑦ. 

 

2011-2012ᒧᑦ ᐱᓕᕆᕕᑉᐳᑦ ᓴᓂᕐᕙᐃᓯᒪᔪᑦ 

ᐅᖓᑖᓃᕌᕐᔪᑦᑐᓂᒃ $2 ᒥᓕᐊᓐᓂᒃ ᑖᑦᓱᒧᖓ  

ᐱᓕᕆᐊᑦ ᐊᑖᓂ ᑲᑎᒃᖢᒋᑦ 54ᖑᔪᑦ ᐱᓕᕆᐊᑦ 

ᐊᑭᖃᖅᑐᑎᒃ ᐅᖓᑖᓂ $11 ᒥᓕᐊᓐᓂᒃ. ᑮᓇᐅᔭᑦ 

$1-ᒥᒃ ᓴᓂᕐᕙᒃᑕᐅᔪᑦ ᑕᕝᕙᓂ ᐱᓕᕆᐊᒧᑦ 

ᐃᑲᔫᑎᔪᑦ ᐱᔪᓐᓇᑲᓐᓂᓂᕐᒧᑦ $4.42 ᑲᓂᕐᒥᒃ 

ᐊᓯᐊᓃᓐᖔᖅᑐᓂᒃ ᐃᑲᔪᕐᓂᐊᖅᑐᓄᑦ ᐱᓕᕆᐊᑦ 

ᑲᔪᓯᑦᑎᐊᖅᑯᓪᓗᒋᑦ. ᐊᖏᔫᑎᓂᒃ 

ᐊᔾᔨᒌᖏᑦᑑᑎᐅᔪᓂᒃ ᐱᓕᕆᐊᓂᒃ. 

ᐱᐊᓂᒃᓯᓯᒪᓕᖅᑐᑦ ᑕᕝᕘᓇ ᐱᓕᕆᐊᒃᑯᑦ 

ᐃᓚᒋᖃᑕᐅᓪᓗᓂᐅᒃ ᖃᐅᔨᓴᕐᓂᕐᒧᑦ 

ᐱᐊᓂᒃᓯᓯᒪᓕᖅᑐᑦ ᑕᕝᕘᓇ ᐱᓕᕆᐊᒃᑯᑦ 

ᐱᖃᓯᐅᑎᓪᓗᒍ ᖃᐅᔨᓴᕐᓂᕐᒧᑦ ᐱᓕᕆᓂᖅ 

ᐃᑲᔪᖅᑕᐅᓂᕐᒧᑦ ᐃᖃᓗᓕᕆᓂᕐᒧᑦ ᐊᒻᒪ 

ᒥᖅᑯᓕᓐᓂᒃ ᑮᓇᐅᔾᔭᔅᓴᐅᑎᖃᕋᓱᓐᓂᕐᒧᑦ ᐊᒻᒪᓗ 

ᐊᖏᔫᑎᑎᒍᑦ ᐱᕈᖅᓴᐃᓇᓱᓐᓂᕐᒧᑦ. 

ᐃᑲᔪᖅᑐᐃᓂᕐᒧᑦᑕᐅᖅ ᐱᓕᕆᓂᐅᔪᖅ 

ᐃᖃᓗᓕᕆᕕᒃᑯᑦ ᑮᓇᐅᔭᓕᐅᕋᓱᓐᓂᕐᒧᑦ. 

 

ᐅᖃᖅᑎᑦᑎᔨ, ᐊᑕᐅᓯᕐᒥᒃ ᐱᓕᕆᐊᕐᒥᒃ 

ᐅᖃᐅᓯᖃᕈᒪᒋᕗᖓ ᑲᔪᓯᑦᑎᐊᓚᐅᖅᑐᒥᒃ 

ᐃᑲᔫᑎᖃᖅᑐᒥᒃ ᓄᓇᕗᒻᒥᐅᓄᑦ. ᐃᑲᔪᕈᒪᓪᓗᒋᑦ 

ᐱᕙᓪᓕᐊᓂᐅᔪᓄᑦ ᐊᒻᒪᓗ ᐱᕈᖅᐸᓪᓕᐊᔪᒧᑦ 

ᐅᑭᐅᒃᑯᑦ ᖃᓕᕋᓕᓐᓂᒃ ᐃᖃᓗᒐᓱᓐᓂᖅ 

ᑎᓄᔾᔨᕕᒻᒥ. $90,000-ᓂᒃ ᐃᑲᔫᑎᖃᓚᐅᖅᑐᑦ 28-

ᖑᔪᓄᑦ ᐃᓚᒋᔭᐅᔾᔪᑎᓕᓐᓂᒃ ᐃᑲᔪᕈᒪᓪᓗᒋ 

ᓂᐅᕕᕈᓐᓇᖁᓪᓗᒋᑦ ᓱᓇᕐᕈᑎᓂᒃ 

ᐃᓚᐅᔪᓐᓇᐅᑎᔅᓴᓄᑦ ᐃᖃᓗᓕᕆᓂᕐᒧᑦ. ᐅᓪᓗᒥᒧᑦ 

$730,000 ᐅᖓᑖᓃᑦᑐᓂᒃ ᐊᑭᓕᐅᑎᖃᖅᓯᒪᓕᖅᑐᑦ 

ᐃᖃᓗᒐᓱᒃᑎᓄᑦ ᐸ`ᖕᓂᖅᑑᒥ. ᐃᖃᓗᓕᕆᕕᒻᒥ 

ᐅᑭᐅᖑᓚᐅᖅᑐᖅ ᖃᓕᕋᓕᓐᓂᒃ ᐱᖃᑦᑕᖅᑕᖏᓐᓄᑦ 

ᐊᒻᒪᓗᒃᑕᐅᖅ ᐊᖏᓪᓕᕚᓪᓕᕐᓂᐅᔪᖅ 

ᖃᓄᐃᓕᒋᐊᕐᓂᖅ ᐃᑲᔫᑎᕐᔪᐊᖅᑐᖅ 

ᐃᖅᑲᓇᐃᔭᖅᑎᓄᑦ ᐃᖃᓗᓕᕆᕕᐅᔪᒥ. 

 

ᖁᕕᐊᒋᑦᑎᐊᖅᐸᕗᑦ ᑲᔪᓯᑦᑎᐊᕐᓂᐅᔪᖅ 

ᐃᖃᓗᓕᕆᓂᕐᒧᑦ ᐱᕙᓪᓕᐊᓂᐅᔪᖅ ᐊᒻᒪᓗ 

ᖃᓄᐃᓕᐅᕈᑕᐅᕈᓘᔭᕈᓐᓇᖅᑐᓄᑦ ᐱᓕᕆᐊᑦ. 

ᐊᒻᒪᓗ ᓂᕆᐅᑉᐳᒍᑦ ᑲᔪᓯᓗᑕ 

ᐃᑲᔪᖅᑐᐃᓂᐊᕐᓂᑎᓐᓂᒃ ᐱᒻᒪᕆᐅᔪᒃᑯᑦ 

ᖃᐅᔨᓴᕐᓂᐅᓂᐊᖅᑐᑦ. ᐊᒻᒪᓗ ᐱᕈᖅᓴᐃᓂᖅ 

ᐱᔭᕆᐊᓕᑦ ᐱᕈᖅᐸᓪᓕᐊᖁᓪᓗᒍ ᐃᖃᓗᓕᕆᕕᒃ 

ᐊᒻᒪᓗ ᒥᖅᑯᓕᓐᓄᑦ ᑮᓇᐅᔾᔭᔅᓴᕋᓱᓐᓂᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᔅᓴᑦᑕ ᓇᒻᒪᖓ 2, ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2609 

 

 

 

ᐊᖓᔪᖅᑳᑉ ᐅᖃᐅᓯᖓ 159 - 3(3): 

ᐃᖅᑲᓇᐃᔮᓄᑦ ᐱᓕᒻᒪᖅᓴᖅᑐᑦ ᑲᔪᓯᑎᑕᖏᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ ᐅᖃᖅᑎᑦᑎᔨ. 

ᐅᓐᓄᓴᒃᑰᐸᒃᑲ ᐃᖃᓗᐃᑦ ᐱᖓᓐᓇᖓᓃᑦᑐᑦ. 

 

ᑖᓐᓇ, ᐅᖃᖅᑎᑦᑎᔨ, ᓂᑯᕕᔾᔪᑎᒋᔭᕋ 

ᑐᓴᖅᑎᑦᑎᔪᒪᓪᓗᖓ ᑖᒃᑯᐊ ᐊᓪᓚᒡᕕᒋᔭᒃᑲ 

ᓴᖅᑭᑎᑦᑎᑲᓐᓂᕐᒪᑕ ᐃᓕᓐᓂᐊᕐᓂᐅᔪᓂᒃ 

ᐋᔩᖃᑎᒌᓐᓂᐅᑉ ᒥᒃᓵᓄᑦ. ᑖᓐᓇ 

ᐸᐃᑉᐹᖁᑎᑖᖅᑐᖃᕈᓐᓇᕐᓂᐊᓕᕐᓗᓂ 

ᐃᑲᔪᖅᑎᒋᔭᐅᓪᓗᑎᒃ ᑕᐃᒃᑯᐊ 

ᐃᓕᓐᓂᐊᕐᕕᔾᔪᐊᓕᕆᔨᒃᑯᑦ ᓴᐃᓐᑦ ᒪᕇ 

ᐃᓕᓐᓂᐊᕐᕕᔾᔪᐊᖓ. ᐊᔪᕈᓐᓃᖅᐹᓪᓕᑎᑦᑎᔪᒪᓪᓗᑕ 

ᒐᕙᒪᒃᑯᑦ ᐱᓕᕆᐊᕆᖃᑦᑕᖅᑕᖏᓐᓂᒃ 

ᐋᔩᖃᑎᒌᓐᓂᐅᑉ ᒥᒃᓵᓄᑦ. ᑕᐃᒃᑯᐊ 

ᑐᓴᐅᒪᖃᑦᑕᐅᓕᑎᕆᓂᐅᓂᕋᖅᑕᐅᔪᐃᑦ ᐊᔪᓐᖏᑦᑐᑦ 

ᑕᕝᕙᓂ ᒐᕙᒪᒃᑯᓐᓂ. ᑖᓐᓇ ᓄᓇᕗᒻᒥᐅᓕᒫᓄᑦ 

ᑐᕌᖓᑎᒍᒪᓪᓗᑎᒍ.  

 

(ᑐᓵᔨᑎᒍᑦ) ᑖᒃᑯᐊ ᓄᓇᕗᒻᒥ ᐱᓕᕆᕝᕕᒋᔭᕗᑦ 

ᑲᔪᓯᓇᓱᐊᕐᖓᑕ ᐅᖃᐅᓯᕆᔭᐅᖃᑦᑕᕐᒥᔪᑦ 

ᑕᒻᒪᕇᒃᑯᑎᑦ GPS ᑲᓇᑕᒥ ᖃᐅᔨᒪᔪᒻᒪᕆᐅᔪᑦ 

ᐃᓕᓐᓂᐊᖅᑎᑦᑎᑲᓐᓂᕐᓂᖃᖅᑎᓪᓗᒋᑦ 

ᐃᖅᑲᓇᐃᔭᕐᓂᕐᒧᑦ ᖃᐅᔨᒪᓂᕆᔭᑦᑎᓐᓂᒃ 

ᐱᓕᕆᐊᖃᓪᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ 

ᐊᓪᓚᕕᒻᒥ ᐊᔪᕈᓐᓃᓴᑦᑎᐊᕐᓗᑎᒃ ᑖᒃᑯᐊ 

ᑎᓕᔭᐅᓯᒪᔪᓄᑦ.  

 

ᑖᒃᑯᐊ ᓴᓂᕐᕙᒃᑕᐅᓯᒪᔪᑦ CPS ᐊᒻᒪ CAP ᑭᓯᐊᓂ 

ᐱᔭᐅᒍᓐᓇᕐᖓᑕ ᐃᒪᓐᓇᓂᒃ 

ᐱᔭᕇᖅᑐᖃᕐᓂᐊᖅᑐᐊᖅᑲᑦ ᐱᔾᔪᑎᒋᓪᓗᒍ 

ᑲᔪᓯᑦᑎᐊᖃᑦᑕᕐᒪᑕ ᐃᖅᑲᓇᐃᔭᖅᑎᖑᖅᑐᑎᒃ 

ᑕᕝᕙᓐᖓᑦ ᐃᓕᓐᓂᐊᕐᓚᐅᖅᑐᑦ. 

 

ᑖᒃᑯᐊ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᖅᑎᑕᕗᑦ 

ᒪᑯᐊᖑᔪᑦ: 

 

 ᑎᓴᒪᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ 

ᓇᓗᓇᐃᒃᑯᑕᖅᑖᖅᑐᑦ 

 

 11-ᖑᔪᑦ ᐊᖏᔪᖅᑳᖑᓂᕐᒧᑦ ᑲᓇᑕᒥ 

ᐊᖏᔪᖅᑳᖑᔪᓐᓇᓂᕐᒧᑦ ᑎᓕᔭᐅᓪᓚᕆᓪᓗᑎᑦ 

 

 12-ᖑᔪᑦ ᐃᖅᑲᓇᐃᔭᖅᑐᓕᕆᓂᕐᒧᑦ, ᐊᒻᒪᓗ 

 

 14 ᐊᓪᓚᕕᒻᒥ ᑲᒪᔨᖑᑦᑎᐊᕈᓐᓇᓂᕐᒧᑦ 

ᑕᕝᕙᓐᖓᑦ ᑲᓇᑕᒥ ᐊᓪᓚᕕᒻᒥ 

ᐊᐅᓚᑎᑦᑎᐊᓂᕐᒧᑦ ᐱᓯᒪᔪᓂᑦ.  

 

ᐅᖃᖅᑎ, ᖁᕕᐊᓱᑉᐳᖓ ᑖᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᐊᔪᐃᓐᓈᑦᑎᐊᖃᑦᑕᕐᖓᑕ 

ᑕᒪᒃᑯᓄᖓ ᐃᓕᓐᓂᐊᑲᓐᓂᐸᑦᑐᑎᓪᓗ 

ᐱᓕᕆᑦᑎᐊᕈᒪᒧᑦ ᐃᖅᑲᓇᐃᔭᕐᕕᒻᒥᓂ 

ᐃᖅᑲᓇᐃᔭᖅᑎᖁᑎᒋᔭᕗᑦ. ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 3  

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒥᔅᑕ ᑕᐹᕐᔪᒃ.  

 

ᐱᒋᐊᖅᑎᑕᖅ 043 - 3(3): ᑐᓐᓂᕆᔭᐅᓂᖓ 

ᒥᓂᔅᑕᐅᑉ ᐅᖃᐅᓯᖓ 155 – 3(3) 

ᑲᑎᒪᑐᐃᓐᓇᖅᑐᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᒪᓕᒐᖅ 

ᐊᑐᖅᖢᒍ 34(5), ᐱᒋᐊᖅᑎᑦᑎᕗᖓ ᐊᒻᒪᓗ 

ᐊᐃᑉᐱᖅᑕᐅᓪᓗᓂ ᑖᔅᓱᒧᖓ ᒪᓕᒐᓕᐅᖅᑎᒧᑦ 

ᑐᓄᓂᕐᒧᑦ ᒥᓂᔅᑑᑉ ᐅᖃᐅᓯᕆᓚᐅᖅᑕᖓ ᓈᓴᐅᑖ 

155-3(3) ᓇᓗᓇᐃᖅᓯᓯᒪᓪᓗᓂ ᐅᖃᐅᓯᓕᕆᓂᕐᒧᑦ 

ᐸᕐᓇᒃᑕᐅᔾᔪᑎᑦ ᐋᖅᑭᓱᖅᑕᐅᓂᖏᑦ ᑖᒃᑯᐊ 

ᑲᑎᒪᑐᐃᓐᓇᓂᕐᒧᑦ ᐃᓱᒪᒋᔭᐅᖁᓪᓗᒋᑦ 

ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᑖᓐᓇ ᐊᐃᕙᔾᔪᑕᐅᔪᓐᓇᖏᒻᒪᑦ. ᓈᒻᒪᓴᖅᑐᓕᒫᑦ? 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒥᓂᔅᑕᐃᑦ 

ᐅᖃᐅᓯᖓ 155-3(3) ᑲᑎᒪᑐᐃᓐᓇᓂᕐᒥ 

ᐃᓕᔭᐅᓂᐊᓕᖅᑯᖅ. 



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2610 

 

 

3. ᑲᑎᒪᔾᔪᑎᔅᓴᑦ, ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. 

ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 254 - 3(3): 

ᓱᓗᖃᖅᑐᕐᒥᐅᑕᐃᑦ ᑕᕐᕆᔭᐅᓯᐊᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓴᓂᑭᓗᐊᕐᒥᐅᑕᐃᑦ ᐅᓐᓄᓴᒃᑰᖅᐸᒃᑲ 22-ᒥᒃ 

ᐅᖅᑰᓂᖃᕐᒪᑕ ᖁᕕᐊᓱᒃᑐᔅᓴᐅᕗᑦ. 

 

ᑭᓯᐊᓂ ᐅᖃᖅᑎ, ᓂᑯᕕᑉᐳᖓ ᐅᓪᓗᒥ 

ᖃᐅᔨᒃᑲᐃᔪᒪᓪᓗᖓ ᓇᓛᒎᓐᖏᑐᒃᑯᑦ ᐊᒃᓱᐊᓗᒃ 

ᐊᒃᑐᕐᓂᓪᓗᐃᓯᒪᓕᕐᒪᑕ ᑕᒪᒃᑯᐊ ᑰᒻᒥᒃ 

ᓯᒥᒃᑐᕆᓂᐅᔪᑦ JAMES BAY-ᒥ ᓴᓂᑭᓗᐊᕐᒥᒃ. 

 

ᐅᖃᖅᑎ, ᑭᖑᓪᓕᖅᐹᒥᒃ ᑲᑎᒪᑎᓪᓗᑕ ᑖᒃᑯᓂᖓ 

ᐊᔾᔨᖏᓐᓂᒃ ᑐᓂᓯᓚᐅᖅᓯᒪᔪᖓ ᑕᕐᕆᔭᒐᔅᓴᐃᑦ 

ᒪᓕᒐᓕᐅᕐᕕᐅᑉ ᐅᖃᓕᒫᒐᖃᕐᕕᖓᓐᓄᑦ ᑕᒪᒃᑯᐊ 

ᒥᑎᕐᓂᒃ ᐊᑐᖃᑦᑕᖅᑐᑦ ᑕᕐᕆᔭᓕᐅᖅᑕᐅᓂᕐᒪᑕ 

ᑲᓇᑕᒥ ᐅᑭᐅᖅᑕᖅᑐᒥ ᐊᓯᔾᔨᐸᓪᓕᐊᔪᓂᒃ. ᑖᒃᑯᐊ 

ᐊᔾᔨᓕᐅᖅᑕᐅᔪᕕᓂᑦ ᓴᓂᑭᓗᐊᕐᒥ ᑕᐃᒃᑯᐊᓗ 

ᑕᑉᐱᑯᖓ ᐅᖃᓕᒫᒐᖃᕐᕕᒻᒧᐊᖃᑦᑕᖅᑐᑦ 

ᑕᑯᔭᖅᑐᖁᓪᓗᒋᑦ. ᑖᒃᑯᐊᓗ ᓵᓚᔅᓴᓚᐅᖅᓯᒪᓪᓗᑎᑦ 

ᐊᔾᔨᒌᓐᖏᕈᓘᔭᖅᑐᓂᒃ ᓄᓇᕐᔪᐊᕐᒥ SAN FRANCISCO 

OCEAN FILM FESTIVAL-ᒥ ᐊᒻᒪᓗᑦᑕᐅᖅ NEW YORK 

ᓄᓇᕐᔪᐊᕐᒥ ᑕᓚᕖᓴᒃᑯᑦ ᑕᑯᔅᓴᐅᑎᑦᑎᔨᖏᑎᒍᑦ 

ᐊᒻᒪᓗᑦᑕᐅᖅ REAL EARTH FILM ᑕᕐᕆᔭᒐᔅᓴᓕᐅᖅᑎᑦ 

ᒫᓐᓇ LEO AWARDS-ᒥᒃ ᐱᑎᑕᐅᓚᐅᕐᒪᑦ. 

 

ᑕᑭᔪᒐᓛᖑᓪᓗᑎᒃ ᑖᒃᑯᐊ 

ᐱᐅᒋᔭᐅᓂᖅᐹᖑᖃᑕᐅᓪᓗᑎᒃ. ᐅᖃᖅᑎ, ᑖᒃᑯᐊ 

ᓄᓇᕐᔪᐊᕐᒥ ᑕᑯᔭᐅᑲᑕᓐᓂᐊᓕᕐᒪᑕ ᓯᒥᒃᑐᐃᓂᒃᑯᑦ 

ᐱᓕᕆᐊᖃᖃᑦᑕᖅᑎᓪᓗᒋᑦ ᐅᑭᐅᖅᑕᖅᑐᒥ  

ᐅᓂᒃᑳᖅᓯᒪᔪᖅ ᖃᓄᖅ ᑰᒻᒥᒃ ᓯᒥᒃᑐᐃᑎᓪᓗᒋᑦ 

ᐃᓅᓯᖏᓐᓂ ᐊᓯᔾᔩᓯᔪᓐᓇᕐᒪᖔᑕ ᓄᓇᕐᔪᐊᒥᓗ 

ᐊᕙᑎᒋᔭᐅᔪᒥᒃ.  

 

ᐅᖃᖅᑎ, ᓴᓂᑭᓗᐊᕐᒥᐅᑦ ᐊᒃᓱᕉᓴᖃᑦᑕᖅᓯᒪᓕᕐᒪᑕ 

ᑖᔅᓱᒥᖓ ᐱᔾᔪᑎᒋᓪᓗᒍ ᐊᒻᒪᓗᑦᑕᐅᖅ ᑖᒃᑯᐊ 

ᖁᔭᓕᕗᒍᑦ ᑕᐅᑐᓐᖑᐊᖅᑕᖓᓐᓂᒃ 

ᐱᓕᕆᔭᖓᓐᓂᓪᓗ ᔪᐆ ᕼᐃᒃ ᓂᐱᖏᑦ ᒫᓐᓇ 

ᑐᓵᔭᐅᓕᕐᒪᑕ ᓄᓇᕐᔪᐊᕐᒥ.  

 

ᐅᖃᖅᑎ, ᐅᑭᐅᖅᑕᖅᑐᒥ ᑖᒃᑯᐊ ᒥᑎᑦ 

ᑲᑐᔾᔨᖃᑎᒌᖏᑦ ᓴᖅᑭᑕᐅᓚᐅᖅᓯᒪᒻᒪᑕ ᐱᖓᓱᓂᒃ 

ᑐᕌᒐᒃᓴᖃᖅᖢᑎᒃ ᐃᓄᓐᓂᒃ ᐃᑲᔪᖅᑐᐃᖁᓪᓗᒋᑦ 

ᐊᕙᑎᒥᓐᓂ ᓇᐅᑦᓯᖅᑐᐊᖃᖅᑎᓪᓗᒋᑦ 

ᐱᓕᕆᔾᔪᑕᐅᔪᓂᒃ ᐃᓕᓐᓂᐊᖅᑎᑕᐅᓗᑎᓪᓗ 

ᑲᔪᓯᖃᑦᑕᕐᓗᑎᒃ ᓯᑯᒥ ᐊᒻᒪᓗᑦᑕᐅᖅ 

ᐃᑲᔪᖅᑐᐃᖃᑦᑕᕐᓗᑎᒃ ᐋᖅᑭᒋᐊᕈᑕᐅᓂᐊᖅᑐᓂᒃ 

ᖃᓄᖅ ᐃᑲᔪᖅᑐᕈᑕᐅᔪᓐᓇᕐᒪᖔᑕ ᑰᒃ 

ᓯᒥᒃᑎᖅᑕᐅᓯᒪᒐᓗᐊᖅᑎᓪᓗᒍ. 

 

ᑎᓕᐅᕆᕗᖓ ᓄᓇᕗᒻᒥᐅᓂᒃ ᑖᒃᑯᐊ 

ᑕᑯᔭᖅᑐᖅᑕᐅᖁᓪᓗᒋᑦ ᑕᕐᕆᔭᒐᔅᓴᐃᑦ 

ᖃᕋᓴᐅᔭᒃᑯᓪᓗ ᑲᓱᕐᕕᖕᒧᑦ ᐱᒻᒪᕆᐅᓂᖓᓄᑦ.  

 

ᐅᖃᖅᑎ, ᒫᓐᓇᐅᔪᖅ ᑕᑯᓐᓇᕆᐊᖃᓕᕋᑦᑕ ᑰᓐᓂᒃ 

ᓯᒥᒃᑐᐃᖃᑦᑕᓂᒃᑯᑦ ᐱᓕᕆᔭᐅᔪᓂᒃ ᑕᑯᖃᑦᑕᕐᓗᑎᒍ 

ᓄᓇᖅᑲᑎᒋᓐᖏᑕᕋᓗᐊᑦᑕ ᐱᓯᒪᔭᖏᑦ 

ᐃᓕᒃᐹᓪᓕᕈᑎᒋᓂᐊᕋᑦᑎᒍ. ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᕐᕕᐊᕐᒧᑦ 

ᒪᓕᒐᓕᐅᖅᑎᐅᔪᖅ, ᒥᓂᔅᑕ ᓯᐅᑦᓴᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 255 - 3(3): 

ᐃᑲᕐᕋᓂᒃ 30-ᓂᒃ ᑳᖅᑐᖃᖅᑐᖅ ᐊᕐᕕᐊᓂ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᕙᖓᑦᑕᐅᖅ  

ᐅᓐᓄᓵᕈᒪᓪᓗᖓ ᑕᐃᑯᖓ ᐊᕐᕕᐊᒥᐅᓄᑦ.  

 

ᐅᖃᖅᑎ, ᓂᑯᕕᑦᑐᖓ ᐅᓪᓗᒥ ᐅᓂᒃᑳᕈᒪᓪᓗᖓ 

ᐃᓕᔅᓯᓐᓄᑦ. ᒪᓕᒐᓕᐅᕐᕕᖕᒥ ᒫᓐᓇ 16-ᖑᔪᑦ 

ᒪᒃᑯᑦᑐᑦ ᐊᕐᕕᐊᕐᒥᐅᓂᒃ ᐃᓚᒋᔭᐅᖃᑦᑕᖅᓯᒪᔪᑦ ᔫᓂ 

1, 2-ᒥᓗ. ᑖᒃᑯᐊ ᐃᑲᕐᕋᓄᑦ 30ᓄᑦ 

ᓂᕆᓚᐅᖏᒻᒪᑕ. ᓖᕙᐃ ᐊᒻᒪᒃ ᐃᓕᓐᓂᐊᕐᕕᖓᓂ 

ᓄᑲᖅᖠᓐᓄᑦ ᑕᐃᑲᓂ ᑕᐃᒪᐃᓕᐅᓚᐅᖅᑐᓂᒃ. 

ᑮᓇᐅᔭᓂᒃ ᐱᕈᖅᓴᐃᓚᐅᖅᑐᑦ 

ᖃᐅᔨᒃᑲᐃᔾᔪᑎᖃᕋᓱᑦᑐᑎᓪᓗ ᓄᓇᕐᔪᐊᒥ 

ᑳᖃᑦᑕᖅᑐᓂᒃ.  

 

ᑖᒃᑯᐊ ᐅᑯᐊᖑᕗ ᑎᓴᒪᐅᔪᑦ: ᑖᒃᑯᐊ 8ᖑᔪᓂᒃ 

ᐃᓄᓐᓂᒃ ᓄᓇᕐᔪᐊᕐᒥ ᐃᒪᖃᑦᑎᐊᖏᑦᑐᑦ ᐊᒻᒪ 1-

ᖑᔪᑦ 8ᖑᔪᓂᒃ ᓱᕈᓯᕐᓂᒃ ᐃᓅᔪᓂᒃ 

ᐃᓅᔪᓐᓃᖃᑦᑕᖅᑐᑦ ᐊᒻᒪᓗᑦᑕᐅᖅ 6ᖑᔪᓂᒃ 

ᐊᑕᐅᓯᖅ ᑕᐃᒃᑯᐊ ᓱᕈᓰᑦ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ ᐊᒻᒪᓗᑦᑕᐅᖅ 13-ᓂᒃ 

ᐅᑭᐅᖃᖅᑎᓪᓗᒋᑦ ᐅᐃᓂᑦᑎᑕᐅᓲᑦ 

ᐃᓕᓐᓂᐊᖅᑐᓕᕆᓂᕐᓗ. ᑖᒃᑯᐊ 120 ᒥᓕᐊᓐᖑᒻᒪᑕ 

ᓄᓇᕐᔪᐊᒥ ᐃᓕᓐᓂᐊᕆᐊᕈᒪᔪᑦ ᑖᒃᑯᐊ 

ᐃᓕᓐᓂᐊᖅᑎᑕᐅᑎᓪᓗᒋᑦ ᓱᕈᓯᑦ ᐊᒻᒪᓗᑦᑕᐅᖅ 

ᖁᓄᔪᓐᓂᐊᖅᑕᐅᖃᑦᑕᖅᓯᒪᒋᓪᓗᑎᒃ. 

 

ᐅᖃᖅᑎ, ᑎᓴᒪᒋᕙᐅᒃ ᓂᕿᒃᓴᖅ. ᒫᓐᓇ ᓂᕿᓂᒃ 

ᐊᔪᖅᓴᑐᒻᒪᕆᐅᓕᕐᒪᑕ ᑕᐅᕙᓂᕐᒥᐅᑕᑦ 13 ᒥᓕᐊᓐ 

ᑕᐃᒃᑯᐊ ᐊᔪᖅᓴᖅᑑᓕᕐᒪᑕ. 

 

ᐅᖃᖅᑎ, ᑮᓇᐅᔭᐃᑦ ᐱᕈᖅᑎᑕᐅᔪᑦ ᑕᕝᕙᓂ 

ᑐᓂᔭᐅᓂᐊᖅᑐᑦ ᓄᓇᕐᔪᐊᕐᒧᑦ ᑕᐃᒃᑯᓄᖓ 

ᐃᑲᔪᖅᑎᐅᖃᑦᑕᖅᑐᓂᒃ World Vision-ᑎᒍ, 

ᑕᐃᒃᑯᐊ ᓄᐊᑕ ᖃᑉᓗᑦᓯᐊᖅ ᓯᕗᒃᑲᑕᖅᑎᐅᔪᖅ: 

 

ᓵᓚᑦ ᖃᕆᑕᖅ, 

ᔨᒥ ᐃᓴᓗᒃ 

ᔨᓕᐊᓐ ᑳᕕᐋᓐ 

ᓯᓖᓇ ᐃᓴᑭᐅᕆᐊᖅ 

ᓯᑳᑦ ᐊᓚᕋᓚᒃ 

ᒪᐃᒐᓐ ᓇᑦᓯᖅ 

ᓈᓐᓯ ᑕᓯᐅᒃ 

ᐄᑕᓐ ᐅᖄᑦᓯᐊᒃ 

ᒋᓚᓐ ᐃᓴᓗᒃ 

ᔮᓱᐊ ᐊᓚᕋᓚᒃ 

ᑯᕆᔅᑕᐳ ᓵᒥ 

ᐅᓖᐱᑲ ᒋᐸᓐ 

ᑰᔅᑎᓐ ᖃᓗᔾᔭᖅ 

ᑎᐊᓇ ᐅᓚᐊᓗᐊᒃ 

ᐋᓐᑐᕆᐊ ᖃᑉᓗᑦᓯᐊᖅ ᐊᒻᒪᓗᑦᑕᐅᖅ 

ᒥᐅᕆ ᐅᓕᒫᓂ. 

 

ᐅᖃᖅᑎ, ᐃᓕᓴᖅᓯᒍᒪᓪᓗᖓ ᑖᒃᑯᓂᖓ ᒪᒃᑯᑦᑐᐃᑦ 

ᐃᓱᒪᒐᔪᑦᑑᓪᓗᑎᑦᒃ ᐃᑲᔪᓚᐅᕐᒪᑕ 

ᐱᓕᕆᐊᖃᖅᖢᑎᓪᓗ ᖃᐅᔨᒃᑲᐃᓇᓱᒃᓯᒪᓪᓗᑎᒃ 

ᑮᓇᐅᔭᓂᓪᓗ ᓄᓂᐊᑦᑎᓪᓗᒋᑦ ᓄᓇᕐᔪᐊᕐᒥ 

ᐱᕐᓕᕋᓕᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 3 

ᑭᒡᒐᑐᖅᑐᖅ ᓇᑦᑎᓕᒻᒧᑦ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 256- 3(3): 

ᐃᓚᒌᓂᒃ ᓂᓐᖓᐅᒪᔪᓕᕆᓂᖅ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᓇᑦᑎᓕᒻᒥᐅᓪᓗ 

ᐅᕝᓗᒃᑰᖅᓱᒋᑦ. ᐊᖏᕐᕋᖅᓯᓐᓇᖅᓯᒃᐸᓪᓕᐊᓕᕐᒥᔪᖅ 

ᕿᑎᐊᓅᓐᖓᕋᓗᓕᐊᖅᑎᓪᓗᑕ. 

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑉᐳᖓ ᐃᓚᒌᑦ 

ᐋᓐᓂᖅᑕᐅᖃᑦᑕᕐᓂᖏᓐᓄᑦ ᓈᓴᐅᑎᑦ 

ᑭᓪᓕᓯᓂᐊᖅᑕᐅᓯᒪᔪᑦ ᑕᑯᓪᓗᒋᑦ ᓄᓇᕗᒻᒥᐅᒡᒎᖅ 

ᐋᓐᓂᖅᑎᕆᖃᑦᑕᐅᑎᓂᕐᒧᑦ ᖁᕝᕙᓯᓐᓂᖅᐹᖑᒻᒪᑕ 

ᑲᓇᑕᒥ. 

 

ᐅᖃᖅᑎ, ᑲᓇᑕᒥ ᐃᓄᐃᑦ ᐃᓕᖅᑯᓯᑐᖃᖏᓐᓂ 

ᑎᑎᕋᖅᑕᐅᓯᒪᓚᐅᖏᒻᒪᑕ ᐱᖁᔭᕗᑦ ᐊᒻᒪᓗᑦᑕᐅᖅ 

ᒪᓕᒐᕗᑦ ᐃᓚᒌᓐᓄᑦ ᐊᑐᖅᑕᐅᖃᑦᑕᓂᐊᖅᑐᑦ 

ᒪᒥᐊᓇᖅᑑᒐᓗᐊᖅ ᑕᐃᒃᑯᓂᖓ ᐊᑐᕈᓐᓃᕋᑦᑕ. 

ᐅᖃᖅᑎ, ᐱᓕᕆᕕᕝᕕᖃᕋᑦᑕ ᑎᒥᖁᑎᖃᐅᖅᖢᑕᓗ 

ᐊᔾᔨᒌᖏᑦᑐᓂᒃ ᐃᖅᑲᓇᐃᔭᖅᑐᓂᒃ ᐊᔪᓴᖅᑐᓄᑦ 

ᐊᔪᖅᓴᕈᓐᓃᖅᐹᓪᓕᖁᓪᓗᒋᑦ ᐃᓅᓯᕐᒥᓂᒃ 

ᑭᐱᓯᖃᑦᑕᖁᓇᒋᑦ ᐊᒻᒪᓗᑦᑕᐅᖅ ᓇᒻᒥᓂᖃᖅᑐᑦ 

ᐱᒋᐊᕈᑎᒃᓴᖏᓐᓄᑦ ᐊᑐᐊᒐᖁᑎᖃᕐᒥᔪᒍᑦ. ᒫᓐᓇᓕ 

ᑕᑯᔪᒪᔪᖓ ᐊᔾᔨᑲᓴᖏᓐᓂᒃ ᑕᒪᒃᑯᐊ ᐃᓚᒌᑦ 

ᐋᓐᓂᖅᑎᕆᖃᑦᑕᐅᑎᖃᑦᑕᕐᓂᖏᓐᓄᑦ 

ᐊᑐᖅᑕᐅᓂᐊᖅᑐᑦ ᑕᑯᔪᒪᒐᓗᐊᕋᒪ 

ᐊᓯᔾᔨᓕᖅᓱᑎᖏᓐᓂᒃ ᑕᐃᒪᓐᖓᑦ ᐅᓂᒃᑳᖅᑐᐊᓂᒃ 

ᐅᓄᖏᑦᑐᑯᓗᓐᓂᒃ ᐋᓐᓂᖅᑎᕆᖃᑦᑕᖅᑐᑦ 

ᐅᓄᕈᓐᓃᖅᐹᓕᖁᓪᓗᒋᑦ 

ᐋᓐᓂᖅᓯᖃᑦᑕᐅᑎᖃᑦᑕᖅᑐᑦ. 

 

ᐅᖃᖅᑎ, ᒐᕙᒪᒃᑯᑦ ᐊᑲᐅᖏᓕᐅᕈᑎᒥᒃ ᐃᓄᑑᓗᑎᒃ 

ᐋᖅᑭᑦᓯᔪᓐᓇᖏᒻᒪᑕ ᖁᔭᓕᑦᑎᐊᖅᑐᖓ 

ᐅᓄᖅᑐᐊᓗᓐᓂᒃ ᐱᓕᕆᐊᒃᓴᖃᕐᒥᒐᑦᑕ ᑮᓇᐅᔭᓂᒃ 

ᐊᑐᕆᐊᖃᖅᖢᑕ ᑭᓯᐊᓂ ᐱᓕᕆᒃᑲᓐᓂᕈᓐᓇᖅᑰᕋᑦᑕ 

ᑭᒃᑯᑐᐃᓐᓇᕐᓄᑦ ᐃᓚᒌᓄᑦ ᓄᓇᓕᓐᓄᓪᓗ ᑕᒪᒃᑯᐊ 

ᐋᓐᓂᖅᑎᕆᖃᑦᑕᐅᑎᖃᑦᑕᕐᓂᖅ ᓄᖅᑲᕐᔫᒥᖁᓪᓗᒍ 

ᐱᖃᓐᓇᕆᔭᑦᑎᓐᓂ ᓴᓂᑦᑎᐊᕐᒥᐅᑎᑦᑎᓐᓂᒃ 

ᓄᓇᕗᒻᒥᐅᓄᓪᓗ. 

 

ᐅᖃᖅᑎ, ᐃᓕᓴᖅᓯᔪᖓ 

ᐊᓚᖑᐊᑐᐃᓐᓇᐃᓪᓕᒐᑦᑎᒍ ᐅᕝᕙᓘᓐ•ᓃᑦ 

ᓵᑕᒃᓴᑐᐃᓐᓇᕆᐊᖃᕈᓐᓃᕋᑦᑎᒍ ᑎᒥᐅᔪᑦ ᓲᕐᓗ 

ᑐᓐᖓᕕᒃᑯᑦ ᐊᓯᑦᑎᓐᓄᑦ 

ᐋᖅᑭᓱᖅᑕᐅᓂᐊᖅᖢᒋᓪᓗᒋᑦ 

ᓂᕆᐅᖃᑦᑕᕆᐊᖃᕈᓐᓃᕋᑦᑕ. ᑐᑭᓯᔪᖓ ᑖᒃᑯᐊ 

ᐱᓕᕆᔭᕆᐊᖃᕐᒥᒻᒪᑕ ᐊᑐᓂ ᑲᒪᒋᔭᐅᔪᓄᑦ 

ᐃᓘᓐᓇᑦᑎᐊᕗᑦ ᐱᓕᕆᔭᕆᐊᖃᓕᕋᑦᑕ. 

 

ᐅᖃᖅᑎ, ᑎᓕᐅᕆᔪᒪᔪᖓ 

ᐋᓐᓂᑎᖅᑕᐅᖃᑦᑕᖅᑐᕕᓂᑦ ᑕᐃᒃᑯᐊ 

ᐋᓐᓂᓯᖅᑕᐅᑲᓐᓂᖃᑦᑕᖁᒍᓐᓃᖅᖢᒋᑦ. 

ᑎᓕᐅᕆᔪᒪᕗᖓᓗ ᒐᕙᒪᑦᑎᓐᓂᒃ ᐱᓕᕆᔾᔪᑎᒃᓴᓂᒃ, 

ᐃᓕᓐᓂᐊᕈᑎᒃᓴᓂᒃ 

ᓴᓐᖏᓂᖅᑖᖅᑎᓂᖅᓴᐅᖁᓪᓗᒋᑦ ᑕᐃᒪᓐᓇ 

ᐃᓅᖃᑎᒥᓐᓂᒃ ᐋᓐᓂᖅᓯᖃᑦᑕᕈᓐᓃᓂᐊᕐᒪᑕ. 

 

ᐅᖃᖅᑎ, ᐃᓘᓐᓇᖏᑦ ᑖᒃᑯᐊ ᑭᒃᑯᓕᒫᑦᑎᐊᑦ 

ᐱᔪᓐᓇᕐᓂᖃᕆᐊᖃᕋᓗᐊᕐᒪᑕ 

ᐋᓐᓂᖅᓯᖅᑕᐅᖃᑦᑕᖏᓪᓗᑎᒃ ᑭᒃᑯᓕᒫᑦᑎᐊᖅ 

ᐊᑦᑕᕐᓇᖏᑦᑐᒥᒃ ᐃᓅᔭᒋᐊᖃᕋᓗᐊᕐᒪᑕ 

ᐃᓅᓯᖃᑦᑎᐊᕐᓗᑕ ᓂᑯᕕᑦᑕᕆᐊᖃᓕᕋᑦᑕ 

ᐋᓐᓂᖅᓯᕆᖃᑦᑕᕐᓂᖅ ᓄᖅᑲᖁᓪᓗᒍ ᐃᓚᑦᑎᓐᓂᒃ 

ᓄᓇᑦᑎᓐᓂᓗ. 

ᐅᖃᖅᑎ, ᒐᕙᒪᒃᑯᑦ ᐱᓕᕆᐊᖃᖁᔭᒃᑲ ᑖᓐᓇ 

ᐱᓕᕆᔭᐅᒋᐊᓪᓚᖁᓪᓗᒍ ᓈᒻᒪᒃᓯᑉᐸᑦ 

ᐊᐱᖅᑯᑎᒃᓴᖃᕐᓂᐊᕋᒪ ᑖᒃᓱᒧᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3 

ᑭᒡᒐᑐᖅᑐᖅ ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 

ᐱᒃᑯᒋᔭᐅᓂᖏᑦ ᐊᑕᒍᔪᒃ ᐃᓕᓴᕕᒻᒥᒃ 

ᐃᓱᓕᒃᓯᔪᐃᑦ (ᐅᓲᑖᐱᒃ) 

 

ᐅᓲᑖᐱ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒥ 

ᓇᖏᖅᓯᕗᖓ ᑖᒃᑯᐊ ᐅᐱᒋᔪᒪᓪᓗᒋᑦ ᐸᖕᓂᖅᑑᒥ 

ᐃᓕᓐᓂᐊᖅᑎᖁᑎᑯᓗᑉᐳᑦ ᑕᒫᓂ ᐊᕐᕌᒍᒥ 

ᐱᔭᕇᕐᓂᐊᖅᑐᑦ ᑕᕝ-ᕙᓂ 

ᐱᓇᓱᐊᕈᓯᐅᔪᒫᖅᑐᒥᖁᑦᑎᓐᓂᓕᑦ 12 

ᐱᔭᕇᕈᒫᕐᓂᐊᖅᑐᑦ. 

 

ᐅᖃᖅᑎᑦᑎᔨ, ᑖᒃᑯᐊ ᐱᔭᕇᕐᓂᐊᖅᑐᑦ ᔫᓂ 15 

ᓄᓇᓕᑦ ᐸᖕᓂᖅᑑᒥᐅᓕᒫᑦ ᑖᒃᑯᓂᖓ 

ᖁᕕᐊᒋᔭᖃᖅᑯᑦ ᑕᒫᓂ ᐊᕐᕌᒍᑦᑎᓐᓂ ᒍᕆᑦ 12 

ᐱᔭᕇᖑᓱᑦᑐᓂᒃ. ᐅᖃᖅᑎᑦᑎᔨ, ᑖᒃᑯᐊ 

ᐱᔭᕇᕐᓂᐊᖅᑐᑦ ᐅᕝᕙᐅᕗᑦ: 

 

ᔪᐊᔾ ᐋᑯᓗᔾᔪᒃ; 

ᕉᓵᓐ ᐊᓕᕙᖅᑕᖅ; 

ᕚᕕ ᑎᐊᓚ; 

ᑖᓂᐅ ᑐᕕᐅᓪ; 

ᔭᐃᒥᓯ ᐃᕕᒃ; 

ᑑᕇᓐ ᑲᓇᔪᖅ; 

ᐊᐃᒧ ᕿᓚᕝᕙᖅ; 

ᕕᓕ ᕿᓚᕝᕙᖅ; 

ᔫᓯᐱ ᕿᓚᕝᕙᖅ; 

ᓕᓕ ᕿᓚᕝᕙᖅ; 

ᑕᐃᓗ ᕿᓚᕝᕙᖅ; 

ᓵᒻᓴᓐ ᑰᔅᓯᐊᖅ; 

ᑐᕋᕗᕐ ᑰᓂᓘᓯ; 

ᐸᐅᓗᓯ ᒪᓐᓂᐊᐱᒃ; 

ᒫᒃ ᒨᓯᓯ; ᐊᒻᒪᓗ 

ᓕᕖᓇ ᓇᑲᓱᒃ. 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᒪᒃᑯᑦᑐᑦ 16-ᖑᔪᑦ 

ᐊᒃᓱᐊᓗᒃ ᐃᑲᔪᖅᑐᖅᑕᐅᑦᑎᐊᔭᕆᐊᓕᑦ. 

 

ᒪᓕᒐᓕᐅᕐᕕᖕᒥ ᑭᒡᒐᖅᑐᖅᑎᒋᔭᐅᑎᓪᓗᖓ 

ᐸᖕᓂᖅᑑᒧᑦ ᑖᓐᓇ ᐱᒻᒪᕆᐊᓘᒻᒪ 

ᑐᓴᖅᑎᑦᑎᔭᕆᐊᒃᓴᖅ ᒪᒃᑯᑦᑐᓄᑦ ᐃᓕᓐᓂᐊᕐᓂᖅ 

ᓄᖅᑲᕈᓐᓇᖏᒻᒪᑦ ᐃᓕᓐᓂᐊᕐᕕᐊᓗᒻᒥ 

ᐱᔭᕇᖅᓯᒐᓗᐊᖅᓱᓂ ᐱᒋᐊᓕᑕᐃᓐᓇᓲᖑᒻᒪᑦ. 

ᑎᓕᕆᐅᕆᕗᖓ ᐊᕐᕌᒍᒋᔭᑦᑎᓐᓂ ᐃᓕᓐᓂᐊᕐᕕᖕᒥ 

ᐱᔭᕇᖅᓯᓯᒪᔪᑦ ᐃᓕᓐᓂᐊᑲᓐᓂᖁᓪᓗᒋᑦ 

ᖄᒃᑲᓐᓂᐊᒍᑦ ᖁᕝᕙᓯᓐᓂᖅᓴᒥᒃ. 

 

ᐅᖃᖅᑎ, ᐅᐱᒍᓱᖁᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

2012-ᒥ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ 

ᐸᖕᓂᖅᑑᒥ ᐃᓕᓐᓂᐊᕐᕕᖓᓐᓂ, ᐊᑕᒍᔪᒃ 

ᐃᓕᓐᓂᐊᕐᕕᖓᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐅᓲᑖᐱᒃ. 3 

ᒪᓕᒐᓕᐅᖅᑎ ᒥᔅᑐ ᐲᑕᓴᓐ. 

ᓇᓪᓕᐅᓂᖅᓯᐅᕐᓂᖓᓄᑦ ᐱᑖᖅᑎᑕᐅᔪᑦ 

ᐃᖃᓗᑦᑑᑦᑎᐊᒥ (ᐲᑕᓴᓐ) 

 

ᐊᖓᔪᖅᑰᖅ ᑮᑦ ᐲᑕᓴ ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᓇᒡᒐᔾᔭᐅᒥ ᒪᐃ 22-ᖑᑎᓪᓗᒍ 

Diamond Jubilee-ᒥᒃ ᖃᐅᔨᓴᐃᓚᐅᕐᒪᑕ James 

Bay-ᒥᐅᑕᐃᑦ. ᑕᐃᒃᑯᐊ ᐅᐱᒋᔭᐅᓚᐅᕐᒪᑕ 

ᓄᓇᑦᑎᓐᓂ ᐊᒻᒪ ᓄᓇᕗᒻᒥ ᒥᔅ ᓯᑕᐃᓯ ᐊᔾᔪᑕᖅ 

Basketball ᑲᒪᔨᐅᓂᖓᓄᑦ 

ᓵᓚᒃᓴᖅᑎᑕᐅᓚᐅᖅᑐᖅ ᐃᖃᓗᑦᑑᑦᑎᐊᕐᒥ ᑖᒃᑯᐊ 

ᒪᒃᑯᓐᓂᖅᓴᓄᑦ ᑕᐃᒪᓐᓇ 1999-ᒥᓂᑦ Basketball-

ᒥᒃ ᐃᓕᓐᓂᐊᖅᑎᑦᑎᖃᑦᑕᓕᕐᒪᑦ ᓄᓇᑦᑎᐊᖑᑎᓪᓗᒍ 

Alberta-ᒥᓪᓗ. ᑖᒃᑯᐊ ᐊᑭᑦᑐᕋᐅᓴᑎᓪᓗᒋᑦ 2003-

2011-ᖑᕋᓱᑦᑎᓪᓗᒍ ᒥᔅ ᓵᒋᐊᖅᑐᖅ ᑖᓐᓇ  

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑎᓪᓗᒍ 

ᑲᒪᔨᒋᔭᐅᓚᐅᖅᓯᒪᔪᖅ 2006-ᒥ, 2008–ᒥ ᐊᒻᒪ 

2010-ᒥ. 

 

ᐅᖃᖅᑎ, ᑖᒃᑯᐊ ᐊᕐᓇᐃᑦ ᐊᒃᓱᐊᓗᒃ 

ᐅᐱᑎᑦᑎᓚᐅᖅᓯᒪᖕᒪᑕ ᑖᒃᑯᐊ 

ᐃᓕᓐᓂᐊᕐᕕᐊᓗᒻᒥᓗ ᐱᓐᖑᐊᕈᓘᔭᖃᑦᑕᖅᑐᑎᒃ 

ᐊᖏᖅᓯᒪᑦᑎᐊᕆᓪᓗᑎᓪᓗ. ᑖᒃᑯᐊ ᐱᐅᑦᑎᐊᖅᑐᒥᒃ 

ᐱᓕᕆᔪᒪᑎᓪᓗᒋᑦ. 

 

ᑖᓐᓇ ᒥᔅ ᐋᓐᔨᓚ ᐱᓕᑉᔅ ᓵᓚᔅᓴᐅᓯᐊᓚᐅᖅᑐᖅ 

ᐋᓐᓂᐊᖃᓐᖏᑦᑐᓕᕆᓂᕐᒧᑦ ᑳᓐᓱᖃᖅᑐᓂᒃ. ᑖᓐᓇ 

ᐊᒃᓱᐊᓗ ᐱᔪᓐᓃᖅᓯᓯᒪᑦᑎᐊᕐᒪᑦ ᑳᓐᓱᖃᕐᓂᑰᓪᓗᓂ 

ᐊᒻᒪᓗᑦᑕᐅᖅ ᑳᓐᓱᕐᒥᒃ ᓵᓚᖃᕈᓐᓇᖅᑐᒍᑦ 

ᓇᓗᓇᐃᖅᓯᓯᒪᓪᓗᓂ ᑖᓐᓇ ᐊᔭᐅᖅᑐᐃᔨᐅᔪᖅ 

ᑳᓐᓱᖃᖅᑐᑦ ᖃᐃᔨᔭᐅᓵᓕᖃᑦᑕᖁᓪᓗᒋᑦ ᐊᒻᒪᓗ 

ᐃᓅᓕᓴᖅᑕᐅᓵᓕᖃᑦᑕᖁᓪᓗᒋᑦ 

ᑕᐅᖅᓯᑦᑎᐊᖃᑦᑕᖅᑐᑦ ᐱᓐᖑᐊᑐᓂᒃ ᐃᕕᐊᖏᒃᑯᓪᓗ 

ᑳᓐᓱᖃᖃᑦᑕᖅᑐᓂᒃ ᖃᐅᔨᒃᑲᐃᔪᖅ ᐊᒻᒪᓗᑦᑕᐅᖅ 

ᐱᕈᖅᓴᐃᔪᖅ ᑮᓇᐅᔭᓂᒃ Alberta Cancer 

Research-ᓂᑦ. 

 

ᐃᕕᐊᖏᕐᒧᑦ ᑐᕌᖓᔪᓂᒃ ᑮᓇᐅᔭᓂᒃ 

ᐱᕈᖅᓴᐃᓪᓗᑎᒃ ᐃᓕᓐᓂᐊᕐᕕᐊᓗᖕᒥ 300-

ᖏᓐᓃᓚᐅᖅᑐᑦ ᐅᐸᒍᑎᔪᑦ ᑕᐃᓯᑯ ᑖᒃᑯᐊ 

Diamond Jubilee ᓴᕝᕕᒻᒥᑖᖅᑎᑕᐅᓚᐅᖅᑐ 

ᓵᓚᔅᓴᐅᓯᐊᖅᑎᑕᐅᓪᓗᑎᒃ. 

 

ᐅᖃᖅᑎ, ᒪᓕᒐᓕᐅᕐᕕᒃ ᑖᓐᓇ ᒪᓕᒐᓕᐅᖅᑎᓪᓗ 

ᐅᐱᒍᓱᖁᕙᒃᑲ ᒪᕐᕉᓐᓂᒃ ᑖᒃᑯᓇᓐᖓᑦ Diamond 

Jubilee Medals ᓵᓚᖃᐅᓯᐊᖏᓐᓂᒃ 

ᐅᐱᒍᓱᖃᑎᒋᔪᒪᓪᓗᓯ, ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 3 

ᑲᑎᒪᔨᑦ ᐅᖃᐅᓯᖏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ 

ᑎᑭᕌᕐᔪᐊᕐᒧᓪᓗ, ᒥᓂᔅᑕ ᑯᓱᒐᖅ. 

ᐃᓄᒃᓱᒥ ᐃᓱᓕᒃᓯᔪᐃᑦ ᑲᖏᖅᖠᓂᕐᒥᐅᑕᐃᑦ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᑉᓗᒃᑯᑦ, ᓯᓚᑦᓯᐊᕙᒻᒪᕆᐊᓘᒻᒪᑦ 

ᖁᕕᐊᓇᖅ. ᑲᖏᖅᖠᓂᕐᒥᐅᑕᐃᑦ 

ᑎᑭᕌᕐᔪᐊᕐᒥᐅᑕᐃᓪᓗ ᐱᓗᐊᖅᑐᒥᒃ 

ᐅᑉᓗᓯᐅᑦᑎᐊᖁᕙᒃᑲ. 

 

ᐅᖃᖅᑎᑦᑎᔨ, ᓴᓇᑦᑕᐊᓕᐊᕈᓯᕐᒥ ᑕᒫᓂ ᐃᖃᓗᖕᓂ 

ᐃᓕᓐᓂᐊᕌᓂᓚᐅᕐᒥᒻᒪᑕ ᒪᒃᑯᑦᑐᑦ 

ᐊᒥᓱᒻᒪᕆᐊᓘᓚᐅᕐᒪᑕ ᐃᓕᓐᓂᐊᕐᕌᓂᑦᑐᑦ 

ᑕᐃᑲᓃᖃᑕᐅᓚᐅᕐᒥᒐᒪ. ᓴᕆᒪᒋᔪᒪᕝᓗᒋᑦ ᑕᒪᕐᒥᒃ. 

 

ᑖᑉᑯᐊᓕ ᑕᒫᓂᕐᒥᐅᑕᓄᑦ ᐅᖃᐅᓯᐅᒃᑲᓂᕐᓂᐊᖅᑐᑦ 

ᓇᓗᓇᓐᖏᑦᑐᑦ. ᑭᓯᐊᓂ ᑕᒪᐅᓐᖓ 

ᐃᓕᓐᓂᐊᕆᐊᖅᓯᒪᔪᖃᓕᓲᖑᒻᒪᑦ ᐊᓯᖏᓐᓂᒃ 

ᓄᓇᓕᓐᓃᖔᖅᖢᑎᒃ ᐊᖏᔪᖅᑳᖏᑦ 

ᐱᓕᕆᔭᖅᑐᕌᖓᑕ ᐃᓕᓐᓂᐊᕆᐊᕌᖓᑕᓘᓐᓃᑦ. 

 

ᐅᑯᐊ ᑎᓴᒪᑦ ᐅᐱᒋᔪᒪᓗᐊᖅᖢᒋᑦ ᑲᖏᖅᖠᓂᕐᒧᑦ 

ᑐᖓᓂᖅᑕᖃᒻᒪᑕ ᖁᔭᒋᕙᒃᑲ ᐃᓕᓐᓂᐊᕐᕌᓂᒻᒪᑦ, 

ᓴᕆᒪᒋᓪᓗᒋᓪᓗ. ᓴᕆᒪᓱᖃᑕᐅᖁᕙᑦᓯ ᐅᑯᓂᖓ: 

 

ᑎᐅᕆ ᐊᒻᒪ ᐊᒫᓐᑕ ᕗᐊᑦ-ᕌᔪᔅᑯᑦ ᐃᕐᓂᑯᓗᐊ 

ᑕᒫᓂ ᐃᓕᓐᓂᐊᕌᓂᓚᐅᕐᒪᑦ ᓴᕆᒪᒋᕙᕋ. 

 

ᐊᒻᒪ ᓴᐅᒥᒃ ᑎᐊᕆ ᓲᑐᕗᐊ ᑕᒫᓂ 

ᐃᓕᓐᓂᐊᕌᓂᖃᑕᐅᓚᐅᕐᒪᑦ. ᓈᑦᑖᓪᓗ ᐱᓛᔾᔨᓗ 

ᓴᕆᒪᓱᖃᑎᒋᕚᒃᑲ ᑖᑉᓱᒥᖓ. 

 

ᐊᒻᒪ ᑯᕆᔅᑏᓐ ᑐᑐᒃ ᐃᓕᓐᓂᐊᕌᓂᖃᑕᐅᓚᐅᖅᑐᓂ, 

ᓴᕆᒪᓇᓚᐅᖅᐳᖅ. 

 

ᐊᒻᒪ ᓄᑲᑦᑎᖅᐹᖁᑎᕗᑦ ᑎᐅᕆ ᑯᓱᒐᖅ 

ᐃᓕᓐᓂᐊᕌᓂᖃᑕᐅᓚᐅᕐᒪᑦ 

ᓴᕆᒪᒋᓗᐊᓐᖑᐊᓚᐅᕆᕙᕋ ᑕᐃᑲᓂ. ᑖᒃᑯᐊ 

ᐊᓯᖏᓪᓗ ᐃᓕᓐᓂᐊᕌᓂᓚᐅᖅᑐᑦ ᑕᒪᕐᒥᒃ 

ᓴᕆᒪᒋᓚᕗᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 3 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒥᔅᑕ ᐊᐅᐸᓗᒃᑐᖅ. 

ᐱᒃᑯᒋᔭᐅᓂᖏᑦ ᖃᒪᓂᑦᑐᐊᕐᒥ ᐃᓱᓕᒃᓯᔪᐃᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔨ. 

ᖃᒪᓂᖅᑐᐊᕐᒥᐅᑕᐃᑦ ᑕᕝᕙᐅᕗᑏᖅᐸᒃᑲ 

ᐱᓗᐊᖅᑐᒥᒃ ᐊᒻᒪᓗ ᓄᓇᕗᒻᒥᐅᑕᓗᒃᑖᑦ. ᐃᓐᓇᐃᑦ, 

ᖃᖏᐊᒃᑲᓗ, ᐅᔪᕈᒃᑲᓗ, ᐊᕐᓇᖃᑏᒃᑲ, 

ᐊᖑᑎᖃᑏᒃᑲ. 

 

ᐅᖃᑉᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ 

ᐃᓕᓐᓂᐊᕐᓂᓐᖓᑦᑕᐅᖅ ᑭᒡᒐᑐᖅᑎᒋᔭᑉᑎᓐᓂ 

ᖃᒪᓂᖅᑐᐊᕐᒥ ᐃᓕᓐᓂᐊᕐᓂᖓᓄᑦ 

ᐃᓕᑕᕆᔭᐅᖁᓪᓗᒋᑦ.  

 

(ᑐᓵᔨᑎᒍᑦ) ᐅᖃᖅᑎ, ᐄ, 

ᐃᓕᓐᓂᐊᕐᕌᓐᓂᓐᓂᐊᖅᑐᑎᒃ 

ᖃᐅᔨᓴᖅᑕᐅᓂᖃᓚᐅᕐᒪᑕ ᐋᒡᒋᓯ 24-ᖑᑎᓪᓗᒍ. 

ᑕᐃᒪ ᖁᕕᐊᓲᑎᕙᒃᑲ ᑖᒃᑯᐊ 14-ᖑᔪᑦ 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕌᓂᓚᐅᖅᑐᑦ ᔫᓇ 

ᐊᒥᖕᓈ’ᒥ ᖃᒪᓂᖅᑐᐊᕐᒥ. 

 

ᐅᖃᖅᑎ, ᐅᑯᐊ ᐊᒃᓱᕈᓚᐅᖅᑐᑦ ᐃᓕᑕᕆᔪᒪᒐᒃᑭᑦ: 

 

ᓱᕇᓇ ᐊᕐᓇᒃᑕᐅᔪᖅ; 

ᑐᕇᓴ ᐊᐅᕗᑦ; 

ᐊᓛᓂ ᐃᑭᓂᓕᒃ; 

ᐃᐅᕆᒃ ᐃᑯ; 

ᒐᐃᔾ ᐃᓄᑉᐸ; 

ᓵᒪᐃᓐ ᖃᓪᓗᐊᖅ ᐊᖒ; 

ᑯᕆᔅ ᑲᔅᓚ; 

ᒪᓚᑲᐃ ᑲᔅᓚ; 

ᐊᓄᐃ ᓇᓐᓇᐅᒃ; 

ᐳᕌᓐᓇᑦ ᐅᕕᖓᔮᒃ; 

ᔫᓴᐃ ᓯᑕᓰᓚ-ᐳᐃᕈ; 

ᓵᒧ ᑐᑰᒥ; 

ᑯᕆᔅ ᑐᑐ; ᐊᒻᒪ 

ᒋᐅᓪ ᐅᖃᔪᐃᑦᑐᖅ 

 

ᑖᒃᑯᐊᑦᑕᐅᖅ ᐊᑕᐅᓯᕐᒥᒃ ᐃᓕᓐᓂᐊᖅᑐᒥᒃ 

ᐃᓕᑕᖅᓯᒍᒪᓗᐊᖅᑐᖓ ᔫᓯ ᓯᑕᓰᓚ-ᐳᐃᕈ. ᑖᓐᓇ 

ᐊᐃᑦᑐᐃᓯᐊᓚᐅᖅᑐᖅ ᐃᓕᑕᕆᔭᐅᔾᔪᑎᒥᒃ 

ᑖᒃᑯᓄᖓ ᑎᑎᕋᐅᔭᕆᐅᓐᓂᕐᒧᑦ ᐊᒻᒪᓗ 

ᐱᐅᓂᖅᐹᖑᓂᕐᒧᑦ ᐊᕕᑦᑐᖅᓯᒪᓂᕐᒥᒃ 

ᑐᓂᔭᐅᓚᐅᖅᑐᑦ ᑕᒫᓂ ᐃᐊᑦᒪᑕᒻᒥ. 

 

ᖁᕕᐊᓲᑎᖃᑎᒋᔪᒪᕙᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 3 ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅ ᐃᐊᓪ. 

ᐃᓄᒃᓱᒻᒥᒃ ᐃᓱᓕᒃᓯᔪᐃᑦ 2012 (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ ᐅᖃᖅᑎᑦᑎᔨ. 

ᐅᓐᓄᓴᒃᑰᐸᒃᑲ ᑖᒃᑯᐊ ᑭᒡᒐᑐᖅᑕᒃᑲ ᐃᖃᓗᐃᑦ  

ᐱᖓᓐᓈᓂ. ᑖᓐᓇᓗ ᐸᓂᓛᑯᓗᒐ ᐅᓪᓗᒥ 

ᓇᓪᓕᐅᑎᒻᒪᑦ, ᓇᓪᓕᐅᑎᑦᑎᐊᖁᓪᓗᒍ. 

 

ᑖᒃᑯᐊ, ᐅᖃᖅᑎᑦᑎᔨ, ᓈᑦᑎᐅᖑᔭᓛᕐᓂᐊᕐᒥ 

ᑕᑯᓐᓈᓚᐅᕋᒃᑭᑦ ᒪᓕᒐᓕᐅᖅᑎᐅᖃᑎᒪ ᐃᓚᖏᑦ 

ᑕᐃᕋᑖᖅᑕᕋᓗᐊᖏᑦ 50 ᐅᖓᑖᓃᓚᐅᕐᒪᑕ 

ᐃᓕᓐᓂᐊᖅᑎᑦ ᑕᑉᐱᑲᓂ ᐃᓄᒃᓱᒃ 

ᐃᓕᓐᓂᐊᕐᕕᐊᓗᐊᓂ ᐱᔭᕇᖅᑐᑯᓗᐃᑦ.  

ᐱᔭᕇᖅᑐᖁᑎᖃᓚᐅᖅᓯᒪᒋᓪᓗᖓ ᓇᓗᓇᓐᖏᑦᑐᖅ 

ᐊᖏᔪᖅᑳᖑᓪᓗᓂ ᐅᐱᓐᓇᒻᒪᕆᑦᑐᐃᑦ 

ᕿᑐᓐᖓᕆᔭᐅᔪᐃᑦ ᐱᔭᕇᖅᑎᐊᑎᓪᓗᒋᑦ 

ᐱᔭᕆᐊᑐᓂᖓᓗ ᖃᐅᔨᒪᓇᖅᖢᓂ. 

 

ᑖᒃᑯᐊ ᐊᖏᔪᖅᑳᕆᔭᐅᔪᐃᑦ ᖁᔭᓐᓇᒦᑦᑎᐊᐸᒃᑲ 

ᑲᔪᓯᑎᑦᑎᑦᑎᐊᕈᓐᓇᓚᐅᕐᒪᑕ ᕿᑐᓐᖓᒥᓐᓂᒃ 

ᐱᔭᕇᖅᑎᑦᑎᒍᓐᓇᑎᐊᖅᖢᑎᒃ. ᐱᖃᓐᓂᕆᔭᖏᓪᓗ 

ᖃᑕᓐᖑᑎᒋᔭᖏᓪᓗ ᐅᓄᖅᑐᐃᑦ ᐅᐱᒍᓱᑐᑎᒃ 

ᑕᑉᐹᓂ ᖁᕕᐊᓱᖃᑎᒌᑦᑐᑎᒃ ᐱᓚᐅᕐᒪᑕ.  

 

(ᑐᓵᔨᑎᒍᑦ) ᑕᒪᒃᑯᐊ ᐃᓕᓐᓂᐊᕌᓂᓚᐅᖅᑐᑦ 

ᓯᕗᒧᐊᑦᑎᐊᖁᕙᒃᑲ ᐊᒻᒪᓗ ᖁᕕᐊᓱᖁᓪᓗᒋᑦ 

ᐃᒪᓐᓇ ᐃᓕᓐᓂᐊᕌᓂᓚᐅᕐᖓᑕ. ᑖᒃᑯᐊ 

ᐊᒥᓲᓚᐅᖅᑐᑦ ᐃᓕᓐᓂᐊᕌᓂᓚᐅᖅᑐᑦ ᐃᓚᖏᑦ 

ᐅᖃᐅᓯᐅᒌᖅᑲᐅᒻᒪᑕ ᐅᖃᒃᑲᓐᓂᕐᓂᐊᖃᒃᑲ: 

 

ᔨᐊᕆ ᐋᕆᐊᒃ; 

ᔭᐃᒥᓯ ᐊᓚᐃᓐᖓ; 

ᔮᓇᑕᓐ ᐋᓕᒃᓵᓐᑐ; 

ᓯᐅᓯ ᐋᓅᓪ; 

ᓇᐃᔾᔪ ᐊᐅᓪᓚ; 

ᑳᑐ ᐹᓂ; 

ᒪᐃᒐᓐ ᐱᓕᐅ; 

ᑭᐅ ᐳᐃᑦᓴᒃ; 

ᐋᓂ ᓯᔅᓕᑦ; 

ᒫᒍᓛ ᑯᕌᐳᑦ; 

ᓴᐅᒥ ᒨᑎᓴ ᑕᕿᓱᕆᐳᐊ; 

ᓴᐃᒪᓐ ᑎᒪᐃᐅ; 

ᑐᕇᓴ ᑎᒪᐃᐅ; 

ᔮᑭ ᐃᔨᑦᓯᐊᖅ; 

ᓕᕙᐃ ᐃᓄᐊᕋᖅ-ᓯᑐᕋᐅᔅ; 

ᔭᓯ ᕕᓕᐅᕆᑎ; 

ᐅᐃᔾᔪ ᕗᐊᑦ; 

ᑖᒪᔅ ᕗᐊᑦ-ᐅᕌᔾᔪᔅ; 

ᒪᓕᑦᑐ ᕗᐊᑦᓯᐊ-ᐊᓚᐃᒡᒐ; 

ᐋᐅᕋᓐ ᑕᒐᓚᔅ-ᐳᕋᐃᓱᑦ; 

ᔫᓕᐊ ᕼᐋᓐᓴᓐ-ᐋᑭᕙᒃ; 

ᐋᓕᒃᓵᓐᑐ ᐃᑭᓪᓗᐊᖅ-ᓱᕕᒐᖅ; 

ᔭᓯᑲ ᐃᓅᑭ; 

ᐅᓚᒥ ᔫᒥ; 

ᐹᑐᕆᒃ ᔫᕋᓚᒃ; 

ᔩᓚ ᖃᓐᖑᖅ; 

ᐄᒪᓕ ᑭᓂᐊᓕ-ᓯᓘᓐ; 

ᔫᓱᐊ ᕿᓚᕝᕙ; 

ᓂᐅᒪ ᑯᐱᒻᒥ-ᑳᒃ; 

ᐋᓐᓄᑐᕆᐊ ᑰᑑ-ᒍᕋᐃ; 

ᔭᐃᑲᑉ ᑯᓄᒃ-ᐱᓛᒃᐴᓐ; 

ᑎᐅᕆ ᑯᓱᒐᖅ; 

ᔭᐃᑯ ᓛᐃᐅ-ᐅᕆᑦᑎ; 

ᐳᕆᑕᓂ ᒪᓲᓐ; 

ᒥᐊᓕ ᒫᒍᕆᑦ ᒪᐃᒃ; 

ᓕᓐ ᒪᐃᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, 

ᐱᕕᒃᓴᖃᖅᑎᑕᐅᒃᑲᓐᓂᕈᒥᓇᖅ. ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐱᐊᓂᒍᒪᒻᒪᑦ ᐅᖃᖅᑕᒥᓂᒃ ᐋᒡᒑᖅᑐᖃᖅᐸ? 

ᑲᔪᓯᒋᐊᑐᐃᓐᓇᕆᑦ ᒥᔅ ᐃᐅᓪ. 

 

ᐊᖓᔪᖅᑳᖅ ᐃᐅᓪ: ᓇᑯᕐᒦᒃ ᐅᖃᖅᑎᑦᑎᔨ. 

ᐃᓚᖏᑦ ᑕᐃᒃᑲᓐᓂᕐᓗᒋᑦ ᑖᓐᓇ ᐃᒪᓕ ᑲᓇᓕ 

ᐳᓘᓐᒦᑉᐸᓪᓚᐃᕋᑖᕋᒪ: 

 

ᔫᓱᐊ ᕿᓚᕝᕙ; 

ᓇᐃᒥ ᑭᐳᒥ ᑳᒃ, ᑖᒃᑯᐊ ᑕᐃᕋᑖᖅᑖᒃᑲ; 

ᐋᓐᑐᕆᐊ ᑰᑑ ᒍᕋᐃ; 

ᔭᐃᑲᑉ ᑯᓄᒃ-ᐱᓛᒃᐴᓐ; 

ᑖᓐᓇᓗ ᒥᓂᔅᑑᖃᑎᒪ ᑕᐃᖅᑲᐅᔭᖓ ᑎᐅᕆ 

ᑯᓱᒐᖅ; 

ᔭᐃᑯ ᓚᐃᔪ-ᐅᕆᑦᓯ; 

ᐳᕆᑦᓂ ᒪᓲᓐ; 

ᒥᐊᓕ ᒫᒡᒍᓚ ᒪᐃᒃ; 

ᓕᓐ ᒪᐃᒃ; 

ᑯᕆᔅᑐ ᒧᓕ; 

ᑑᒪᓯ ᒨᕆ; 

ᔨᓃᕙ ᑲᐃ ᓅᐳ; 

ᐃᒫᓄᐊᓪ ᐅᒨᓕ; 

ᓕᐊ ᐅᕿᔾᔪᐊᖅᓯ ᐅᓈᓕᒃ; 

ᔭᓯᑲ ᔮᓇᑦ ᐸᓂ; 

ᒫᒃᓯᕕᐅ ᐱᐅᓯ; 

ᑐᕆᓴ ᖃᖅᑲᓯᖅ; 

ᑏᓇ ᖃᐅᓐᓂᖅ; 

ᓴᐃ ᖃᕙᕙᐅᖅ; 

ᓂᑯᓚᔅ ᕉ; 

ᑖᒪᔅ ᑎᑭᕕᒃ; 

ᑯᕆᔅᑏᓐ ᑐᑐ; 

ᔭᓂᐳ ᑐᓗᒐᖅ; ᐊᒻᒪᓗ 

ᐃᓚᐃ ᐊᐃᒥ ᐅᓂᐅᖅᓵᒐᖅ. 

 

ᑖᒃᑯᐊᓕ ᑕᕝᕙᓂ ᐃᓄᒃᓱᒃ ᐃᓕᓐᓂᐊᕐᕕᖓᓂ. 

ᐅᖃᖅᑎᑦᑎᔨ, ᑕᐃᒪ ᐱᔭᕇᖅᑐᑯᓘᓚᐅᖅᑐᐃᑦ 

ᐅᐱᒋᑦᓯᐊᖅᐸᒃᑲ. ᐊᒻᒪᓗᑦᑕᐅ ᐅᐱᒋᔭᕋᓗᐊᕗᑦ 

ᐊᓯᖏᓐᓂ ᑕᐃᓐᖏᑕᕋᓗᐊᕗᑦ 

ᓯᓚᑦᑐᖅᓴᕐᕕᖕᒥᓪᓘᓐᓃᑦ ᖁᑦᑎᓂᖅᓴᒥᓪᓘᓐᓃᑦ 

ᐃᓕᓐᓂᐊᕌᓂᒃᑐᑦ ᐅᐱᒋᕙᕗᑦᑕᐅᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐅᓪ. 

ᑕᐃᒃᑯᐊ ᖁᕕᐊᓲᑎᕙᕗᑦ ᑖᒃᑯᐊ ᐃᓕᓐᓂᐊᕌᓂᑦᑐᑦ 

ᖄᖏᐅᑎᔪᑦ. 3 ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᖅᑎ ᑲᖏᖅᖠᓂᐅᑉ ᓂᒋᐊᓄᑦ. 

ᑎᑎᖅᑲᐅᓯᐊᑦ ᑲᖏᖅᖠᓂᕐᒥ ᐃᓅᓱᒃᑐᓂᒃ 

(ᑰᓕ) 

ᑰᓕ: ᐅᓐᓄᓴᒃᑯᑦ ᑲᖏᖅᖠᓂᕐᒥᐅᑦ. ᐊᒻᒪ ᒫᓐᓇ 

ᓂᕝᓕᐊᕐᔪᒍᒪᒡᓗᖓ ᐃᒪᓐᓇᑐᐃᓐᓇᖅ. 

ᐸᖕᓂᖅᑑᒥᐅᑦ ᐅᖁᒪᐃᒃᓴᖅᑎᒡᓗᒋᑦ ᐱᖃᑎᒋᕙᕗᑦ 

ᐊᒻᒪᓗ ᐅᒃᐱᒋᖃᑕᐅᓪᓗᐊᕕᑉᐸᕗᑦ ᐅᑉᓗᒥ. 

 

ᐅᖃᐅᓯᖃᕈᒪᒐᒪ ᑖᒃᑯᐊ ᑎᑎᖅᑲᖅᑖᕆᖃᑦᑕᖅᑕᕗᑦ 

ᒪᓕᒐᓕᐅᖅᑎᐅᑎᒡᓗᖓ ᑲᖏᖅᖠᓂᕐᒧᑦ. ᒪᒃᑯᑦᑐᓂᒃ 

ᓴᕆᒪᒋᓪᓚᑦᑖᕋᒃᑭᑦ ᐃᒪᓐᓇ ᑎᑎᕋᕈᓐᓇᓕᕐᓂᕐᒪᑕ  

ᐃᓱᒪᒋᔭᒻᒥᓐᓂᒃ. ᑖᒃᑯᐊ ᐱᐅᒋᔭᒡᓚᕆᐊᓗᒋᒐᑉᑭᑦ 

ᐅᖃᓕᒫᕈᒪᔭᕋ ᖃᒡᓗᓈᑎᑐᑦ ᑎᑎᕋᕐᒪᒍ ᐆᒪ ᐊᑎᕋ. 

 

(ᑐᓵᔨᑎᒍᑦ) ᐅᓕᕕᐊᒥᒃ ᐊᑎᖃᖅᑐᖓ, 17-ᓂᒃ 

ᐅᑭᐅᖃᖅᓱᖓ ᑲᖏᖅᖠᓂᕐᒥᐅᑕᐅᓪᓗᖓ. 

ᑎᑎᕋᖅᑐᖓ ᐃᓕᓐᓂᐊᕈᑕᐅᖃᑦᑕᖅᑐᓂᒃ 

ᐃᓕᓐᓂᐊᕐᕕᖕᒥ ᐅᖃᐅᓯᖃᕐᓂᐊᖅᑐᖓᓗ 

ᐊᑲᐅᓐᖏᓕᐅᕈᑕᐅᓂᖅᐹᒥᒃ ᑕᒫᓂ ᓄᓇᑦᑎᓐᓂ. 

 

ᐊᑲᐅᓐᖏᓕᐅᕈᑕᐅᔪᑦ ᐊᒥᓱᑲᓪᓛᓘᒻᒪᑕ ᒥᑭᔫᑎᑦ. 

ᑕᒪᓐᓇ ᑐᑭᖃᓐᖏᑦᑎᐊᖅᑐᖅ ᓲᕐᓗ ᑐᑭᖃᓐᖏᑦᑐᖅ 

ᐆᑦᑑᑎᒋᓗᒍ, ᑖᒃᑯᐊ ᐊᖅᑯᑎᕗᑦ ᐃᓂᖃᐃᓐᓇᕐᒪᑕ 

ᓱᕈᓯᕐᓄᑦ ᐅᕕᒃᑲᕐᓄᒡᓗ ᑕᒪᓐᓇ ᐊᑦᑕᕐᓇᓕᕈᓐᓇᕐᒪᑦ 

ᐊᒻᒪᓗ ᐱᒡᒍᐊᕿᕈᓘᔭᖅᑐᖃᕈᓐᓇᖅᓱᓂ. ᑕᒪᓐᓇᓕ 

ᐋᖅᑭᒋᐊᕈᑕᐅᒐᔭᖅᑐᖅ ᑕᒪᒃᑯᐊ ᐊᖅᑯᑎᑦ ᓴᓂᒧᑦ 

ᐊᖏᓪᓕᒋᐊᕐᓗᒋᑦ ᑭᑯᓕᕐᓗᒋᓪᓘᓐᓃᑦ. 

 

ᐅᕝᕙᓘᓐᓃᑦ ᐱᓱᕝᕕᖃᓕᕐᓗᑎᒃ ᐊᕐᕌᒍᓕᒫᒥ. 

ᑕᒪᓐᓇ ᐃᓐᓇᕐᓄᑦ ᖃᓱᔾᔫᒥᒍᑕᐅᒐᔭᖅᑐᖅ 

ᐊᖁᑎᐅᖃᑦᑕᖅᑐᓄᑦ ᑲᖏᖅᖠᓂᕐᒥ ᐊᒻᒪᓗ 

ᑕᐃᒃᑯᐊ ᓱᕈᓯᕐᓄᑦ ᐱᓐᖑᐊᕐᕕᐅᔪᑦ 

ᐋᖅᑭᒃᓱᑦᑕᐅᒋᐊᖃᕐᒪᑕ ᓱᕋᒃᓯᒪᔪᑦ ᑕᒪᒃᑯᐊ 

ᐊᕙᑎᕗᑦ ᐃᒃᐱᒋᑦᑎᐊᕆᐊᖃᕋᑦᑎᒍ.  

 

ᐊᓯᐊᓅᕐᓗᖓ, ᑖᒃᑯᐊ ᐃᓕᓐᓂᐊᕐᕕᑦ 

ᖃᓄᐃᓐᖏᑦᑐᑦ ᑭᓯᐊᓂ ᐱᐅᓂᖅᐹᖑᒐᔭᖅᑐᖅ 

ᓂᕆᕕᑦᑕᖃᕐᒪᑦ ᐊᒻᒪᓗ ᐱᓐᖑᐊᕐᕕᖃᖅᖢᓂ 

ᑕᑯᓐᓈᒐᔅᓴᓂᒃ. ᖃᓄᐃᓕᐅᕈᓘᔭᕈᓐᓇᕐᓗᑎᒃᐃᒪᓐᓇ 

ᓴᓇᓐᖑᐊᕈᓘᔭᕐᓂᒃᑯᑦ ᑎᑎᕋᐅᔭᕈᓘᔭᕐᓂᒃᑯᑦ. ᑖᒃᑯᐊ  

ᓂᕆᕕᐅᖃᑦᑕᕋᔭᖅᑐᖅ ᐃᑲᔫᑎᒻᒪᕆᐅᒐᔭᕐᖓᑦ 

ᑖᒃᑯᐊ ᐅᓪᓛᕈᒥᑕᕈᓐᓇᖏᑦᑐᑦ. 

 

ᐅᖃᖅᑎ, ᑖᓐᓇ ᐱᐊᓂᒍᒪᒐᓗᐊᕋᒃᑯ ᐅᖃᐅᓯᕆᔭᕋ 

ᐊᖏᖅᑕᐅᒍᒪᒐᓗᐊᖅᑐᖓ ᑲᑎᒪᔨᐅᖃᑎᒃᑲᓄᑦ 

ᑲᔪᓯᒍᒪᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᑖᓐᓇ 

ᐊᖏᖅᑕᐅᒍᒪᒻᒪᑦ ᒪᓕᒐᓕᐅᖅᑎ ᐱᐊᓂᒍᒪᒧᑦ 

ᐅᖃᐅᓯᒥᓂᒃ. ᐋᒡᒑᖅᑐᖃᓐᖏᒻᒪᑦ ᑲᔪᓯᓗᑎᑦ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᑲᔫᑎᖃᒐᔭᒻᒪᕆᑦᑐᑦ ᑕᒪᒃᑯᐊ ᐃᒪᓐᓇ 

ᐊᑭᓖᕌᓂᒍᓐᓇᖏᑦᑐᑦ ᓂᕆᒍᑎᔅᓴᒥᓂᒃ. 

ᐊᑲᐅᓐᖏᓕᐅᕈᑕᐅᓂᖅᐹᑦ ᐅᑯᐊ... 

 

>>ᐃᓪᓚᖅᑐᑦ 

 

ᐅᓇ ᓈᓚᑦᓯᐊᖅᓯᐅᒃ. ᑖᓐᓇ ᐱᓐᖑᐊᕐᕕᒃ 

ᕼᐋᑭᕐᕕᖏᓛᒃ ᑖᓐᓇ ᑐᓴᖃᑦᑕᑐᔅᓴᐅᔭᓯ ᑭᓯᐊᓂ 

ᒥᑭᓗᐊᖅᑐᒻᒪᕆᐅᓕᕐᖓᑦ ᐃᓄᐃᑦ ᐅᐸᒍᑎᒐᔭᖅᑲᑕ 

ᓲᕐᓗ ᕼᐋᑭᖅᑎᑦ ᐊᑭᑦᑐᕋᐅᑎᑎᓪᓗᒋᑦ ᐃᒪᓐᓇ 

ᐊᔭᐅᖅᑕᐅᖏᓐᓇᖃᑦᑕᓕᖅᑐᒍᑦ ᒥᑭᓗᐊᕐᓂᖓᓄᑦ 

ᐊᒻᒪᓗ ᐊᑦᑕᕐᓇᕈᓐᓇᒻᒪᕆᓕᖅᑐᓘᓐᓃᑦ ᓱᕈᓯᕐᓄᑦ 

ᐃᓐᓇᑐᖃᕐᓄᓪᓗ. ᑕᒪᓐᓇ ᐋᖅᑭᒋᐊᖃᕈᑦᑎᒍ 

ᓂᑯᕕᖓᖃᑎᒌᒋᐊᖃᖅᑐᒍᑦ ᐊᑕᐅᓯᕈᖅᓯᒪᓗᑕ. 

 

ᐃᒻᒪᖃ ᓴᖅᑭᑦᑎᒍᓐᓇᕋᔭᖅᑐᒍᑦ ᑖᒃᑯᓂᖓᓕᒫᖅ 

ᑐᕌᒐᓱᐊᖅᑕᑎᓐᒃᓂ. ᑕᐃᒪᐃᑦᑕᐅᖅ 

ᐅᖃᐅᓯᕇᓐᓇᖃᑦᑕᕐᓗᒋᓪᓗ ᑕᒪᒃᑯᐊ 

ᓂᓪᓕᐅᑎᒋᖃᑦᑕᕐᓗᒋᑦ ᒥᑭᔫᑎᐅᒐᓗᐊᑦ 

ᐊᑲᐅᓐᖏᓕᐅᕈᑕᐅᔪᑦ 

ᖃᓄᐃᓕᐅᕈᑕᐅᒍᓐᓇᖅᓯᒐᔭᖅᑐᑦ. ᖁᔭᓐᓇᒦᖅᐳᖓ 

ᑕᐃᒫᒃ ᐱᕕᔅᓴᖃᖅᑎᕋᑖᕋᕕᐅᒃ ᑖᓐᓇ 

ᓇᐃᑦᑑᒐᓗᐊᖅ ᐅᖃᓕᒫᕈᓐᓇᖅᓱᒍ. ᑕᐃᒃᑯᐊ 

ᖁᔭᓐᓇᒦᕈᒪᑦᓯᐊᖅᑕᔅᓯ ᓈᓚᑦᓯᐊᕋᑖᕋᔅᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 3. 

ᐃᖃᓗᐃᑦ ᑲᓇᓐᓇᖓᓄᑦ, ᒥᔅᑕ ᐋᕆᐊᒃ.  

ᐃᓄᒃᓱᒻᒥᒃ ᐃᓱᓕᒃᓯᔪᐃᑦ ᐃᖃᓗᐃᑦ 

ᑲᓇᕐᓇᖓᓂᒥᐅᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ 

ᐊᒻᒪᓗ ᓂᕈᐊᖅᑕᐅᕕᒋᓯᒪᔭᓐᓃᑦᑐᑦ ᐃᖃᓗᐃᑦ  

ᑲᓇᓐᓇᖓᓂ ᐅᓐᓄᓴᒃᑰᑦᑎᐊᖅᐸᒃᑲ.  

 

ᑕᒪᑐᒪᓂ ᐱᓇᓱᐊᕈᓯᐅᕋᑖᖅᑐᒥ ᓄᓐᖑᐊᓂᓗ 

ᐱᓕᕆᔪᒻᒪᕆᐊᓘᒻᒪᑕ ᐃᖃᓗᖕᒥᐅᑦ 

ᐊᔾᔨᒌᓐᖏᑦᑐᓂᒃ ᐊᒻᒪᓗ ᐱᓗᐊᖅᑐᒥᒃ ᓯᕗᓪᓕᖅᐹᒥ 

ᐅᑯᐊᑯᓗᒐ ᔪᐊᓂ ᐊᒻᒪᓗ ᐃᕐᓂᕋ 

ᕿᑐᕐᖓᖅᑖᖃᑖᓚᐅᕐᒪᑎᒃ 

ᑕᖃᐃᖅᓯᑦᑎᐊᖅᑰᕋᓗᐊᖅᐳ ᒫᓐᓇ.  

 

ᐊᒻᒪ ᐅᖃᕈᒪᖅᑲᐅᒐᒪ ᑖᓐᓇᑦᑕᐅᖅ ᐅᖅᑯᕐᒥᐅᓂ 

ᓂᕈᐊᖅᑕᐅᓯᒪᔪᖅ ᐅᓂᒃᑳᑎᐊᖅᑐᐊᓘᖅᑲᐅᒻᒪᑦ 

ᐃᓕᓐᓂᐊᕐᓂᐅᑉ ᒥᔅᓵᓄᑦ ᑐᑭᖃᑦᑎᐊᖅᑐᓂᒃ ᐊᒻᒪᓗ 

ᑖᒃᑯᐊ ᑲᑎᒪᔨᐅᖃᑎᒃᑲ ᒥᓂᔅᑕ ᑯᓱᒐᖅ ᐊᒻᒪ ᒥᓂᔅᑕ 

ᐃᐊᓪ ᑖᒃᑯᐊ ᐅᖃᓪᓚᑭᓪᓗᑎᒃ ᐃᓕᓐᓂᐊᕐᓂᐅᑉ 

ᒥᔅᓵᓄᑦ. ᑕᒪᓐᓇ ᐊᒃᓱᕉᑎᒋᒻᒪᕆᒃᑲᑦᑎᒍ.  

 

ᑕᕝᕙᓂᑦᑕᐅᖅ ᐱᓇᓱᐊᕈᓯᐅᑉ ᓄᓐᖑᐊᓂ 

ᐃᓕᓐᓂᐊᓕᓵᖅᑐᑯᓗᐃᑦ ᓇᑲᓱᒻᒥ 

ᐱᔭᕇᖅᓯᖅᑲᐅᒥᒻᒪᑕ ᖁᕕᐊᓲᑎᖃᖅᖢᑎᒃ. ᑕᐃᒃᑯᐊ 

ᐅᐱᒋᑦᑎᐊᐸᒃᑲ ᐊᒻᒪᓗ ᖁᔭᓐᓇᒦᑦᑎᐊᖅᖢᒋᑦ 

ᐊᓈᓇᒃᑯᖏᑦ ᐃᑲᔪᖅᓱᐃᑦᑎᐊᕐᒪᑕ 

ᐃᓕᓐᓂᐊᕆᐊᖅᑎᑦᑎᖃᑦᑕᖅᖢᑎᓪᓗ. ᐅᑯᐊᑦᑕᐅᖅ 

ᐊᑎᖏᑦ ᐅᖃᖅᑕᐅᖃᐅᒻᒥᔫᒐᓗᐊᑦ ᐃᓚᖏᑦ 

ᐅᐱᒋᕕᔾᔪᐊᕈᒪᒐᒃᑭᑦ ᓂᕈᐊᖅᑕᐅᕕᒋᓯᒪᔭᓐᓃᑦᑐᑦ 

ᐅᓄᖅᑐᒻᒪᕆᐊᓘᒐᓗᐊᑦ ᐊᒃᓱᐊᓗᒃ ᐱᔭᕇᖅᓯᔪᑦ 

ᑕᑯᕋᕐᓂᓚᐅᕐᒪᑕ ᐃᓕᓐᓂᐊᕐᕕᐊᓗᖕᒥ ᑕᑉᐱᑲᓂ 

ᐃᓄᒃᓱᒻᒥ. ᐅᑯᐊ ᐊᑎᖏᑦ: 

 

ᐃᕐᓂᕋᓗ ᔨᐊᕆ ᐋᕆᐊᒃ, 

ᔭᐃᒥᓯ ᐊᓚᐃᓐᖓ, 

ᓇᐃᔾᔪᓪ ᐊᐅᓪᓚ, 

ᒫᒍ ᑯᕌᕗᑦ, 

ᔮᑭ ᐃᔨᑦᓯᐊᖅ, 

ᓕᕙᐃ ᐃᓄᐊᕋᖅ-ᓯᑐᕋᐅᔅ, 

ᔫᓕ ᕼᐋᓐᓴᓐ-ᐊᑲᕙᒃ, 

ᐊᓕᒃᓵᓐᑐ ᐃᑭᓪᓗᐊᖅ-ᓱᕕᒐᖅ, 

ᐅᓚᒥ ᔪᒥ, 

ᔩᓚ ᖃᓐᖑᖅ, 

ᔮᓱᐊ ᕿᓚᕝᕙᖅ, 

ᑐᕇᓴ ᖃᖅᑲᓯᖅ, 

ᓴᐃ ᖃᕙᕙᐅᖅ, 

ᓂᑯᓚᔅ ᕉ, 

ᔨᐊᓂᐳ ᑐᓗᒐᖅ. 

 

ᐊᒻᒪᑦᑕᐅᖅ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᒻᒪ ᐸᓂᖓ 

ᒥᓂᔅᑕ ᑯᓱᒐᐅᑉ ᖁᕕᐊᓲᑎᒋᓚᐅᕆᕙᕗᑦ 

ᐱᔭᕇᖅᓯᑎᓪᓗᒍ. ᑕᐃᒫᒃ ᐱᔭᕇᖅᓯᔪᓂᒃ ᑕᑯᓪᓗᓂ 

ᖁᕕᐊᓇᑦᑎᐊᕐᒪᑦ ᐊᒻᒪᓗ ᓇᓗᓇᓐᖏᑦᑐᖅ ᑕᐅᕗᖓ  

ᑲᔪᓯᒋᐊᒃᑲᓂᕐᓂᐊᖅᖢᑎᒃ ᖁᑦᑎᓂᖅᓴᓄᑦ 

ᐃᓕᓐᓂᐊᕐᕕᖕᓄᑦ. ᑕᐃᒪᓐᓇ ᑕᐅᕗᖓ 

ᐱᒋᐊᕈᒪᓂᖅᓴᐅᔪᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ 

Post-Secondaryᓂᕋᖅᑕᐅᓲᒧᑦ ᖃᓪᓗᓈᓄᑦ. 

ᑕᐃᒪᐃᑉᐸᓪᓕᐊᑎᓪᓗᒋᑦ ᖁᕕᐊᓇᕐᒪᑦ ᑕᑯᓪᓗᒋᑦ, 

ᓲᖃᐃᒻᒪ ᐃᖅᑲᓇᐃᔭᖅᑎᒋᓛᕋᑦᑎᒍ ᓇᒥᑐᐃᓐᓇᖅ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑲᑎᒪᔾᔪᑎᔅᓴᓂ 3 ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒥᔅᑕ 

ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 264 - 3(3): 

ᐱᒃᑯᒋᔭᐅᓂᖏᑦ ᐃᒃᐱᐊᕐᔪᒻᒥ 3045 

ᑲᓇᑕᐅᑉ ᐅᓇᓕᒃᓴᔭᓐᖑᐊᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᑎ, ᓂᑯᕕᑦᑐᖓ ᐅᓪᓗᒥ ᐅᐱᒋᒍᒪᓪᓗᒋᑦ ᑖᒃᑯᐊ 

ᐅᓇᓕᒃᓴᔭᐃᑦ ᐱᓕᕆᓂᕆᓚᐅᖅᑕᖓ 3045. ᑖᒃᑯᐊ 

ᒫᓐᓇᒫᖅ ᐊᕐᕌᒎᑕᒫᑦ ᓴᖅᑭᑎᑦᑎᓚᐅᖅᑐᑦ 

ᐃᓕᓐᓂᐊᖅᑕᒥᓂᒃ 2011-ᒥ 

ᐃᓕᓐᓂᐊᕐᓂᖃᖅᑎᓪᓗᒋᑦ. 

 

ᐅᖃᖅᑎ, ᑖᒃᑯᐊ ᕿᒥᕐᕈᔭᐅᓚᐅᕐᒪᑕ ᐃᑉᐱᐊᕐᔪᒻᒥ 

ᖃᕐᕕᒃ Hallᒥ ᐱᖓᑦᑎᕐᒥ ᒫᔅᓯ 28. 

 

ᑖᓐᓇ ᑲᓇᑕᒥ ᐃᑲᔫᑕᐅᒻᒪᑦ ᐅᑭᐅᖃᖅᑐᓄᑦ 12-18 

ᐅᓇᓕᔅᓴᓐᖑᕈᒪᔪᓄᑦ. ᐃᒪᓐᓇ ᖁᕕᐊᓇᕈᓘᔭᖅᑐᓂᒃ 

ᐱᓕᕆᑎᑕᐅᓪᓗᑎᒃ ᓄᑖᓂᓪᓗ ᐱᖃᓐᓈᕋᔮᖅᑐᑎᒃ. 

ᑕᒪᒃᑯᐊ ᐃᑲᔫᑎᖃᑦᑕᖅᑐᑦ ᐃᒪᓐᓇ 

ᐃᓱᒪᓕᐅᕈᓐᓇᓕᕐᓗᓂ ᐊᒻᒪᓗ ᐃᒻᒥᓂᒃ 

ᓇᓗᖅᑯᑎᒍᓐᓃᓂᖅᓴᐅᓪᓗᓂ. 

 

ᐅᖃᖅᑎ, ᐃᑉᐱᐊᕐᔪᒃ ᑖᒃᑯᐊ ᑲᒪᔪᑦ ᑖᒃᑯᓂᖓ 

3045-ᑯᑦ ᑖᒃᑯᐊ ᑲᓇᑕᒥ ᐅᓇᑕᖅᑐᔅᓴᓕᕆᔨᓄᑦ 

ᐊᑕᓂᖃᖅᑐᑦ. 

 

ᐅᖃᖅᑎ, ᑖᒃᑯᐊ ᕿᒥᕐᕈᔭᐅᑎᓪᓗᒋᑦ 

ᑐᓐᖓᓱᑦᑎᑦᑎᔪᓐᓇᓚᐅᕋᑦᑕ ᐃᐊᑦᓇ ᐃᓚᐃᔭᔅᒥᒃ  

ᑲᒥᓯᓇᕗᑦ ᑖᒃᑯᓂᖓ ᐊᖏᔪᖅᑳᕆᔭᐅᓪᓗᓂ 

ᑕᕝᕗᖓ ᖁᕕᐊᓱᑦᑐᓄᑦ. ᖁᔭᓐᓇᒦᕈᒪᔭᕋ ᑲᒥᓯᓇ 

ᐃᐊᑦᓇ ᖃᐃᒍᓐᓇᓚᐅᕐᖓᑦ ᑖᒃᑯᓂᖓ 

ᐃᓕᓴᕆᔭᐅᑎᓪᓗᒋᑦ ᐊᒃᓱᕈᕈᑎᖏᑦ ᐅᕕᒃᑲᑦᑕ. 

 

ᐅᖃᖅᑎ, ᖃᑦᑎᑲᓪᓚᐅᓚᐅᕐᒪᑕ ᐊᐃᑦᑑᑎᐅᔪᑦ 

ᑖᒃᑯᐊ ᑐᓴᖅᑕᐅᖁᔭᒃᑲ ᐊᒻᒪᓗ ᖁᑦᑎᓐᓂᖅᐹᒧᑦ 

ᑐᓂᔭᐅᓚᐅᖅᑐᖅ ᕗᕉᓄ ᐊᑕᒍᑦᓯᐊᖅ 

ᐱᐅᓂᐊᖅᐹᖑᓪᓗᓂ ᔭᓯ ᐅᓛᔪ ᐊᒻᒪᓗ 

ᑲᒪᑦᓯᐊᓂᖅᐹᖅ ᑖᒃᑯᓄᖓ ᑯᐊᐳᕉ ᐋᓐᓄᓗ ᕇᑦ. 

 

ᐅᖃᖅᑎ, ᑖᒃᑯᐊ ᐱᕕᔅᓴᕆᒍᒪᒐᒃᑯ 

ᐃᓕᑕᕆᒍᒪᓪᓗᒋᑦ ᐃᑉᐱᐊᕐᔪᒻᒥ ᐅᓇᓕᔅᓴᔭ.ᐃᑦ 

ᐃᖅᑲᓇᐃᔭᖅᑎᖏᑦ ᓘᒃ ᑎᓇᑦ ᕗᕌᒃ ᒪᐃ ᐊᒻᒪᓗ 

ᐸᑐᕆᓴ ᒪᒃᓂᐅᓪ ᑖᓐᓇ ᐃᓕᓴᐃᔨᐅᔪᖅ, ᒥᑭ 

ᐃᒃᑲᕐᕆᐊᓗᒃ ᐊᒻᒪᓗ ᐊᐃᕇᓐ ᓯᕘᑕ ᐊᒻᒪᓗ 

ᐃᑲᔪᖅᑎᑐᐃᓐᓇᖅ ᕚᕐᕝ ᕼᐃᐅᒪᓐᓴᒃ. 

 

ᑕᐃᒪᓐᖓᓂᑦ 1992-ᒥᑦ ᑖᒃᑯᐊ 

ᐅᓇᓕᒃᓴᔭᑦᑎᐊᕙᐃᑦ ᐃᒪᓐᓇ ᐱᐅᔪᓂᒃ 

ᓴᖅᑭᖅᑎᖃᑦᑕᖅᑐᑦ ᑕᐅᖅᓰᖃᑦᑕᖅᑎᓪᓗᒋᑦ. ᑕᒫᓂ 

ᐊᐅᔭᒃᑯ ᑕᐅᖅᓰᖃᑦᑕᖅᑐᑦ ᐊᒻᒪᓗ ᐅᐊᐃᑦ 

ᕼᐅᐊᔅᒦᑦᑐᖃᓚᐅᖅᑐᓂ ᐃᓕᓐᓂᐊᕆᐊᖅᓯᒪᔪᓂᒃ. 

ᑖᒃᑯᐊ ᐅᓇᓕᑦᓴᔭᕋᓛᑦ ᐊᕐᕌᒍᓄᑦ 20 

ᐃᓚᐅᓂᖃᓕᖅᑐᒥᒃ ᐃᓕᓴᖅᓯᓚᐅᕐᒥᔪᑦ ᑕᒫᓂ 

ᐃᑯᔪᖅᓱᐃᖃᑦᑕᖅᑐᓂᒃ ᐊᕐᕌᒎᓯᒪᔪᓂ. 

 

ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᒍᒪᕙᒃᑲ 

ᑖᒃᑯᓂᖓ 3045-ᒥ ᐅᓇᓕᒃᓴᔭᐃᑦ 

ᐱᓕᕆᐊᕆᓚᐅᖅᑕᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᓅᕐᓗᑕ. 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 5. 

ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. 

 

6. ᑲᔪᓯᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᒍᒪᔪᖓ 

ᑕᐃᒃᑯᐊ ᓯᕗᓂᐊᒍᑦ ᐅᓂᒃᑳᕆᔭᓯ ᓇᓗᓇᐃᖅᓯᓂᓯ 

ᓇᐃᓈᕆᐊᕐᔫᒥᓇᓱᖃᑦᑕᕐᓗᒋᑦ ᐃᖅᑲᐅᒪᓗᓯ 

ᑕᒪᒃᑯᐊᑦᑕᐅᖅ ᐊᓯᖏᑦ ᒪᓕᒐᓕᐅᖅᑎᐅᖃᑎᓯ 

ᐊᐱᖅᓱᕈᓐᓇᓂᐊᕐᖓᑕ. 

 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 368 - 3(3): ᐃᓚᒌᓂᒃ 

ᓂᓐᖓᐅᒪᔪᓕᕆᔾᔪᑎᒃᓴᐃᑦ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᕆᔪᒪᔪᖓ 

ᒥᓂᔅᑕᐅᔪᒥᒃ ᐃᓄᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᐅᓪᓗᒥ ᐅᖃᖅᑲᐅᒐᒪ ᓂᑯᕕᑦᑐᖓᐃᓛᒃ ᑖᒃᑯᐊ 

ᒐᕙᒪᒃᑯᑦ ᑮᓇᐅᔭᓂᒃ ᐊᑐᐃᓐᓇᖃᒃᑲᓐᓂᖁᓪᓗᒋᑦ 

ᐱᓕᕆᒃᑲᓐᓂᖁᓪᓗᒋᓪᓗ ᐋᓐᓂᖅᑎᕆᑦᑕᐃᓕᒪᓂᕐᒧᑦ 

ᐊᒻᒪᓗ ᑕᒪᒃᑯᐊ ᐃᓄᐃᑦ ᓄᑯᕕᖃᕙᒃᑲ ᐃᒫᒃ 

ᐋᓐᓂᑎᖅᑕᐅᖃᑦᑕᕈᒪᒍᓐᓃᕐᓗᑎᒃ. 

 

ᐅᖃᖅᑎ, ᐊᑦᑑᕝᕙ 2011-ᒥ ᐊᖏᖅᓯᓚᐅᕐᒥᒐᑦᑕ 

$177,000-ᓂᒃ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ 

ᑕᕝᕗᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓄᑦ ᐱᔭᕇᕐᓂᐊᕐᖓᑕ ᐃᓚᒌᓄᑦ 

ᐋᓐᓂᖅᑎᕆᑦᑕᐃᓕᒪᓂᕐᒧᑦ ᐅᐸᓗᖓᐃᔭᐅᒻᒥᒃ. 

ᒥᓂᔅᑕᐃᔪᖅ ᑐᓴᖅᑎᑦᑎᒍᓐᓇᖅᑲ ᑖᓐᓇ 

ᖃᓄᐃᓕᖓᓕᕐᒪᖔᖅ ᐊᒻᒪᓗ ᑕᐃᒃᑯᐊ 

ᑭᓱᓪᓚᕆᒻᒧᑦ ᑮᓇᐅᔭᐃᑦ ᐊᑐᖅᑕᐅᓚᐅᕐᒪᖔᑕ. 

ᖁᔭᓐᓇᒦᒃ ᐅᖃᖅᑎ. 

 



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2620 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᔾᔪᒃ. 

ᒥᓂᔅᑐᕐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᐊᐱᕆᒻᒪᑦ. ᐅᖃᖅᑎ, ᑖᓐᓇ 

ᓱᖅᑯᐃᒋᑦᑎᐊᕐᖓᒍ ᐅᐱᒋᔭᕋ ᓱᖅᑯᐃᓱᒻᒪᓪᓗ 

ᑕᐃᔅᓱᒪᓂ ᑎᒃᑯᐊᖅᑕᐅᕋᑖᖅᑎᓪᓗᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ. 

 

ᑕᕝᕗᖓᓗ, ᐃᓛᒃ, ᐅᓂᒃᑳᕐᕕᐅᒍᒪᓚᐅᖅᓯᒪᒐᒪ 

ᐊᑐᐊᒐᐅᔪᓂᒃ ᐸᕐᓇᒍᑕᐅᔪᓂᓪᓗ 

ᐊᖏᖃᑎᒌᒍᑕᐅᓯᒪᔪᓂᒃ 

ᑭᓱᒃᑲᓂᓪᓘᓚᐅᖅᓯᒪᔫᒐᓗᐊᒃᑭᐊᖅ. ᑖᓐᓇ 

ᐊᑐᐊᒐᐅᔪᖅ ᕿᒥᕐᕈᔪᓐᓇᖅᓯᓚᐅᖅᓯᒪᒐᒃᑯ 

ᑕᑭᔫᓪᓗᓂᓗ ᖁᕕᐊᒋᓗᐊᓚᐅᓐᖏᓇᒃᑯ 

ᕿᒥᕐᕈᔭᐅᒃᑲᓐᓂᖁᓕᓚᐅᕋᒃᑯ ᓇᐃᓪᓕᒋᐊᕐᓗᒍ 

ᑐᑭᓯᓇᕐᓂᐊᕐᖓᑦ. 

 

ᐃᑲᔪᖅᑐᐃᓐᓇᕈᓐᓇᓚᐅᓐᖏᓇᑦᑎᒍ. ᑕᐃᒪᓕ 1999-

ᒥᓂᒃ ᒐᕙᒪᒃᑰᓪᓗᑕ ᐅᐸᓗᖓᐃᔭᕈᑎᑦ ᐊᑐᐊᒐᐅᔪᑦ 

ᐊᒥᓲᖃᑦᑕᖅᓯᒪᒻᒪᑕ ᓂᕆᐅᓕᖅᑎᑕᐅᓯᒪᕙᑦᑐᑕ. 

ᑖᓐᓇᓗ ᐱᒻᒪᕆᐅᑎᓪᓗᒍ ᓄᓇᑦᑎᓐᓄᑦ 

ᓄᓇᕗᒻᒧᓂᓛᒃ ᑮᓇᐅᔭᐃᑦ ᐊᑐᖅᑕᐅᓯᒪᔪᑦ 

ᑎᑎᕋᖅᑐᑎᒃ ᐅᐸᓗᖓᐃᔭᕈᑕᐅᓂᐊᖅᑐᒥᒃ ᐊᒻᒪᓗ  

ᒥᓂᔅᑕᐅᖃᑎᓐᓄᑦ ᑐᓂᑐᐃᓐᓇᕆᐊᖃᓛᓕᖅᑐᖅ 

ᒫᓐᓇᑦᑎᐊᖅ ᐊᖏᖅᑕᐅᓛᕐᖓᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᕕᐊᓱᑦᑎᐊᖅᑯᖓᓗ ᑖᓐᓇ ᐅᑎᖅᑎᒍᒪᓐᓂᕐᖓᒍ.  

ᑕᖅᑲᒃᑯᐊ ᐃᑲᔪᖅᑕᐅᒋᐊᖃᕐᖓᑕ ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᑦ ᖃᑦᑎᓂᒃ 

ᑮᓇᐅᔭᓂᒃ ᑐᕌᖓᑎᑦᑎᒻᒪᖔᑕ 

ᐋᓐᓂᖅᑎᕆᑦᑕᐃᓕᒪᓂᕐᒧᑦ ᓄᓇᕗᒻᒥ ᓄᓇᓕᐅᔪᓂ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᑖᓐᓇ ᖃᐅᔨᒪᔭᕋ ᐃᑲᔪᖅᑐᐃᓪᓚᕆᒻᒪᑦ 

ᑕᒪᒃᑯᓂᖓ ᓄᓇᓕᓐᓂ ᖃᓄᐃᓕᐅᕐᓂᐅᔪᓂᒃ 

ᐊᒻᒪᓗ ᑕᒪᓐᓇ ᐊᔅᓱᕈᐊᕆᔭᐅᓪᓗᓂ ᓄᓇᕗᒻᒥ. 

ᑕᐃᒪ ᓄᓇᕗᒻᒥ ᐃᓚᒌᓄᑦ ᐋᓐᓂᖅᑎᕆᖃᑦᑕᓂᕐᒧᑦ 

ᖁᑦᑎᓂᖅᐸᐅᓂᕋᖅᑕᐅᓯᒪᓕᕐᒥᒻᒪᑕ 1,000 

ᐅᖓᑖᓃᒻᒪᑕ ᖃᐅᔨᓐᖏᑕᕗᓪᓕ 

ᑕᒡᒐᐅᔪᔅᓴᐅᒐᓗᐊᕐᒥᑎᓪᓗᒋᑦ. 

 

ᐃᓄᓕᕆᔨᖃᐅᖅᑐᒍᑦ ᐊᒻᒪᓗ 

ᐃᓅᓯᓕᕆᔨᐅᔪᓂᖏᓛᒃ ᓴᐃᓕᕕᓪᓗ 

ᐊᑐᐊᒐᖃᑦᑐᑎᒃ 6ᖑᔪᓂᒃ ᓄᓇᓕᓐᓂ ᑕᐃᒃᑯᐊ 

ᐊᕐᓇᐃᑦ ᐃᒫᒃ ᐊᒃᓱᕈᓐᓇᖅᑐᒦᑦᑐᑦ 

ᐱᓯᒪᔭᐅᒍᓐᓇᓂᐊᕐᒪᑕ. 

 

ᓄᓇᕗᑦ ᒐᕙᒪᒃᑯᖏᑦ ᒫᑦᓯ 2008-ᖑᑎᓪᓗᒍ 

ᒪᓕᒐᕐᒥᒃ ᓴᖅᑮᓚᐅᕐᒥᒻᒪᑕ ᐃᑲᔪᕆᐊᕈᓐᓇᓂᕐᒧᑦ 

ᐃᖏᕐᕋᓯᕙᓪᓕᐊᓯᒪᓪᓗᓂᓗ ᑕᐃᒃᑯᐊ ᓄᓇᓕᓐᓂ 

ᐃᖅᑲᖅᐃᕕᕋᓛᖑᔪᑦ ᐊᑐᖅᐸᑦᑐᑎᒃ 

ᐃᑲᔪᖅᑕᐅᔭᕆᐊᓕᓐᓄᑦ ᓴᐳᒻᒥᔾᔪᑎᓄᑦ. ᐃᒫᒃ  

ᐋᓐᓂᑎᖅᑕᐅᖃᑦᑕᓂᐊᖏᒻᒪᑕ 

ᐃᑲᔪᖅᑕᐅᒍᓐᓇᖅᓯᓗᑎᓪᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑕᒪᒃᑯᐊ 

ᐋᓐᓂᖅᑎᕆᑦᑕᐃᓕᒪᓂᕐᒧᑦ ᐱᓕᕆᐊᖑᔪᑦ ᓄᓇᕗᒻᒥ 

ᓄᓇᓕᓕᒫᓂ ᐊᑐᐃᓐᓇᐅᕚᑦ. ᑕᐃᒪᐃᖏᑉᐸᑕ ᓱᒻᒪᑦ 

ᑕᐃᒪᐃᖏᓚᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᓪᓗ ᐊᐱᕆᔪᖅ. 

ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ ᑭᓱᖃᓪᓚᕆᒻᒪᖔᑕ 

ᓄᓇᓕᓐᓂ. ᑕᒪᒃᑯᐊᖑᒻᒪᑦ ᐃᓱᒪᓕᕆᔨᒃᑯᑦ, 

ᐃᓄᓕᕆᔨᒃᑯᑦ ᓄᓇᓕᓕᒫᓂ 

ᐃᑲᔪᖅᑕᐅᔭᕆᐊᖃᑦᑐᖃᑉᐸᑦ. ᑕᐃᒃᑯᓂᖓ 

ᐅᖄᓚᖃᑦᑕᕈᓐᓇᖅᑐᑦ ᐅᕝᕙᓘᓐᓃᑦ 

ᐃᑲᔪᖅᑕᐅᒍᒪᒍᓐᓇᕆᓪᓗᑎᒃ ᑭᒃᑯᓐᓄᑦ 

ᐃᑲᔪᖅᑕᐅᒍᒪᒻᒪᖔᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᑕᐃᓐᓇ 

ᐅᓕᒪᐅᑕᐅᖃᑦᑕᖅᑐᑦ ᓂᕆᐅᒃᑲᓗᐊᕋᑦᑕ 

ᐃᓄᑐᖃᐃᓐᖒᖅ ᐃᓄᓕᕆᖃᑦᑕᓂᐊᕐᒪᑕ ᑖᒃᑯᓄᖓ 

ᖁᕕᐊᓱᓐᖏᑦᑐᓄᑦ ᐃᓚᒌᒃᑐᓄᑦ. ᑭᓯᐊᓂ  

ᐃᓄᑐᖃᕐᓂᒃ ᐃᓄᓕᕆᔨᓂᒃ ᖃᐅᔨᒪᓐᖏᓐᓇᒪ 

ᐅᕙᖓᒻᒪᕆᒃ. 

 

(ᑐᓵᔨᑎᒍᑦ) ᒥᓂᔅᑕᐅᔪᖅ ᐊᖏᕈᓐᓇᖅᑲ ᐊᔾᔨᖓᓂᒃ 

ᑖᔅᓱᒧᖓ ᐃᓚᒌᓄᑦ ᐋᓐᓂᖅᑎᕆᑦᑕᐃᓕᒪᓂᕐᒧᑦ 

ᐱᔪᓐᓇᖅᓯᑐᐊᕈᓂ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᑐᒍ. ᐅᖃᖅᑲᐅᒐᒪᐃᓛᒃ ᑖᓐᓇ 

ᒥᓂᔅᑕᐅᖃᑎᓐᓅᕈᑎᓛᓕᕋᒃᑯ ᐊᖏᖅᑕᐅᔪᔅᓴᐅᓗᓂ 

ᐊᔪᕐᓇᕈᓐᓃᑐᐊᖅᑲᑦ ᐱᔪᓐᓇᖅᓯᑐᐊᕈᑦᑕ. ᑭᓯᐊᓂ 

ᐅᖃᓪᓚᕆᒍᓐᓇᖏᑦᑐᖓ ᖃᖓᓪᓚᑦᑖᖑᓛᕐᒪᖔᑦ. 

ᐊᖏᖅᑕᐅᑉᐸᑦ ᒥᓂᔅᑕᐅᖃᑎᓐᓂᖅᑲᐃ ᑕᐃᒪᓕᖃᐃ 

ᐅᖃᐅᓯᕆᒐᔭᖅᑯ ᑭᖑᓪᓕᒥᓪᓘᓐᓃᑦ ᑲᑎᒪᓕᕈᑦᑕ. 

ᐱᑎᑕᐅᒐᔭᖅᑐᑎᓪᓗ ᐊᔾᔨᖏᓐᓂᒃ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᐊᐱᖅᑯᑦ 369 - 3(3): ᑐᓚᑦᑕᕐᕕᖃᓐᖏᓐᓂᖅ 

ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. 

 

ᐅᖃᖅᑎ,  

ᐊᐱᖅᓱᕈᒪᔪᖓ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ, ᒥᓂᔅᑕ 

ᑕᑉᑑᓇ.  

 

ᒥᓂᔅᑕ ᖃᐅᔨᒪᒻᒪᑦ ᑕᐃᒪᓐᖓᑦ 

ᓂᕈᐊᖅᑕᐅᓚᐅᖅᓯᒪᑎᓪᓗᖓ ᐅᕗᖓ 

ᒪᓕᒐᓕᐅᕐᕕᖕᒧᑦ ᐅᖃᐅᓯᕇᓐᓇᑦᑎᐊᒻᒪᕆᒃᑲᒃᑯ  

ᒥᑦᑎᒪᑕᓕᒻᒥ ᐅᒥᐊᒃᑯᕕᖃᑦᑎᐊᖏᓐᓂᐊᓗᑉᐳᑦ 

ᐅᒥᐊᒃᑯᕕᖃᓐᖏᑦᑎᐊᒻᒪᕆᓐᓂᖅᐳᑦ ᐊᒻᒪᓗ ᑕᒪᓐᓇ 

ᐊᑦᑕᕐᓇᖅᑐᐋᓘᓂᖓᓂ ᒥᑦᑎᒪᑕᓕᒻᒥᐅᓄᑦ 

ᐅᒥᐊᖅᑐᖃᑦᑕᖅᑐᓄᓪᓗ ᐃᓗᐊᓐᖏᑦᑐᐊᓘᓂᖓᓗ.  

 

ᒥᓂᔅᑕ ᒫᓐᓇ ᐊᐱᕆᔪᒪᔭᕋ ᑐᓴᕆᐊᖅᑎᑐᓐᓇᖅᐹᖓ 

ᐅᓪᓗᒥ ᖃᓄᐃᓕᖓᓕᕐᒪᖔᑦ ᑖᒃᑯᐊ ᑮᓇᐅᔭᓂᒃ 

ᕿᓂᕋᓱᒃᑲᓐᓂᕋᓱᐊᕈᑎᒋᔭᖏᑦ ᑕᒪᒃᑯᓄᖓ 

ᐅᒥᐊᒃᑯᕕᓄᓪᓘᓐᓃᑦ ᐃᑲᔫᑕᐅᔪᓐᓇᓂᐊᖅᑐᑦ ᑖᒃᑯᐊ 

ᑮᓇᐅᔭᑦ ᒐᕙᒪᑐᖃᒃᑯᓃᓐᖔᖅᑐᑦ 

ᑐᓴᕆᐊᒃᑲᓐᓂᕈᒪᒐᓗᐊᕋᒪ. ᐅᖃᖅᑎᑦᑎᔨ, 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. 

ᐅᖃᖅᑎ, ᐅᖃᖃᑦᑕᖅᓯᒪᒐᒪᐃᓛᒃ 

ᐊᔅᓱᕈᐊᕇᓐᓇᕋᓱᑦᑕᕗᑦ ᒐᕙᒪᒃᑯᓐᓄᑦ ᑐᔅᓯᕋᕋᓱᑦᑐᑕ 

ᐱᓗᐊᖅᑐᒥᒃ ᐃᒪᕐᒥᐅᑕᓕᕆᔨᒃᑯᓐᓄᑦ 

ᑮᓇᐅᔭᖃᖅᑎᑕᐅᔪᒪᓪᓗᑕ ᓄᓇᕗᒻᒥ 

ᐅᒥᐊᒃᑯᕕᔅᓴᐅᔪᓂᓪᓘᓐᓃᑦ. 

 

ᑕᐃᒪ ᐸᖕᓂᖅᑑᒥ ᓴᓇᔭᐅᔪᖅ ᐱᔭᕇᓐᖏᒻᒪᑦ ᓱᓕ 

ᐊᒻᒪᓗ ᑲᓇᑕᓕᒫᒥ ᓯᔾᔭᒥᐅᑕᒡᒍᑎᐅᑎᓪᓗᑕ 

ᐱᖃᓐᖏᓛᖑᒐᑦᑕ. ᑕᐃᒃᑯᐊᓕ ᓄᓇᓕᓐᓂ 

ᐱᐅᔪᒻᒪᕆᐅᑎᓪᓗᒋᑦ 300 ᐅᖓᑖᓃᑦᑐᑦ ᑕᒪᒃᑯᐊ 

ᐅᒥᐊᒃᑯᕕᐅᔪᑦ ᓄᓇᖏᓐᓄᑦ ᒥᑭᑦᑑᑎᓄᑦ ᑭᓯᐊᓂ 

ᐱᑕᖃᖅᑎᓐᓇᑕ ᓄᓇᕗᒻᒥ. ᑕᐃᒪᓕ 

ᐅᖃᓚᐅᕋᒪᐃᓛᒃ ᑲᑎᒪᖃᑎᒋᓛᕋᒃᑯ ᒥᓂᔅᑕ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓕᐅᓇ ᐊᒡᓘᒃᑲᖅ 

ᐅᖃᐅᓯᖃᓛᕋᓐᓄᒃ ᑐᓚᑦᑕᕐᕕᖃᓐᖏᓐᓂᖓᓄᑦ 

ᑕᒫᓂ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᒥᔅᑕ 

ᒥᓂᔅᑕ. ᓇᓗᓇᕈᓐᓃᖅᐸᓪᓕᐊᖅᑰᔨᑐᐃᓐᓇᕐᒪᑦ 

ᑮᓇᐅᔭᓂᒃ ᓴᖅᑭᖅᑐᖃᑲᐅᖅᑐᔮᓐᖏᑦᑐᖅ 

ᒐᕙᒪᑐᖃᒃᑯᓂᓪᓕ ᑕᒪᑐᒧᖓ ᑐᕌᖓᔪᓂᒃ. ᑭᓯᐊᓂ 

ᑖᒃᑯᐊ ᐱᓕᕆᕝᕕᒋᔭᔅᓯ ᐃᖏᕐᕋᔪᓕᕆᓂᕐᒧᑦ 

ᐱᕈᖅᐸᓪᓕᐊᔪᓕᕆᓂᕐᒧᑦ ᐱᑕᖃᕐᒪᑕ 

ᑎᑎᕋᖅᓯᒪᔪᖁᑎᔅᓯᓐᓂ ᐱᖁᑎᕐᔪᐊᓄᑦ 2012-

2013, $500,000-ᓂᒎᖅ ᐃᑲᔫᑎᖃᕐᓂᐊᖅᑐᓯ 

ᑕᒪᒃᑯᓄᖓ ᑐᓚᑦᑕᕐᕕᕋᓛᖑᓂᕋᖅᑕᓄᓪᓕ 

ᐊᔾᔨᒌᓐᖏᑦᑐᓂᒃ ᐊᑎᖃᖅᑎᑕᐅᖃᑦᑕᖅᑐᕈᓘᒻᒪᑕ 

ᖃᓪᓗᓈᑎᑐᑦ Small Craft Harbours ᓄᓇᕗᑦ 

ᐃᓗᐊᓂ. 

 

ᒥᓂᔅᑕ ᐅᖃᐅᑎᓚᐅᕐᖓᑐᖅ ᑖᒃᑯᐊ $500,000 

ᖃᓄᓪᓚᑦᑖᖅ ᑕᒫᓂ ᐊᕐᕌᒎᑉ ᑮᓇᐅᔭᖅᑐᕈᑎᐅᑉ 

ᐃᓗᐊᓂ ᐊᑐᖅᑕᐅᓂᐊᕐᒪᖔᑕ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ ᑖᒃᑯᐊ $500,000 

ᐊᒥᓲᓐᖏᑦᑑᒻᒪᕆᐅᒐᓗᐊᑦ ᑭᓯᐊᓂᓕ ᑕᒪᒃᑯᓄᖓ 

ᑐᓚᑦᑕᕕᐅᔪᓄᑦ ᓄᓇᓕᐅᔪᓂ ᐊᑕᖏᓐᓂᐊᓐᓂᖅᑲᑕ. 

 

$20 ᒥᓕᐊᑦ ᐅᖓᑖᓃᒃᑲᔭᖅᑐᑦ. ᖁᓚᕐᓇᖏᑦᑐᑦ 

ᑖᒃᑯᐊ ᐊᒥᒐᖅᑐᒻᒪᕆᑦ $500,000-ᑐᐃᓐᓇᑯᓗᐃᑦ 

ᐊᒻᒪ ᓴᖅᑮᓐᓇᖃᑦᑕᕐᓂᐊᖅᑐᑎᒍ 

ᒪᓕᒐᓕᐅᕐᕕᖕᒦᓐᓇᐅᓐᖏᑦᑐᖅ ᐋᑐᕚᒥᑦᑕᐅᖅ. 

 

$2.5 ᒥᓕᐊᓂᒃ ᐃᑲᔪᖅᓯᒪᓕᖅᑐᒍᑦ ᑕᒪᒃᑯᓄᖓ 

ᒥᑭᑦᑑᑎᓄᑦ ᐅᒥᐊᒃᑯᕕᐅᔪᓄᑦ ᓄᓇᓕᓐᓂ 

ᐊᔾᔨᒌᓐᖏᑦᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐃᓚᒋᐊᕈᑦ, ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᐊᕐᕌᓂ ᑖᒃᑯᐊ 

ᑲᑎᒪᔨᕋᓛᑦ ᐱᕈᖅᐸᓪᓕᐊᔪᓕᕆᓂᕐᒧᑦ 

ᑎᓕᐅᕆᓚᐅᕐᒪᑕ ᑖᒃᑯᓂᖓ 

ᐱᕈᖅᐸᓪᓕᐊᔪᓕᕆᓂᕐᒧᑦ ᐱᓕᕆᕝᕕᐅᔪᒥᒃ. 

ᐃᒪᐃᓕᒡᓗᑎᒃ, ᖃᐅᔨᓴᖁᓪᓗᒋᑦ ᐊᔾᔨᒌᓐᖏᑦᑐᓂᒃ 

ᐊᑐᖅᑕᐅᔪᓐᓇᕋᔭᖅᑐᓂᒃ ᐊᑭᑐᓗᐊᓐᖏᑦᑐᓂᒡᓗ 

ᑕᒪᒃᑯᐊ ᓄᓇᓕᑦ ᑕᑯᓇᒃᑕᐅᓂᐊᕐᓗᑎᒃ 

ᐱᔾᔪᑕᐅᕚᓪᓕᕈᓐᓇᕐᓂᐊᖅᑐᓂᒃ 

ᐊᑐᖅᑕᐅᔪᓐᓇᕋᔭᖅᑐᓂᒡᓘᓐᓃᑦ ᐅᒥᐊᖅᑐᖅᑎᓄᑦ 

ᐊᒻᒪᓗ ᐱᖁᑎᑦ ᐸᖅᑭᔭᒃᓴᐅᔪᓐᓇᖁᒡᓗᒋᑦ. 

ᐅᖃᓕᒫᖅᑕᕋ ᐃᓱᓕᑦᑐᖅ. 

 

ᒥᓂᔅᑕ ᐅᖃᐅᑎᔪᓐᓇᖅᐱᓐᖔᖅ ᖃᓄᖅ ᑖᑦᓱᒥᖓ 

ᐃᓱᒪᒋᖁᔭᐅᓚᐅᖅᓯᒪᔪᒥᒃ 

ᐱᓕᕆᒋᐊᖅᓯᒪᓕᕐᒪᖔᔅᓯ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᖃᑦᑏᓐᓇᑯᓘᓐᓂᖐᓛᒃ ᑮᓇᐅᔭᓂᒃ 

ᐊᑐᐃᓐᓇᖅᑕᖃᖅᐸᒃᑲᓗᐊᕐᖓᑦ ᑐᔅᓯᕋᐅᑎᒥᒃ 

ᐃᓕᓯᔪᑉᐸᑦ ᐃᒫᒃ ᖃᑦᑏᓐᓇᒻᒪᕆᑯᓘᓪᓗᑎᒃ 

ᒪᓕᒻᒥᔪᑦ ᕼᐋᒻᓚᐅᔪᑦ ᖃᓄᖅ ᑐᔅᓯᕋᕈᓐᓇᖅᑐᑦ 

ᑕᕝᕗᖓ ᓴᓗᒻᒪᖅᓴᐃᓂᒧᑦ ᐅᕝᕙᓘᓐᓃᑦ ᖃᓄᖅ 

ᐊᑦᑕᓇᐃᒃᑲᓐᓂᖅᑎᑦᑎᒐᓱᓪᓗᑎᒃ ᐅᒥᐊᓄᑦ 

ᑐᓚᑦᑕᕐᕕᐅᓂᐊᖅᑐᓂᒃ ᑕᕝᕙᓂ ᓄᓇᓕᓐᓂ. 

 

ᑖᒃᑯᐊ ᖃᑦᑏᓐᓇᒻᒪᕆᑯᓗᐃᑦ ᐃᒫᒃ 

ᐊᖏᖅᑕᐅᖅᑳᕆᐊᖃᖃᑦᑕᖅᑐᑦ ᒪᓕᑦᑐᒋᑦ 

ᑐᔅᓯᕋᐅᑎᐅᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᓂ ᐃᓚᒋᐊᕈᑦ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᓇᒻᒥᓂᒻᒪᕆᒃ ᒥᓂᔅᑕ 

ᑕᑯᓛᕋᕕᑦ ᐃᓗᐊᓐᖏᓕᐅᕈᑎᒋᖃᑦᑕᑦᑎᓐᓂᒃ  

ᑖᔅᓱᒥᖓ ᐅᒥᐊᒧᑦ, ᐅᒥᐊᒃᑯᕕᖃᓐᖏᓂᕐᒧᑦ 

ᒥᑦᑎᒪᑕᓕᒻᒥᑦ. 

 

ᓄᓇᑦᑎᓐᓄᐊᖁᒻᒪᕆᓕᕋᓗᐊᕋᒃᑭᑦ ᓇᒻᒥᓂᒃ 

ᖃᐅᔨᒪᓂᐊᕋᕕᑦ ᑕᑯᓚᐅᖅᓯᒪᓪᓗᑎᒡᓗ, 

ᖃᐅᔨᒪᓂᐊᕋᕕᑦ ᐃᓗᐊᓐᖏᓕᐅᕈᑎᐊᓗᑦᑎᓐᓂᒃ 

ᑕᑯᓯᒪᓪᓗᒍ ᑖᓐᓇ ᓇᒻᒥᓂᖅ. ᒥᓂᔅᑕ 

ᓄᓇᑦᑎᓐᓄᐊᓚᐅᓂᐊᖅᐳᑎᑦ ᐊᐅᔭᖅ, 

ᐊᖏᕈᓐᓇᖅᐱᓐᖔ ᐅᒥᐊᖅᑐᕐᓇᓕᖅᐸᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᑐᒍᓗ ᖃᐃᖁᒻᒪᖓ. ᐅᖃᖅᑎ, 

ᐱᖁᑎᕐᔪᐊᓕᕆᑎᓪᓗᑕ ᓄᓇᕗᒻᒥ, ᐄ, 

ᑐᑭᓯᐅᒪᑦᑎᐊᖅᑐᖓᓗ ᑕᒪᒃᑯᐊ ᑎᑎᕋᐅᔭᖅᑎᑦ 

ᓴᓇᔨᐅᕋᖅᑎᑦ ᓯᕗᓂᐊᒍᑦ ᐃᑲᔪᕆᐊᖃᕐᒥᒻᒪᑕ 

ᑕᒪᒃᑯᓂᖓ ᐊᒻᒪᓗ ᐃᒫᒃ ᑕᑯᔭᖅᑐᕈᒪᓕ 

ᓄᓇᓕᓐᓄᑦ ᐋᖅᑭᒃᓯᖁᔨᓪᓗᖓ. 

 

ᐄ ᐱᔾᔪᑎᑦᑎᐊᕙᐅᔫᒐᓗᐊᖅ ᐃᒫᒃ ᖃᐅᔨᓇᓱᓪᓗᒍ 

ᑕᑯᓪᓚᕆᓪᓗᒍᓗ ᓱᒍᒪᒻᒪᖔᑕ. ᐄ, ᖃᐅᔨᒪᔪᖓ  

ᐃᓛᓐᓂᒃᑯᑦ ᓄᓇᕗᒻᒥ ᐊᔅᓱᕈᖅᑐᒻᒪᕆᐅᕙᑦᑐᑦ 

ᑕᒪᔅᓱᒪ ᒥᔅᓵᓄ. 

 

ᕿᒥᕐᕈᓇᒐᓱᑦᑐᑎᒃ ᐱᖁᑎᕐᔪᐊᖑᔪᓂᒃ. 

ᒪᓕᒐᓕᐅᖅᑎ ᐅᖃᐅᓯᕆᔭᖓᓂᒃ ᓄᓇᕗᒻᒥ 

ᐱᒻᒪᕆᐅᒻᒪᑕ. ᑕᐃᒪᓕ, ᐄ, 

ᑲᒪᒋᔭᒋᐊᖃᓕᕈᒫᖅᑕᕗᑦ ᑕᒪᒃᑯᐊ. 

ᐃᑲᔪᖅᑐᖅᑕᐅᔭᕆᐊᖃᓪᓚᕆᒃᑲᑦᑕ ᐋᑐᕚᒥ 

ᑕᐃᒃᑯᐊᓗ ᑭᓴᕈᓐᓇᓂᕐᒧᑦ ᐃᑎᔪᒥᒃ ᑕᒪᒃᑯᐊ 

ᑲᒪᒋᔭᕆᐊᖃᖅᑕᕗᑦ ᐃᒪᕐᒥᐅᑕᓂᒃ 

ᐱᑕᖃᕆᐊᖃᓪᓚᕆᓕᕐᖓᑦ ᑕᐃᒪᐃᑦᑐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒥᓂᔅᑕ ᐃᐊᓕᐊᑦ. 

 

ᐊᐱᖅᑯᑦ 370 - 3(3): ᑎᒍᔭᐅᓯᒪᔪᓕᕆᔾᔪᑎᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇ 

ᐊᐱᖅᓱᑲᓐᓂᐊᕐᔪᒍᒪᓪᓗᖓ ᓴᖅᑭᑕᐅᖅᑲᐅᔪᓂᒃ 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᖓᓐᓄᑦ 

ᐅᓪᓗᑐᐃᓐᓇᐅᑎᓪᓗᒍ ᐊᐱᖅᓱᕐᓇᐅᑎᓪᓗᒍ. 

ᐊᐱᖅᓱᕐᓂᐊᖅᑕᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. 

 

ᐱᓇᓱᐊᕈᓯᕆᕋᑖᖅᑕᑎᓐᓂ ᓄᓇᑦᓯᐊᕐᒥᐅᑦ 

ᒪᓕᒐᓕᕆᓂᕐᒧᑦ ᒥᓂᔅᑕᖓᑦ ᓴᖅᑭᑦᑎᓚᐅᕐᒪᑦ 

ᐱᔭᕐᓂᖏᑦᑐᓕᕆᓂᕐᒧᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᐱᔾᔪᑎᒋᓪᓗᒍ ᐱᖁᔭᒃᓴᖅ C-10. ᓄᓇᑦᓯᐊᑉ 

ᒐᕙᒪᒃᑯᖏᑕ ᑎᒍᔭᐅᓯᒪᕕᖓ ᐱᓪᓗᒍ. 

 

ᐱᖁᔭᒃᓴᖅ C-10, ᑖᓐᓇ ᐱᓐᖑᖅᑎᑕᐅᓚᐅᖅᓯᒪᔪᖅ 

ᒫᑦᓯᖑᑎᓪᓗᒍ. ᓄᓇᑦᓯᐊᑉ ᒐᕙᒪᒃᑯᖏᑦ 

ᐅᖃᓚᐅᖅᑐᑦ ᒐᕙᒪᑐᖃᒃᑯᑦ ᐱᖁᔭᕐᔪᐊᖓ ᑖᓐᓇ 

ᐊᒃᑐᐃᓂᐊᕐᒪᑦ ᐃᓚᒋᐊᕐᓗᒋᑦ 3,878 ᐃᒡᓗᓂᒃ 

ᑕᐃᒪᓐᖓᑦ. 

 

ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖅᐸ ᐊᔾᔨᑲᓴᖓᓂ 

ᑖᓐᓇ ᖃᐅᔨᓴᐃᓗᑎᒃ ᑖᓐᓇ ᐱᖁᔭᒃᓴᖅ C-10 

ᐃᓗᐊᓂ, ᑖᓐᓇ ᒪᓕᒐᓕᐅᕐᕕᐅᑉ ᐃᓗᐊᓂ 

ᓴᖅᑭᑕᐅᓛᕐᓗᓂ? ᖁᔭᓐᓇᒦᒃ. ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᔾᔪᑎᒋᓪᓗᒍ ᑖᓐᓇ C-10 

ᐱᖁᔭᒃᓴᖅ. ᒫᓐᓇᐅᔪᖅ ᑖᓐᓇ ᕿᒥᕐᕈᓇᑦᑕᕗᑦ 

ᑐᓴᒐᒃᓴᖅ, ᕿᒥᕐᕈᓇᑦᑐᑎᒍᓪᓗ ᐱᖁᔭᒃᓴᖅ C-10 

ᖃᓄᖅ ᐊᑦᑐᐃᓂᖃᕐᓂᐊᖅᑎᒋᓂᐊᕐᒪᖔᑦ 

ᓄᓇᕗᒻᒧᑦ. 

 

ᐅᓂᒃᑳᖃᖅᑐᒍᑦ ᑭᖑᓪᓕᐹᖅᓯᐅᑎᒥᒃ, ᑭᓯᐊᓂ 

ᐃᖅᑲᓇᐃᔮᖃᖅᑐᒍᑦ ᓴᖅᑭᑎᑦᑎᓂᕐᒥᒃ ᑐᓴᒐᒃᓴᓂᒃ 

ᖃᓄᐃᑦᑐᓂᒃ ᐱᔪᒪᒻᒪᖔᑦᑕ ᐱᓗᐊᖅᑐᒥᓪᓗ ᖃᓄᖅ 

ᐊᑦᑐᐃᓂᖃᖅᑎᒋᓂᐊᕐᒪᖔᑦ ᐅᕙᑦᑎᓐᓂᒃ. 

 

ᐱᔭᕇᖅᓯᒪᓐᖏᓇᑦᑎᒍᑦ ᐱᔭᕇᖅᓯᒪᓕᕈᑦᑎᒍ 

ᓴᖅᑭᓛᕐᒥᔭᕗᑦ ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑎᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᔮᓐᓄᐊᕆ 26ᖑᑎᓪᓗᒍ ᐊᕐᕌᒍᒋᔭᑦᑎᓐᓂ ᑖᒃᑯᐊ 

ᑐᓴᖅᑎᑦᑎᓚᐅᖅᓯᒪᒻᒪᑕ ᒥᓂᔅᑕᐃᑦ ᑲᑎᒪᔨᖏᑦ 

ᑲᑎᒪᓚᐅᖅᑎᓪᓗᒋᑦ ᒐᕙᒪᑐᖃᒃᑯᒡᒎᖅ ᒥᓂᔅᑕᐃᑦ 

ᐅᖃᓚᐅᖅᓯᒪᒻᒪᑕ ᐊᒡᒍᑐᖅᓯᒪᓂᖏᑦ ᑲᓇᑕᒥ 

ᐊᒻᒪᓗ ᓄᓇᑦᓯᐊᖅ, ᓄᓇᕗᓪᓗ ᑖᒃᑯᐊ 

ᐊᑐᓕᖅᑎᑦᑎᓂᐊᕐᒪᑕ ᐋᖅᑭᒋᐊᕈᑎᐅᔪᓂᒃ 

ᐱᖃᓯᐅᑎᓯᒪᔪᓂᒃ ᐱᖁᔭᒃᓴᖅ C-10 ᐃᓗᐊᓂ 

ᐊᒻᒪᓗᑦᑕᐅᖅ ᐊᑐᓕᖁᔭᓕᐊᕆᔭᐅᓯᒪᔪᖅ ᒪᓕᒃᖢᒋᑦ 

ᑕᐃᒃᑯᐊ ᐃᖅᑲᖅᑐᐃᕕᒃᑎᒎᕈᑎᐅᖃᑦᑕᖅᑐᑦ 

ᐋᖓᔮᕐᓇᑐᓪᓗᒎᖅ ᐱᔾᔪᑎᒋᓪᓗᒋᑦ. ᒫᓐᓇᒧᑦ 

ᑎᑭᓪᓗᒍ ᑐᑭᒧᐊᖅᑎᑦᑎᔭᕆᐊᖃᕋᑦᑕ 

ᐸᕐᓇᐸᓪᓕᐊᓕᕐᓗᑕ ᒐᕙᒪᒃᑯᑦ 

ᐱᖁᔭᖁᑎᒋᔭᖏᓐᓄᑦ. 

 

ᓇᓗᓇᐃᖅᓯᒍᓐᓇᖅᐸ ᑕᐃᓐᓇ ᐱᖁᔭᕐᔪᐊᖅ 

ᐱᓐᖑᖅᑎᑕᐅᓚᐅᖅᑐᖅ ᐊᑐᓕᕐᓂᐊᕐᒪᖔᑦᑎᒍ ᖃᖓ 

ᐊᒃᑐᐃᓂᐊᕐᒪᖔᑦ ᓄᓇᕗᒻᒧᑦ? ᖁᔭᓐᓇᒦᒃ. ᐅᖃᖅᑎ. 

 



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2625 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕᖓᑦ ᒪᓕᒐᓕᕆᔨᒃᑯᑦ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᐊᐱᕆᒐᕕᑦ. ᐄ, 

ᓱᓕᔪᖅ ᑕᐃᒃᑯᐊ ᐊᖏᖃᑎᒌᓚᐅᖅᓯᒪᒻᒪᑕ 

ᒐᕙᒪᑐᖃᒃᑯᑦ ᐊᒻᒪᑦᑕᐅᖅ ᒥᓂᔅᑕᐃᑦ ᑲᑎᒪᔪᑦ ᑖᓐᓇ 

ᐱᖁᔭᔅᓴᖅ C-10 ᐊᑐᓕᖅᑎᑕᐅᑉᐸᑦ, ᖃᓄᕐᓗ 

ᐊᑯᓂᐅᑎᒋᔪᖅ ᐃᓕᔭᐅᓇᓱᓐᓂᐊᕐᒪᖔᑦ. 

 

ᑕᐃᑦᓱᒪᓂ ᐅᓄᕐᓂᖅᓴᐅᔪᑎᒍᑦ ᐱᖁᔭᒃᓴᖅ C-10ᒃᒥ 

ᑖᑦᓱᒥᖓ ᐊᑐᓕᖅᑎᑦᑎᓂᐊᓚᐅᕐᒪᒡᒎᖅ ᐊᕐᕌᒍᑦ 6-7 

ᐊᓂᒍᖅᑐᑦ. ᑭᓯᐊᓂ ᑕᐃᒪᓐᓇ 

ᐃᑉᐱᒍᓱᓚᐅᖅᓯᒪᔪᒍᑦ ᖃᐅᔨᒪᓪᓗᑕ ᑭᓯᐊᓂ 

ᐱᖁᔭᔅᓴᖅ ᑕᐃᓐᓇ ᐱᓐᖑᖅᑎᑕᐅᓯᒪᓕᕐᒪᑦ. 

ᐊᑐᓕᖅᑎᑕᐅᓂᕆᔭᖓ ᐋᖅᑭᓱᖅᓯᒪᓂᕆᔭᖓᓗ 

ᐱᖁᔭᔅᓴᐅᑉ ᒪᓕᒃᖢᒍ ᐋᖅᑭᑦᑕᐅᓯᒪᖏᒻᒪᑕ ᓱᓕ. 

ᐃᓱᒪᒋᔭᒃᑯᑦ ᑖᒃᑯᐊᓗ ᐃᖅᑲᖅᑐᐃᕕᑦᑎᒍᑦ 

ᑖᒃᑯᓂᖓ ᑎᓕᓯᔾᔪᑕᐅᓂᐊᖅᑐᖅ ᑲᓇᑕᓕᒫᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐃᓚᒋᐊᕈᑎᑦ ᑐᒡᓕᐊᓂ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᓪᓕᕐᒥᐅᑎᓪᓗᒍ ᐊᐱᖅᓱᓇᕐᒥ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᓄᓇᕗᒡᒎᖅ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖃᕐᒪᑕ 

ᓄᓇᑦᓯᐊᑉ ᒐᕙᒪᒃᑯᑭᖏᓐᓂᒃ ᑎᒍᔭᐅᖅᑲᔪᑦ 

ᑕᐅᕗᓐᖓᖃᑦᑕᖁᓪᓗᒋᑦ ᐃᓱᓕᖁᓐᓇᒍ 

ᑮᓇᐅᔭᓕᕆᓐᓇᐅᑉ ᐃᓱᐊ ᑎᑭᑉᐸᑦ 2014. 

 

ᒥᓂᔅᑕ ᐅᖃᖃᑎᖃᖅᓯᒪᕙ ᓄᓇᑦᑎᐊᕐᒥᐅᓂᒃ 

ᒥᓂᔅᑕᐅᖃᑎᒋᔭᖏᓐᓂᒃ ᓄᓇᕗᒻᒥᐅᑕᐃᑦ ᑕᐃᒃᑯᐊ 

ᑎᒍᔭᐅᖅᑲᔪᑦ ᐅᑎᖅᑎᑕᐅᔪᓐᓇᕐᒪᖔᑕ 

ᓄᓇᑦᓯᐊᕐᒥᐅᑦ ᐊᓄᓪᓚᔅᓰᕕᖏᓐᓄᑦ? ᖁᔭᓐᓇᒦᒃ. 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᑐᓴᒐᒃᓴᐃᑦ 

ᐱᓇᓱᐊᕈᓯᕆᕋᑖᖅᑎᓐᓂ ᓴᖅᑭᕋᑖᕐᒪᑕ. ᑭᓯᐊᓂᓕ 

ᒫᓐᓇ ᐅᖃᖃᑎᒋᔪᓐᓇᖅᓯᓚᐅᓐᖏᑕᕋ 

ᒥᓂᔅᑕᐅᖃᑎᒐ ᓄᓇᑦᑎᐊᕐᒥᐅᑕᖅ. ᑭᓯᐊᓂᓕ 

ᐅᖃᖅᑲᐅᒐᒪ ᐊᖏᖃᑎᒌᒍᑎᖃᕋᑦᑕ ᒫᓐᓇ 

ᐊᑐᖅᑕᐅᓂᐊᖅᑐᖅ 2014 ᐃᓱᓕᑉᐸᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. ᑕᐃᔅᓱᒪᓂᐅᓕᖅᐸᑦ, 

ᐅᖃᖅᑎ, ᑲᖏᖅᖠᓂᕐᒥᓗ ᐊᓄᓪᓚᒃᓰᕕᒃ 

ᒪᑐᐃᖓᓕᕈᒫᖅᖢᓃᓛᒃ. ᐸᕐᓇᒃᓯᒪᓪᓗᑕᓕ ᒫᓐᓇ 

ᐊᑐᑲᐃᓐᓇᖅᑕᕗᑦ ᐃᖃᓗᖕᓃᑦᑐᖅ 

ᑕᕝᕙᓃᑲᐃᓐᓇᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᑕᖅᑭᔪᓐᓇᐃᓕᓕᖅᐳᖓ, ᐃᓛᒃ ᑐᓴᒐᔅᓴᒥᒃ 

ᐱᑎᑕᐅᓛᕋᒪ ᐊᖏᖅᑐᐊᓐᓅᒻᒪᓪᓗ 

ᐱᓕᕆᓂᐊᕐᓂᕋᖅᓯᒪᓪᓗᓂ ᐊᑭᖏᑦ 

ᐊᑭᑦᑐᕆᐊᓐᓂᖅᐸᑕ ᑕᑯᓂᐊᕋᒃᑭᑦ. 

 

ᐊᕐᕌᒍᒋᔭᑦᑎᓐᓂ ᑎᑎᖅᑲᑎᒍᑦ ᐊᐱᖅᓱᓚᐅᕋᒪ 

ᐊᓄᓪᓚᒃᓰᕕᖕᒥ ᐱᓕᕆᔭᐅᖃᑦᑕᖅᑐᑦ ᒪᒥᓴᐃᓂᕐᒧᑦ 

ᐋᖅᑭᒃᓱᐃᓂᕐᒧᓪᓗ ᑎᒍᔭᐅᖅᑲᔪᓂᒃ ᐱᓕᕆᐊᓄᑦ. 

ᑕᐃᒪᓕ ᐊᒃᑐᐃᓂᖃᕐᓂᖅᐸᑦ ᒐᕙᒪᑐᖃᒃᑯᑦ 

ᐱᖁᔭᕐᔪᐊᖓ ᐅᓄᕐᓂᖅᓴᐅᓕᕐᓂᐊᕐᖓᑕ 

ᐊᓄᓪᓚᒃᓰᕕᒻᒦᑦᑐᑦ. ᒥᓂᔅᑕ ᒪᓕᒐᓕᐅᕐᕕᖕᒥ  

ᐊᐱᖅᓱᕆᐊᖃᓐᓂᐊᕐᓕᕐᒥᔪᖅ ᑮᓇᐅᔭᓂᒃ 

ᐱᒃᑲᓐᓂᕈᒪᓪᓗᓂ ᑎᒍᔭᐅᖅᑲᔪᑦ ᐅᓄᖅᓯᒋᐊᖅᐸᑕ. 

 

ᒥᓂᔅᑕ ᑐᑭᓯᑎᑦᑎᔪᓐᓇᐸ ᖃᓄᐃᑦᑐᓂᒃ ᓄᑖᓂᒃ 

ᐱᓕᕆᐊᖃᒻᒪᖔᑦ ᐱᓕᕆᕝᕕᖓ ᑖᒃᓱᒧᖓ 

ᐱᖁᔭᕐᔪᐊᕐᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᑭᑲᓪᓚᑦᑐᓂᒃ ᐱᓕᕆᐊᒃᓴᓂᒃ 

ᐱᓕᕆᑎᑦᑎᖃᑦᑕᕋᑦᑕ ᑎᒍᔭᐅᕕᒻᒥᒃ 

ᐃᑲᔪᖅᑕᐅᕕᒻᒥᒃ ᑕᐃᑲᓂ ᑲᖏᖅᖠᓂᕐᒥᓗ 

ᐊᑐᐃᓐᓇᕈᖅᑎᑕᐅᓂᐊᖅᖢᑎᒃ. ᒫᓐᓇ ᖄᒃᑲᓐᓂᐊᒍᑦ 

ᐊᑭᖃᕐᓂᐊᕐᒪᖔᑦ ᖃᐅᔨᒪᖏᑦᑐᖓ 

ᑐᓂᔪᓐᓇᖏᑕᒃᑲ ᒫᓐᓇ. 

 

ᑭᓯᐊᓂᓕ ᑐᓂᔪᓐᓇᓂᐊᖅᑕᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᔾᔨᖏᓐᓂᒃ ᑎᑎᕋᖅᓯᒪᔪᑦ 

ᖃᓄᐃᓕᐅᕈᔾᔭᐅᖃᑦᑕᕐᒪᖔᑕ ᐱᓕᕆᔾᔪᑎᐅᔪᑦ 

ᐊᓄᓐᓚᒃᓰᕕᒻᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 371 - 3(3): ᐸᕐᓇᐅᑎᑦ 

ᐊᖁᑎᖃᓐᖏᑦᑐᓄᑦ 

ᖃᖓᑕᓲᕋᓛᖑᒐᔭᖅᑐᓂᒃ ᑲᓇᑕᐅᑉ 

ᐅᑭᐅᖅᑕᖅᑐᖓᓂ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᓰᕖᓰᒃᑯᑦ 

ᐅᓂᒃᑳᓚᐅᕐᒪᑕ ᔫᓐ 1ᖑᑎᓪᓗᒍ ᑲᓇᑕ ᐃᒃᑮᓇᖅᑐᖅ 

ᑕᒪᓐᓇ ᖃᖓᑕᓲᓄᑦ ᐃᓄᖃᖏᑦᑐᓄᑦ 

ᐊᑐᖅᑕᐅᔪᓐᓇᖅᓯᖁᓪᓗᒍ. ᐊᐱᕆᒍᒪᔭᕋ ᑖᓐᓇ 

ᓯᕗᓕᖅᑎᕗᑦ ᑖᒃᑯᐊᒎᖅ ᕼᐋᐳ ᒐᕙᒪᒃᑯᑦ 

ᐃᓱᒪᔅᓴᖅᓯᐅᓕᕐᒪᑕ ᑖᓐᓇ ᖁᑦᑎᑐᒃᑯᑦ ᑕᐃᒃᑯᐊ 

ᖃᖓᑕᓲᑦ ᐃᓄᖃᖏᑦᑐᑦ ᐃᓱᒪᒋᔭᐅᓂᖓᓂᒃ 

ᐅᑭᐅᖅᑕᖅᑐᒥᐅᓂᒃ ᖃᐅᔨᓴᖁᓗᒋᑦ. 

 

ᓯᕗᓕᖅᑎ ᐅᖃᐅᑎᓯᒪᓕᖅᐹ ᑐᓴᖅᑎᑕᐅᓯᒪᕕᑦ 

ᐅᕝᕙᓗ ᐅᖃᐅᑎᓯᒪᕕᐅᒃ ᑲᓇᑕ ᖃᓄᖅ  

ᐃᓱᒪᒻᒪᖔᑦ ᓄᓇᕗᑦ ᒐᕙᒪᑦ ᑖᑉᓱᒥᖓ 

ᐃᓱᒪᒋᔭᐅᔪᒥᒃ. ᖁᔭᓐᓇᒦᒃ. ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᒪᑐᒥᖓ ᑐᓴᕋᑖᑦᑎᐊᕐᒥᒐᑦᑕ ᐃᓄᖃᖏᑦᑐᒥᒃ 

ᖃᖓᑕᓲᒃᑯᑦ  

ᐅᑭᐅᖅᑕᖅᑐᒧᐊᑦᑎᑦᑎᖃᑦᑕᕋᔭᕆᐊᖏᑦ ᑲᓇᑕᐅᑉ 

ᒐᕙᒪᒃᑯᖏᑦ. ᐅᖃᐅᔾᔭᐅᓯᒪᖏᑦᑐᒍᑦ ᐅᕙᓐᓄᓂᓛᒃ 

ᑎᑎᕋᖅᓯᒪᔪᓂᓪᓘᓐᓃᑦ ᑎᑭᓯᒪᔪᖃᖏᑦᑐᖅ ᑕᒪᑐᒪ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᒐᕙᒪᑦ ᑕᐃᒃᑯᐊ 

ᓂᐅᕕᕐᕕᒐᓱᖏᑦ ᑕᒪᒃᑯᐊ Polar Hop-

ᖑᓂᕋᖅᑕᐅᔪᒡᒎᖅ ᖃᖓᑕᒍᓐᓇᕋᔭᕐᒪᑕ ᑕᐃᑲᓐᖓᑦ 

ᐃᓱᐊᓂᑦ ᐃᓱᐊᓄᑦ ᑕᓪᓕᒪᐃᖅᑕᕐᓗᑎᓪᓘᓐᓃᑦ 

6ᖏᖅᑕᓪᓗᑎᓪᓘᓐᓃᑦ. ᑖᓐᓇ ᐃᓱᒪᒋᔭᐅᓐᖑᐊᕐᒪᑦ 

ᑕᐃᒪᓐᓇ. 

 

ᑖᓐᓇ ᐱᔾᔪᑎᒋᓪᓗᒍ ᑕᒪᓐᓇ ᑲᓇᑕᐅᑉ 

ᐊᖓᔪᖅᑳᔾᔪᐊᖓ ᐅᖃᓚᐅᕐᒪᑦ ᐅᑭᐊᒃᓵᖅ ᐊᕐᕌᓂ 

ᐊᐅᔭᖅ ᑕᑉᐹᓃᒃ ᐃᓄᐃᒡᒎᖅ ᓄᓇᖓᑦ 

ᐊᑐᖅᑕᐅᖏᑉᐸᑦ ᐊᓯᐅᔨᑐᐃᓐᓇᕆᐊᖃᕋᑦᑎᒍ. ᑖᓐᓇ 

ᐱᔾᔪᑎᒋᓪᓗᒍ ᑖᓐᓇ ᐊᑐᑦᑎᐊᕐᓂᐅᔮᖏᒻᒪᑦ 

ᐃᓱᒪᒋᔭᐅᔪᖅ. ᐅᖃᐅᑎᒍᓐᓇᐱᐅᓪᓕᖅᑲᐃ 

ᑎᑎᕋᓐᖏᒃᑲᓗᐊᖅᑎᓪᓗᒍ ᑕᒪᓐᓇᓕ 

ᐃᓱᒪᒋᔭᐅᖅᑰᓐᖏᒻᒪᕆᑦᑕᕘᓛᔫᕐᓗᒍ 

ᐃᓄᖃᖏᑦᑐᓄᑦ. ᐱᐅᓂᖅᓴᐅᒐᔭᖅᑰᒻᒪᑦ 

ᐅᖃᐅᑎᒍᕕᐅᒃ ᑎᑎᕋᕐᕕᒋᓗᒍ ᑕᒪᑐᒥᖓ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᖁᑦᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᖅᐸᕋᓗ ᑖᒃᓱᒥᖓ ᐃᓱᒪᒋᔭᒥᓂᒃ  

ᐅᖃᐅᑎᒋᔭᖓ. ᐅᖃᖅᑎᑦᑎᔨ, ᑕᒪᓐᓇᐃᓛᒃ 

ᑕᑯᓇᑉᐸᓪᓕᐊᒐᑦᑎᒍ ᑐᓴᖅᐸᓪᓕᐊᓯᓐᓈᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᖃᓄᐃᓕᐅᖅᑕᐅᔪᓐᓇᖅᑐᑦ. 

ᐅᖃᖅᑎᑦᑎᔨ, ᐱᒻᒪᕆᐊᓘᒻᒪᑦ ᑕᒫᓂ ᐅᑭᐅᖅᑕᖅᑐᒥ 

ᐃᓄᖃᕐᓂᖓ ᑕᑯᒃᓴᐅᑎᓐᓇᓱᑦᑎᓪᓗᑎᒍ ᑲᓇᑕᒧᑦ 

ᓯᓚᕐᔪᐊᕐᒥᐅᓕᒫᒧᑦ ᓲᕐᓗ ᓄᓇᖃᕐᓂᖅ ᐱᓪᓗᒍ.  

 

ᐃᓄᖃᖅᑐᑐᖄᓘᒻᒪᑦ ᓯᕗᓂᑐᖄᓗᑦᑎᓐᓂ ᐊᕐᕌᒍᓂᒃ 

ᐅᓄᖅᑐᒻᒪᕆᓐᓂᒃ ᒥᓕᓂᐊ ᐊᕐᕌᒍᓂᒃ ᐅᖃᕈᓐᓇᕈᒪ 

ᖃᓪᓗᓈᑎᑐᑦ. ᐱᒻᒪᕆᐅᔫᑎᒋᔭᕋ ᑕᒪᒃᑯᐊ  

ᐱᔭᕆᐊᖃᖅᑕᕗᑦ ᑐᑭᓯᐅᒪᔭᐅᑦᑎᐊᕆᐊᖃᕐᓂᖏᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐅᖃᐅᑎᒋᕙᑦᑕᕗᑦ 

ᐃᒡᓗᑭᔅᓴᕐᓂᖅ ᐊᒻᒪᓗ ᒪᑯᐊ ᐊᑭᑐᔫᑎᓂᒃ 

ᐱᔭᕆᐊᖃᕐᓂᖅ, ᑐᓚᑦᑕᕐᕕᑦ, ᒥᑦᑕᕐᕕᑦ. 

 

ᑕᒪᒃᑯᐊ ᑕᕝᕙ ᐃᑲᔫᑎᒻᒪᕆᒃᑲᔭᕐᒪᑕ ᑲᓇᑕᐅᑉ 

ᒐᕙᒪᒃᑯᖏᑦ ᐃᑲᔪᕈᒪᑉᐸᑕ ᐅᑭᐅᖅᑕᖅᑐᒧᑦ 

ᑕᒪᒃᑯᓂᖓ ᑕᐅᑐᒐᖃᕐᓗᑎᒃ ᐃᑲᔪᕐᓗᑎᓪᓗ. ᑕᒪᓐᓇ 

ᐊᒃᓱᕈᐊᕆᓂᐊᕋᒃᑯ ᐃᓄᖃᕈᑎᖓᓄᑦ 

ᓄᓇᒋᔭᑐᖃᕆᒐᑦᑎᒍᓪᓕ ᐅᑭᐅᖅᑕᖅᑐᖅ. 

ᐃᓄᖃᕈᓐᓃᓚᐅᖅᓯᒪᓐᖏᒻᒪᑦ ᑕᒫᓃᖏᓐᓇᕋᑦᑕ. 

 

ᐱᒻᒪᕆᐅᓂᖅᓴᐅᒻᒪᕆᒻᒪᑦ ᑕᒪᒃᑯᐊ ᐊᑭᑐᔫᑎᐅᕙᑦᑐᑦ 

ᐃᒡᓗᐃᑦ ᐊᒻᒪᓗ ᐱᔪᒪᐃᓐᓇᖅᐸᑦᑕᕗᑦ ᑕᒪᒃᑯᐊ 

ᑐᓚᑦᑕᕐᕕᑦ ᐊᓯᖏᓪᓗ ᑐᓴᐅᒪᔭᐅᑎᑦᑎᐊᕐᓗᑎᒍ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒪ ᑐᑭᓯᕗᖓ 

ᓯᕗᓕᖅᑎ ᐅᖃᐅᑎᓚᖓᓕᖅᑭᐅᒃ ᑲᓇᑕᐅᑉ 

ᐊᖏᔪᖅᑳᕐᔪᐊᖓ ᑕᒪᓐᓇ ᑮᓇᐅᔭᓂᒃ 

ᐊᑐᕋᓱᒐᔭᕐᓂᖅ $150-170 

ᒥᓕᐊᓐᖑᑐᐃᓐᓇᕆᐊᖃᕐᒪᑕᒎᖅ ᑕᐃᒃᑯᐊ 

ᐊᒥᐊᓕᑲᒥᐅᑦ ᐆᒃᑐᕋᐅᑎᖏᑦ ᒪᓕᒃᖢᒋᑦ  

ᐃᓄᖃᓐᖏᑦᑐᑦ ᖃᖓᑕᓲᑦ. ᑕᒪᓐᓇ ᓄᓇᕗᒻᒥᐅᓄᑦ 

ᐊᑑᑎᖃᓐᖏᒻᒪᕆᒻᒪᑦ ᐅᖃᐅᑎᓵᓕᔪᓐᓇᓂᐊᖅᐱᐅᒃ 

ᓇᒻᒥᓂᖅ ᐅᖃᓐᖏᒃᑲᓗᐊᖅᑎᓪᓗᒍ ᐃᓱᒪᒋᔭᐅᓂᖓ 

ᕼᐋᐳ ᒐᕙᒪᒡᒎᖅ ᐃᓱᒪᒃᓴᖅᓯᐅᕐᒪᑕ. ᑖᓐᓇ 

ᐅᕙᑦᑎᓐᓄᑦ ᐊᑑᑎᖃᓐᖏᓐᓂᖓᓂᒃ 

ᑎᑎᕋᕐᕕᒋᓂᐊᓕᖅᐱᐅᒃ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, 

ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᒪᑐᒥᖓ ᑐᓴᕋᑖᖅᑎᓪᓗᑕ ᖃᖓᑕᓲᓂᒃ 

ᐃᓄᖃᓐᖏᑦᑐᓂᒃ ᑕᒪᐅᓐᖓᖅᓯᓇᔭᕆᐊᖏᓐᓂᒃ 

ᖃᐅᔨᓴᖅᐸᓪᓕᐊᓕᑕᐃᓐᓇᕋᑦᑎᒍᓗ ᑭᓯᐊᓂ 

ᑕᐃᒪᓐᖓᓕᒫᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐅᖃᖃᑎᖃᖅᑎᓪᓗᑕ ᑕᒪᒃᑯᐊ ᐱᕕᔾᔪᐊᖑᔪᑦ 

ᐱᔭᕆᐊᖃᖅᑕᕗᑦ ᓇᓗᓇᐃᖃᑦᑕᐃᓐᓇᕋᑦᑎᒍ 

ᑕᒪᓐᓇ ᑲᔪᓰᓐᓇᕐᓂᐊᕆᕙᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᒥ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᐱᔾᔪᑎᒋᓪᓗᒋᑦ ᑎᑎᕋᖅᓯᒪᔪᑦ ᐅᖃᖅᓯᒪᒻᒪᑦ 

ᐅᓂᒃᑳᖓ ᕼᐋᐳᑯᒡᒎᖅ ᐃᓱᒪᔅᓴᖅᓯᐅᕈᑎᖃᖅᑐᑦ 

ᓂᐅᕕᕈᒪᔪᑦ ᐱᖓᓱᓂᒃ ᖁᕝᕙᓯᑦᑐᐋᓘᖃᑦᑕᖅᑐᓂᒃ 

ᑕᐃᒃᑯᓂᖓ ᖃᖓᑕᓲᓂᒃ ᐃᓄᖃᓐᖏᑦᑐᓂᒃ 

ᖃᖓᑕᖃᑦᑕᖁᔨᓪᓗᑎᒃ.  

 

ᐊᖏᔪᖅᑳᕐᔪᐊᖅ ᐅᖃᖅᓯᒪᓕᕐᒪᑦ ᑲᓇᑕᒥ ᑕᐃᒪᓕ 

ᐊᑐᖅᑎᐊᖏᒃᑯᑦᑎᒍ ᐅᑭᐅᖅᑕᖅᑐᕐᒥᐅᑦ 

ᐊᓯᐅᔨᒐᔭᕋᑦᑎᒍ. ᑕᐃᒪᓕ ᐱᒻᒪᕆᐅᕗᖅ ᓯᕗᓕᖅᑎ 

ᐃᕐᖑᐃᓐᓇᖅ ᑐᓴᖅᑎᑦᑎᔭᕆᐊᖃᕐᒪᑦ 

ᐊᖏᔪᖅᑳᕐᔪᐊᖓᓂᒃ ᑲᓇᑕᒥᐅᑦ 

ᐊᑲᐅᓂᖅᐹᖑᓐᖏᒻᒪᑦ ᑲᓇᑕᒥᐅᓄᑦ ᐅᕝᕙᓘᓐᓃᑦ 

ᓄᓇᕗᒥᐅᓄᑦ ᐊᑐᖅᐸᑕ ᐃᓐᓄᑦᑕᐅᓯᒪᓐᖏᑦᑐᒥᒃ 

ᖃᖓᑕᓲᒥᒃ ᓇᐅᒃᑎᖅᓱᐊᖃᖃᑦᑕᕐᓗᑎᒃ ᑮᓇᐅᔭᓂᒃ 

ᑕᒪᐅᓐᖓᐃᓐᓈᕆᒻᒪᑦ. 

 

ᓯᕗᓕᖅᑎ ᐅᖃᐅᑎᔪᓐᓇᖅᐸᐅᒃ ᐊᖏᔪᖅᑳᕐᔪᐊᖅ 

ᑕᒪᑐᒥᖓ ᖃᖓᑦᑕᖅᑎᑦᑎᖁᓪᓗᒍ ᐊᓯᐊᓂ? 

ᖁᔭᓐᓇᒦᒃ ᐅᖃᖅᑎ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐱᓕᕆᐊᖃᖅᑐᖅ ᒐᕙᒪᐅᖃᑎᒌᓕᕆᔨᒃᑯᓐᓄᑦ, 

ᓯᕗᓕᖅᑎ ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪᓐᖓᑦ ᐊᕐᕌᒍᑕᒫᑦ ᐊᐅᔭᑕᒫᑦ ᑕᒪᐅᓐᖓᓲᖑᒻᒪᑦ 

ᖁᔭᒋᔭᕋ ᑲᓇᑕᐅᑉ ᐊᖏᔪᖅᑳᕐᔪᐊᖓ ᑕᑯᓯᒪᓕᕐᒪᑦ 

ᐃᔨᒥᒍᑦ ᑭᓱᓂᒃ ᐊᒥᒐᖅᓯᓂᑦᑎᓐᓂᒃ. 

ᖃᐅᔨᖃᑦᑕᕐᒪᓪᓗ ᑕᒪᐅᓐᖓᕌᖓᒥ ᑕᒪᒃᑯᐊ 

ᐱᔭᕆᐊᖃᖅᑕᕗᑦ. 

 

ᐊᒃᓱᕉᑎᒌᓐᓇᓂᐊᖅᐸᒃᑲ ᑐᑭᓯᑎᑦᑎᑲᓐᓂᕋᓱᓪᓗᒋᑦ 

ᐊᑭᑐᔪᐃᑦ ᑕᒪᒃᑯᐊ ᐱᔭᕆᐊᖃᖅᑕᕗᑦ. 

ᐱᓕᕆᖃᑎᒌᓪᓗᑕ ᑭᓯᐊᓂ ᓴᖅᑭᐸᓪᓕᐊᔪᓐᓇᕐᒪᑕ. 

ᑕᒪᒃᑯᐊ ᐱᔭᕆᐊᓕᑦ ᐊᑭᑐᔪᐃᑦ ᓄᓇᕗᑦ 

ᒐᕙᒪᒃᑯᓐᓂᑐᐃᓐᓇᖅ ᐊᑭᓕᖅᑕᐅᔪᓐᓇᖏᒻᒪᑕ. 

ᑭᓯᐊᓂ ᐱᓕᕆᖃᑎᒌᓪᓗᑕ ᒐᕙᒪᑐᖃᒃᑯᑦ ᐊᒻᒪᓗ 

ᐊᓯᖏᑦ ᐱᓕᕆᕝᕕᐅᔪᑦ ᐱᓕᕆᐊᕆᔭᕆᐊᖃᕋᑦᑎᒍ. 

ᑕᒪᓐᓇ ᐊᒃᓱᕉᑎᒌᓐᓇᖅᐸᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 6 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 372 - 3(3): ᖃᕆᓴᐅᔭᒃᑯᑦ 

ᑲᓲᑎᓂᕐᔪᐊᖅᑐᓕᕆᔾᔪᑎᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐊᐱᖅᑯᑎᒐ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑖᓐᓇ ᐱᔾᔪᑎᖃᖅᑐᖅ ᑖᓐᓇ 

ᐅᖃᐅᓯᕆᖅᑲᐅᔭᖓᓐᓄᑦ ᒥᓂᔅᑕᐅᑉ. ᑖᒃᑯᐊ 

ᐊᑐᖅᑕᐅᒍᓐᓇᕐᓂᖏᑦ ᐱᔾᔪᑎᒋᒡᓗᒍ. ᑖᒃᑯᐊ 

ᐱᓕᕆᖃᑎᒋᓕᓚᐅᕋᒃᑭ ᓄᓇᑦᑎᓐᓂ ᐃᑉᐱᐊᕐᔪᒻᒥ  

ᑕᑯᓯᒪᒡᓗᖓᓗ ᑕᒪᑐᒧᖓ ᐃᑲᔫᑎᔪᓂᒃ. ᑖᒃᑯᐊ 

ᐊᑭᖃᓐᖏᑦᑐᓂᒃ ᖃᕋᓴᐅᔭᒃᑰᕈᑎᖃᓕᕌᖓᑕ. 

 

ᐄ, ᑕᐃᒪ ᓇᓗᓇᐃᕐᕕᐅᔪᒪᖅᑲᐅᒐᓗᐊᕋᒪ 

ᐅᖃᖅᑲᐅᒻᒪ, ᑖᓐᓇ ᓕᐅᓇ ᐊᒡᓘᑲ 

ᐅᖃᓚᐅᖅᓯᒪᒻᒪᑦ ᒥᓂᔅᑕᐅᒡᓗᓂ ᐅᑭᐅᖅᑕᖅᑐᒧᑦ 

ᐱᕙᓪᓕᐊᔪᓕᕆᓂᕐᒧᑦ ᑐᓴᖅᑎᑦᓯᓚᐅᕐᒪᑦ ᑖᒃᑯᐊ 

$525,900 ᐊᑐᖅᑕᐅᓂᐊᕐᓂᖏᓐᓂᒃ ᐊᕐᕌᒍᓄᑦ 

ᐱᖓᓱᓄᑦ ᑖᒃᑯᓄᖓ. 

 

ᑖᒃᑯᐊ ᐱᓕᕆᖃᑎᒌᑦᑑᒐᓗᐊᑦ ᒐᕙᒪᒃᑯᑦ ᑕᒪᓐᓇ 

ᐱᔾᔪᑎᒋᒡᓗᒍ. ᐄ, ᑖᒃᑯᐊ ᐃᑲᔪᖅᑎᒌᒋᐊᖃᕐᒪᑕ 

ᑕᒪᓐᓇ ᓯᕗᒧᐊᑦᓯᐊᓂᐊᖅᑲᑦ. 

 

ᑖᓐᓇ ᓯᕗᓕᖅᑎ ᓇᓗᓇᐃᖅᓯᒋᐊᕈᓐᓇᖅᑳ ᒥᓂᔅᑕ 

ᐅᖃᐅᓯᖃᖅᑲᐅᒻᒪᑦ $85,500-ᓂᒃ ᒥᓂᔅᑕ 

ᐊᒡᓘᑲᐅᑉ ᐅᖃᐅᓯᕆᓚᐅᖅᑕᖓ $525,000-

ᖑᑎᒡᓗᒍ ᑖᒃᑯᓇᓐᖓᑦ. ᑖᓐᓇᓴᐃᓐᓇᐅᕙ 

ᐅᕝᕙᓘᓐᓃᑦ ᐊᔾᔨᒋᓐᖏᓚᐅᑉ ᑖᒃᑯᐊ ᑮᓇᐅᔭᐃᑦ? 

 

ᐅᖃᖅᑎ (ᑐᓵᔨᑎᒍᑦ): ᑕᐃᒪᑐᖅ 

ᐃᓄᖃᓐᖏᑦᑑᖏᑦᑑᒐᓗᐊᖅ ᖁᓚᐅᑎᓕᖅᑐᖅ. 

 

>>ᐃᓪᓚᐊᖅᑐᑦ 

 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑎᑦᑎᔨ. ᑕᐃᓐᓇ 

ᓇᓗᓇᐃᕆᖅᑲᐅᔭᕋ ᐅᒡᓗᒥ $85,500 

ᐊᓯᐅᔨᓚᐅᖅᑕᕗᑦ ᑭᖑᒡᕕᐅᑎᓇᓱᐊᖅᑐᖅ 

ᑕᐃᑲᓐᖓᑦ ᑐᓂᔭᐅᕙᓚᐅᖅᑐᓂᒃ ᒐᕙᒪᑐᖃᒃᑯᓐᓂᑦ. 

ᒪᑯᓄᖓ ᖃᕋᓴᐅᔭᒃᑰᕈᓐᓇᐅᑎᓂᒃ ᐊᒻᒪᓗ 

ᑕᐃᒪᓐᖓᓕᒫᖅ ᐸᐃᑉᐹᑦ ᐊᒻᒪᓗᑦᑕᐅ ᑎᑎᕋᕈᑎᑦ 

ᒪᑯᐊ ᐃᓗᐊᓂ ᑎᑎᕋᕈᑎᖏᑦ, ᐸᐃᑉᐹᒡᓗ ᑕᒪᒃᑯᐊ 

ᖃᐅᑕᒫᑦ ᓄᖑᑉᐸᓪᓕᐊᔪᑦ ᑭᖑᕝᕕᑦᑕᐃᓐᓇᕆᐊᓕᑦ 

ᐊᑭᑐᓕᖃᑦᑕᕐᒪᑕ ᑕᒪᒃᑯᐊ ᑲᔪᓯᑦᑎᐊᖏᓐᓇᖁᓪᓗᒋᑦ 

ᑖᒃᑯᓄᖓ ᑕᐃᓐᓇ ᑐᕌᖓᔪᖅ ᐅᖃᐅᓯᕆᖅᑲᐅᔭᕋ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐅᓂᒃᑳᕋᑖᕋᕕᐅᒃ. ᓱᓕ 

ᓇᓗᓕᐅᖅᑲᒐᒪ ᑕᐃᓐᓇ ᐱᔾᔪᑎᒋᒡᓗᒍ $525,000 

ᓱᓇᒧᑦ ᐊᑐᕐᓂᐊᕐᒪᖔᑦ. ᑕᐃᓐᓇ 

ᒪᓕᒐᓕᐅᖅᑎᕐᔪᐊᑦᑎᓐᓄᑦ ᐅᖃᐅᓯᕆᓚᐅᖅᑕᖓ 

ᑖᒃᑯᓄᖓᑦᑎᐃᓐᓇᐸᓗᒃ ᐱᔨᑦᑎᕋᐅᑎᓄᑦ. ᑕᒪᓐᓇ 

ᖁᕝᕙᒋᐊᕐᓂᐊᕐᓂᕋᐃᒻᒪᑦ ᑖᒃᑯᐊ ᐊᒡᓘᑲᐅᑉ 

ᐅᖃᐅᓯᕆᓚᐅᖅᑕᖏᑦ. ᐅᒡᓗᒥ ᑕᐃᒪ  

ᐃᓱᒪᓕᑳᓪᓚᒃᑲᒪ ᑖᒃᑯᐊ ᓴᓇᒃᓴᓕᕆᔨᒃᑯᑦ ᑲᓇᑕᒥ 

ᓄᑖᕈᕆᐊᖅᑕᐅᓚᐅᓐᖏᒻᒪᑕ ᑖᒃᑯᐊ 

ᐊᔾᔨᒌᓐᖏᑦᑑᕙᑦ ᐃᒻᒥᒃᑰᖅᑲᑦ ᑖᒃᑯᐊ ᐱᓕᕆᐊᖑᔪᑦ? 

ᓇᓗᓇᐃᒃᑲᓐᓂᕈᓐᓇᖅᑭᐅᒃ ᑕᒪᓐᓇ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᑕᐃᒃᑯᐊ 

ᓄᖅᑲᖅᑎᑕᐅᓂᕋᖅᑕᐅᓚᐅᖅᑐᑦ ᑐᓴᕋᑦᑎᒍ 

ᕿᓂᓕᓚᐅᕋᑦᑕ ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ 

ᑮᓇᐅᔭᓂᒃ ᓇᓂᓯᔪᓐᓇᕐᒪᖔᑦᑕ ᑕᒡᕙᓂ ᑖᒃᑯᐊ 

ᑲᔪᓯᑦᑎᐊᖏᓐᓇᖁᓪᓗᒋᑦ ᓄᓇᓕᓐᓂ 

ᖃᕋᓴᐅᔭᒃᑰᕈᓐᓇᐅᑎᐅᔪᑦ. ᑕᐃᒃᑯᐊ 

ᓇᓗᓇᐃᖅᑕᐅᕋᑖᖅᑐᑦ ᑕᑲᓇᓐᖓᑦ ᐋᑐᕚᒥ ᖃᓄᖅ 

ᐊᔾᔨᒌᓐᖏᑦᑐᓄᑦ ᓇᒧᑦ ᑐᕌᖓᓂᖏᑦ 

ᖃᓄᐃᓕᖓᒻᒪᖔᑕ ᑐᑭᓯᒋᐊᓚᐅᕐᓗᒋᑦ, 

ᑐᑭᓯᒋᐊᖅᑎᒃᑲᓐᓂᕈᓐᓇᖅᑕᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᑐᓪᓕᐊᓂ ᐃᓚᒋᐊᕈᑎᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓱᓕᒃᑲᓐᓂᖅ ᓇᓗᓇᐃᖅᓯᒪᖁᓪᓗᒍ ᑖᒃᑯᐊ 

ᐊᖓᔪᖅᑲᐅᑎᑎᑦ ᖃᐅᔨᒪᕙᑦ ᑖᒃᑯᐊ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᖏᓐᓂᒃ ᐊᕐᕌᒍᑕᒫᑦ. ᑕᐃᒪ 

ᒥᓂᔅᑕ ᐅᖃᐅᓯᕆᖅᑲᐅᔭᖓᓂᒃ ᓲᕐᓗ ᑖᓐᓇ  

ᑲᔪᓯᖃᑦᑕᖅᓯᒪᔪᖅ ᑖᒃᑯᓄᖓ Cap 

ᐱᓕᕆᐊᖑᓂᕋᖅᑕᐅᔪᒧᑦ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒃᑯᐊ ᓇᓗᓇᐃᖅᑕᐅᓚᐅᖅᑐᑦ 

ᑲᔪᓯᑎᑕᐅᔾᔮᔪᓐᓃᖅᑐᑦ ᑮᓇᐅᔭᐃᑦ ᑕᒪᒃᑯᓄᖓ 

CAP-ᒧᑦ ᑖᓐᓇ ᐱᓪᓗᒍ. ᑕᐃᒃᑯᓂᖓ ᑮᓇᐅᔭᓂᒃ 

ᕿᓂᓕᓚᐅᕋᑦᑕ. 

 

ᐃᖅᑲᐅᒪᔪᔅᓴᐅᒪᑦ ᓂᕈᐊᖅᑕᐅᖃᑎᒋᓯᒪᔭᕋ 

ᑕᐃᔅᓱᒪᓂ ᖃᖓᑦᑎᐊᖑᔪᖅ ᓇᓗᓇᐃᖅᑕᐅᓚᐅᖅᑐᑦ 

ᑮᓇᐅᔭᐃᑦ ᓄᖅᑲᖅᑎᑕᐅᔪᑦ ᑕᐃᒃᑯᓄᖓ 

ᐱᔾᔪᑎᖃᖅᓱᑕ ᑖᒃᑯᐊ ᓴᖅᑭᓚᐅᖅᑕᕗᑦ 

ᑲᔪᓯᑦᑎᐊᖁᓪᓗᒋᑦ ᓄᓇᓕᓐᓂ ᖃᕋᓴᐅᔭᕐᒧᑦ 

ᐊᑐᖃᑦᑕᕈᓐᓇᖁᓪᓗᒋᑦ. 

 

ᒫᓂᓕ ᒥᑭᓐᓂᖅᓴᐅᔪᓂᒃ ᓄᓇᓕᖕᓂ 

ᖃᕋᓴᐅᔭᖃᓐᖏᑦᑐᒐᓛᓘᒻᒪᑕ ᐃᒡᓗᐃᑦ ᑕᐃᒃᑯᐊᓗ 

ᐅᓄᖅᑐᒻᒪᕆᓐᓂᒃ ᐊᑐᖅᑕᐅᓲᖑᓪᓗᑎᒃ 

ᓄᓇᓕᓐᓃᑦᑐᖅ. ᓲᖃᐃᒻᒪ 24-ᖑᔪᑦ ᑖᒃᑯᐊ 

ᖃᕋᓴᐅᔭᐃᑦ ᓄᓇᓕᓐᓄᑦ ᑐᕌᖓᔪᑦ ᑕᕝᕙᓂ 20 

ᓄᓇᓕᐅᔪᓂ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 

ᑖᓐᓇ ᑭᖑᓪᓕᖅᐹᒥᒃ ᐃᓚᒋᐊᕈᑎ ᐱᖓᔪᐊᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ 

ᖁᔭᓐᓇᒦᖅᐸᒋᑦ. ᑐᑭᓯᒋᐊᕈᑎᔅᓴᒥᒃ ᑖᒃᑯᐊ 

ᑐᓴᖅᑎᑦᑎᓂᐊᖁᔭᕋᓗᐊᕋ ᒥᓂᔅᑐᕐ ᑖᒃᑯᐊ 

ᒐᕙᒪᑐᖃᒃᑯᑦ ᑭᓱᓂᒃ ᑮᓇᐅᔭᖃᖅᑎᑦᑎᓚᐅᕐᒪᖔᑕ 

ᓱᓇᓄᑦ ᐊᑐᕐᓂᐊᕐᓂᖏᓐᓂᒃ ᓯᕗᓕᖅᑎᐅᖅᑲᐃ 

ᐅᖃᐅᑎᒍᓐᓇᖅᐱᑎᒍᑦ ᑖᒃᑯᐊ ᑐᑭᓯᒋᐊᕈᑎᔅᓴᐃᑦ 

ᖃᖓ ᓂᕆᐅᒋᒍᓐᓇᕋᔭᕐᒪᖔᑦᑎᒍ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑎᔩ. 

ᖃᐅᔨᒪᑦᑎᐊᕋᑦᑕ ᑕᐃᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᐃᓗᐊᓂ $85,500 ᓇᓗᓇᐃᖅᑲᐅᔭᒃᑲ ᑭᓱᒧᑦ 

ᐊᑐᕐᓂᐊᕐᒪᖔᑕ ᓇᑭᓐᖔᕐᓂᐊᕐᒪᖔᑕᓗ ᐊᒻᒪᓗ 

ᖃᓄᐃᒻᒪᑦ ᓴᖅᑭᓚᕿᓕᓚᐅᕐᒪᖔᑦᑎᒍ ᑖᒃᑯᐊ 

ᖃᐅᔨᒪᑦᑎᐊᕋᑦᑎᒍ. ᑕᐃᒃᑯᐊᓕ 

ᖃᐃᔨᓴᒃᑲᓐᓂᕈᒪᓂᕋᖅᑲᐅᕙᕋ ᖃᓄᓪᓚᑦᑖᖅ. 

 

ᒫᓐᓇ ᐅᖃᖅᓯᒪᓕᕐᒪᖔᑕ ᓇᑲᑎᑦᑎᓚᐅᖅᑐᑎᒃ 

ᒐᕙᒪᑐᖃᒃᑯᑦ ᑕᐃᓐᓇ ᖃᐅᔨᓴᕐᓂᐊᕐᓂᕋᖅᑲᐅᔭᕋ  



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2630 

 

 

ᐃᖅᑲᓇᐃᔭᖅᑎᓂᒃ ᐅᕙᒍᑦ ᐊᓪᓚᕝᕕᖓᓂ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᖃᐅᔨᓴᖅᑕᐅᕙᓪᓕᐊᓚᐅᕐᓗᓂ 

ᖃᐅᔨᒪᔪᐃᓐᓇᐅᑐᐃᓐᓇᕆᐊᖃᕋᓗᐊᖅᑐᒍᑦ 

ᑭᓯᐊᓂᓕ ᑕᐃᓐᓇ ᓇᓗᓇᐃᖅᑕᐅᕋᑖᓚᐅᖅᑐᖅ 

ᖃᐅᔨᒃᑲᓐᓂᕆᐊᖃᕋᑦᑎᒍ ᒐᕙᒪᑐᖃᒃᑯᓐᓂᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

6 ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᓇᓄᓕᓐᒧᑦ, ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 373 - 3(3): 

ᐅᐸᓗᖓᐃᔭᕈᑕᐅᓯᒪᕙᒃᑯᑦ ᐅᐃᓂᐸᐃᒃ 

ᖃᖓᑕᓲᒃᑯᕕᖓᓂ ᐋᓐᓂᐊᕕᓕᐊᖅᑐᓄᑦ 

(ᓂᖏᐅᖓᓐ) 

ᓂᖏᐅᖓᓐ: ᐅᖃᖅᑎᑦᑎᔨ, ᐊᐱᖅᑯᑎᒋᓂᐊᖅᑕᒃᑲ 

ᐋᓐᓂᕐᐊᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ 

ᓴᓂᖓIᓪᓗ ᑳᑦᑎᓪᓗᒍ ᐊᐱᕆᔪᓐᓇᓗᐊᖏᑖᓗᒋᒐᒃᑯ. 

ᑕᐃᒪᓐᖓ ᐅᐊᓂᐸᒡᒥ ᑕᐃᓐᓇ ᒥᕝᕕᒻᒥ 

ᐊᑐᖅᑕᐅᒋᐊᓕᖅᑎᓪᓗᒍ ᐅᔾᔨᕆᓯᒪᒻᒪᑕ 

ᐋᓐᓂᐊᕐᕕᒻᒧ ᐊᐅᓪᓚᖃᑦᑕᖅᑐᐃᑦ 

ᓯᕕᑐᓂᖅᓴᒻᒪᕆᐊᓗᒻᒥᒃ ᐱᓱᒋᐊᖃᖃᑦᑕᖅᓯᒪᓃᑯᐃᑦ 

ᐊᒻᒪᓗ ᑎᒻᒥᓲᕐᒥᒃ ᑕᐃᑯᖓ ᐃᒡᓗᕐᔪᐊᒧᑦ 

ᑭᓱᖁᑎᒥᓐᓂᒃ ᐊᐃᒃᓯᕋᓱᐊᖅᑐᑎᒃ. 

 

ᑕᒪᓐᓇ ᐊᑲᐃᓪᓕᐅᕈᑕᐅᕙᓗᒻᒪᑦ 

ᖃᐅᔨᒋᐊᖁᔭᐅᓚᐅᖅᓯᒪᒐᒪ ᐊᐱᖅᓱᖁᔭᐅᓚᐅᕋᒪ. 

ᒥᓂᔅᑕ ᐊᐱᕆᓕᖅᐸᕋ ᑕᒪᓐᓇ 

ᖃᐅᔨᒋᐊᖅᑑᓪᓗᐊᕈᓐᓇᕋᔭᕐᒪᖔᒍ ᖃᓄᖅ 

ᐋᖅᑭᒋᐊᖅᑕᐅᔪᓐᓇᕐᒪᖔᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 

ᑖᓐᓇ ᒥᓂᔅᑐᕐ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑐᕐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᐃᓚᖏᓐᓄᑦ ᐊᑐᕆᐊᖃᖃᑦᑕᕋᒃᑯᑦ 

ᓵᖓᑕ ᐃᓚᖓ ᐸᐃᑉᐹᖁᑎᐊᓗᒃᑲᓄᑦ. 

 

ᐄ, ᖁᔭᓐᓇᒦᖅᐸᕋ ᒥᔅᑕ ᓂᖏᐅᖓᓐ ᐊᐱᕆᕋᑖᕐᒪᑦ 

ᑕᒪᓐᓇ ᑐᓴᖅᓯᒪᔭᕋ ᒪᑐᐃᕋᑖᖅᑎᓪᓗᒍ 

ᐅᖃᐅᓯᐅᓚᐅᖅᓯᒪᒻᒪᑦ. ᑕᐃᑲᓐᖓᑦ 

ᐃᓯᖅᐸᓪᓕᐊᑎᓪᓗᒋᑦ ᑕᐃᒃᑯᐊ ᕿᔪᖁᑎᑖᕐᕕᑦ, 

ᕿᔪᖁᑎᓂᒃ ᐊᐃᖅᓯᕐᕕᑦ, 5-10-ᒥᓂᑦ 

ᐱᓱᒋᐊᖃᕐᖓᑕ ᐊᑯᓂᐊᓗᒃ. 

 

ᑕᐃᒪ ᐋᖅᑭᒃᓯᓯᒪᓕᕋᓗᐊᖅᑐᒍᑦ ᑖᒃᑯᐊ 

ᖃᖓᑕᔫᖅᑎᑦ ᐃᒪᓐᓇ ᐋᓐᓂᐊᖅᑐᖃᒻᒪᕆᑦᑎᓪᓗᒍ 

ᐊᐃᔭᐅᖃᑦᑕᕆᐊᖃᖅᑎᑕᕗᑦ ᑕᐅᕙᓂ 

ᖃᖓᑕᓲᒃᑯᕕᐅᑉ ᐃᓯᕐᕕᐊᓂ ᐃᒪᓐᓇ 

ᐊᔭᐅᕈᑎᒃᑯᓘᓐᓃᑦ ᓄᓇᓯᐅᑎᕋᓛᒃᑯᓘᓐᓃᑦ 

ᐊᔾᔭᖅᑕᐅᖃᑦᑕᖁᓪᓗᒋᑦ. ᑕᒪᓐᓇ ᐱᔭᕆᐊᑐᔪᕈᓘᒻᒪᑦ 

ᐅᕙᑦᑎᓐᓄᑦ ᑭᓯᐊᓂ ᐱᓕᕆᐊᕆᕙᓪᓕᐊᔭᕗᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᐅᖃᖅᑎᑦᑎᔨ, ᖁᔭᓐᓇᒦᓪᓗ 

ᐋᖅᑭᑦᑎᒐᓱᐊᖃᑎᒌᑦᓯᐊᕐᓂᐊᕐᕙᓗᒃᑑᔮᕋᓐᓄᑦ 

ᑖᒃᓱᒥᖓ ᒥᓂᔅᑕᓗ. ᖁᔭᓐᓇᒦᓪᓗ ᑐᑭᓯᐊᒻᒪᑦ 

ᑭᐅᔾᔪᑎᒋᕋᑖᖅᑕᖓᓗ ᑖᓐᓇ. 

 

ᐃᓛᒃ ᑖᓐᓇᐃᓛᒃ ᐱᔾᔪᑎᖃᓗᐊᖅᑰᒻᒪᑦ 

ᐊᐅᓪᓚᖃᑦᑕᖅᑐᑦ ᐃᓚᖏᑦ ᓇᒡᒍᐊᓗᒃᑐᑎᓪᓘᓐᓃᑦ 

ᐅᕝᕙᓘᓐᓃᑦ ᐃᓐᓇᐃᑦ ᓯᕕᑐᔪᒥᒃ ᐱᓱᒍᓐᓇᖏᑦᑐᐃᑦ 

ᐃᓱᒪᒋᔭᐅᓯᒪᖏᓗᐊᖅᑑᔮᕐᒪᑕ. 

 

ᐋᖅᑭᒋᐊᖅᑕᐅᒋᐊᖅᐸᖅᑲᐃ, 

ᐋᖅᑭᒋᐊᖅᑕᐅᑦᓯᐊᑲᓐᓂᕈᓐᓇᖓᓂ 

ᐃᓱᒪᔅᓴᖅᓯᐅᕈᑎᒋᔭᐅᒋᐊᖅᐸᑦ. ᒥᓂᔅᑕ ᐃᒻᒪᖄ 

ᐋᓐᓂᐊᕐᕕᒻᒨᓐᖓᐅᔪᓂᒃ ᐅᓯᑲᑦᑕᖅᑎᐅᖃᑦᑕᖅᑐᓂᒃ 

ᑎᒻᒥᓲᖁᑎᖃᖅᑐᓂᒃ ᐅᕝᕙᓘᓐᓃᑦ ᖃᖓᑕᓲᒃᑯᕕᒻᒥ 

ᑕᐃᑲᓂ ᑲᒪᔨᐅᖃᑦᑕᖅᑐᓂᒃ ᐊᖏᔪᖅᑳᒡᒍᑎᖏᓐᓂᒃ  

ᐅᖃᓪᓚᖃᑎᖃᖅᑑᓪᓗᐊᖅᐳᖅᑲᐃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐃᓄᓕᕆᔨᒃᑯᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᕆᕙᕋᓗ ᑖᓐᓇ ᒥᔅᑕ 

ᓂᖏᐅᖓᓐ ᐊᐱᕆᕋᑖᕐᖓᑦ ᑖᒃᑯᐊ 

ᓂᕈᐊᖅᑕᐅᓯᒪᕕᒋᔭᖓᓄᑦ ᐱᔾᔪᑎᖃᖅᖢᓂ. 

ᑕᐃᒪᑦᑕᐅᖅ ᑭᕙᓪᓕᕐᒥᑦᑕᐅᖅ 

ᑖᕘᓈᖃᑦᑕᕆᐊᖃᒻᒥᒻᒪᑕ ᒪᒥᐊᑉᐳᖓ, 

ᐅᒡᒍᐊᖅᐳᖓᐃᓛᒃ. ᐄ, ᑖᒃᑯᐊ ᖃᐅᔨᓯᒪᔪᑦ 

ᐱᔭᕆᐊᑐᒻᒪᑦ ᑖᕘᓈᖃᑦᑕᕆᐊᖃᓐᓂᖏᑦ. 

 

ᐄ, ᓇᓗᓇᐃᖅᓯᓂᐊᖅᑯᖓ ᑕᐃᒃᑯᐊ 

ᐊᖓᔪᖅᑲᐅᑎᕗᑦ ᐃᖏᕐᕋᔭᕋᖅᑎᓄᑦ 

ᐊᐅᓚᑦᓯᔨᖏᓐᓄᓂᓛᒃ ᖃᖓᑕᔫᓕᕆᔨᓄᑦ 

ᑕᐃᒃᑯᓄᖓ ᖃᖓᑕᔫᒃᑯᕕᒻᒥᓗ 

ᐅᖃᕐᕕᖃᑦᑎᓂᐊᖅᐸᒃᑲ ᑖᒃᑯᐊ ᖃᓄᖅ 

ᐊᔾᔭᖅᑕᐅᖃᑦᑕᕈᓐᓇᓂᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

6 ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᓕᖕᒧᑦ 

ᒪᓕᒐᓕᐅᖅᑎ, ᒥᔅ ᐅᒡᔪᒃ.  

 

ᐊᐱᖅᑯᑦ 374 - 3(3): ᓴᓇᔭᐅᒃᑲᓐᓂᕆᐊᕈᑎᑦ 

ᑕᓗᕐᔪᐊᕐᒥ ᐊᓐᓂᑭᑦᑐᕐᕕᒻᒥ 

ᐱᔭᕇᖅᑕᐅᓯᒪᓂᖏᑦ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᑕᐃᓐᓇ 

ᒥᓂᔅᑑᔪᖅ ᓄᓇᓕᓐᓂᒃ ᒐᕙᒪᒃᑯᓂᓪᓗ  

ᐱᔨᑦᑎᖅᑎᒃᑯᓐᓄᑦ ᐊᐱᕆᔪᒪᓪᓗᒍ. ᑕᓗᕐᔪᐊᓂ 

ᕼᐋᑭᕝᕕᓪᓗ, ᐊᕇᓇᓗ ᐃᓚᖃᑕᐅᔮᖃᑦᑐᕕᓂᐅᒻᒪᑦ 

ᐅᑭᐅᓂᒃ ᐱᖓᓱᓂᒃ ᐃᓚᓕᖅᑐᖅ ᐊᕇᓇᖓ 

ᐊᒻᒪᖃᑦᑕᖏᒻᒪᑦ. ᐊᒻᒪᕌᖓᒥ ᐱᓇᓱᐊᕈᓯᑦ 

ᒪᕐᕉᓘᓐᓃᑦ ᑕᖅᑭᐅᓪᓘᓐᓃᑦ ᐊᒻᒪᖃᑦᑕᕐᒪᑦ. ᑖᑉᓇ 

ᐃᓅᓱᒃᑐᓈᓄᑦ ᐊᑐᖅᑕᐅᔪᐸᓇᓗᐊᖃᑦᑕᕐᒪᑦ 

ᖁᐊᓵᕐᕕᒃ. ᖃᑯᒍᓕᑭᐊᖅ ᐃᓗᐊᖅᓯᔭᐅᓂᐊᖅᐸ 

ᐅᑭᐅᓂᒃ ᖃᑦᓯᒻᒪᕆᓐᓂᑭᐊᖅ 

ᐃᓗᐊᖅᓯᖅᑕᐅᓇᓱᐊᓕᕐᒪᑦ 

ᐊᑐᖅᑕᐅᔪᒻᒪᕆᐅᖃᑦᑕᑎᓪᓗᒍ ᖁᐊᓵᕐᕕᒃ. 

ᑐᑭᓯᑦᑎᐊᕈᒪᔪᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᖅ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᕕᐊᓇᖅ ᑖᑉᓱᒥᖓ ᐊᐱᕆᒐᕕᑦᓐ. 

ᖁᐊᓴᒥᒃ ᐊᑎᖃᕋᒪ, ᖁᐊᓵᕐᕕᒃ 

ᐋᖅᑭᐅᒪᑦᑎᐊᖁᓐᓇᕐᒪᑦ. ᑕᒪᓐᓇᐃᓛᒃ ᓄᓇᓕᓐᓂ 

ᑕᒪᐃᓐᓂ ᑕᒪᒃᑯᐊ ᓯᐊᕐᕆᔮᕐᕕᑦ, ᕼᐋᑭᕝᕕᑦ, 

ᖁᐊᓵᕐᕕᑦ ᐊᐅᓪᓛᑦᓯᐊᕈᓐᓇᕐᒪᑕ 

ᐱᕙᓪᓕᐊᔪᓐᓇᑦᑎᐊᖁᓐᓇᖅᖢᑎᓪᓗ. ᑭᓯᐊᓂ 

ᑕᒪᒃᑯᐊ ᐃᒡᓗᕐᔪᐊᑦ ᐊᔾᔨᒌᓐᖏᑦᑐᓂᒃ 

ᐅᖁᖅᓴᐅᑎᓪᓗ ᓂᓪᓕᓴᐅᑎᓪᓗ 

ᐊᐅᓪᓚᑦᓯᐊᕈᓐᓇᖏᑦᑕᕌᖓᑕ ᑖᓐᓇ ᓯᐊᕐᕆᔮᕐᕕᒃ 

ᖁᐊᓵᕐᕕᒃ ᑕᐃᑲᓂ ᓄᓇᓕᓐᓂ 

ᐊᐅᓚᑦᓯᐊᕈᓐᓇᖁᓐᓇᖅᑑᒐᓗᐊᖅ. 

ᐅᖃᐅᑎᔪᓐᓇᖅᐸᒋᑦ ᒫᓐᓇ ᐱᓕᕆᔨᕗᑦ ᕼᐋᒻᒃᑯᓪᓗ 

ᑕᐃᑲᓂ ᑕᓗᕐᔪᐊᓂ ᐱᓕᕆᖃᑎᒌᒐᓱᑦᑐᑦ ᑕᒪᓐᓇ 

ᐊᐅᓪᓚᑦᓯᐊᓕᕈᓐᓇᖁᓪᓗᒍ ᓯᐊᕐᕆᔮᕐᕕᒃ ᑕᐃᑲᓂ 

ᑕᓗᕐᔪᐊᓂ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔨ. ᑭᐅᒻᒪᓪᓗ 

ᖁᔭᒋᕙᕋ ᑕᐃᓐᓇ ᒥᓂᔅᑑᔪᖅ. ᖁᐊᓵᕐᕕᒃᑰᑦ ᖃᑯ 

ᐊᑐᓕᕐᓂᐊᖅᐸ ᐊᒻᒪᒻᒪᕆᓪᓗᓂ 

ᐊᑐᑲᓐᓄᐊᖅᑎᓴᖏᓪᓗᓂ? ᑖᒻᓇ 

ᐊᐱᖅᑯᑎᐅᓪᓗᐊᖃᑦᑕᖅᑐᑦ ᐃᓅᔪᑎᑦᑎᐊᕙᓐᓄᑦ 

ᑕᓗᕐᔪᐊᕐᒥᐅᑕᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᒫᓐᓇ ᐅᓇ ᐅᕝᓗᖅ ᐊᑐᓕᖅᐸᑦ 

ᐊᐅᓪᓛᕈᓐᓇᖅᓯᓂᐊᖅᑐᕐᓂᒃ ᐊᔪᖅᐳᖓ. 

ᓇᓗᓇᓐᖏᑦᑐᖅ ᑕᒪᓐᓇ 

ᐃᖢᐊᓐᖏᓕᐅᕈᑎᒋᔭᖏᓪᓗ ᑕᐃᑲᓂ 

ᐱᓕᕆᐊᖑᓂᐊᕐᒪᑕ. ᑕᐃᒻᓇ 

ᐊᐅᓪᓛᑦᓯᐊᕈᓐᓇᖅᓯᑐᐊᖅᐸᑦ ᐊᐅᓪᓛᓕᕋᔭᖅᑐᖅ 

ᑕᐅᑐᖅᑰᕈᒪᓐᓇᕋᓗᐊᖅᐳᖅ ᑕᕝᕙᓂ ᑕᖅᑭᓂ 

ᖃᐃᔪᓂ ᑕᒪᓐᓇ ᓯᐊᕐᕆᔮᕐᓂᖅ 

ᐃᓱᒪᒋᔭᐅᒃᑲᓐᓂᓕᖅᐸᑦ 

ᐊᑐᕈᓐᓇᖅᓯᔪᒪᓇᖁᒐᓗᐊᖅᐳᖅ. 

ᐊᐅᓪᓛᓕᑦᓯᐊᓂᐊᖅᐳᖅ ᐋᖅᑭᑦᓯᐊᕐᓂᐊᖅᐳᖅ  

ᐅᕝᓗᒥ ᐅᕙᓃᖅᓯᒪᓂᖅ ᐊᔪᕐᓇᑐᐃᓐᓇᖅᐳᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔨ ᑕᐃᓐᓇᓗ 

ᑭᐅᑦᑎᐊᖃᑦᑕᕐᒪᑦ ᖁᔭᒋᕙᕋ. ᑕᐃᒃᑯᐊ 

ᑳᓐᑐᕌᒃᑎᑕᐅᖃᑦᑕᖅᑐᑦ ᐊᐅᓚᑦᑎᐊᖏᑦᑕᕌᖓᑕ 

ᓄᓇᓕᐅᔪᒍᑦ ᐅᑕᖅᑭᓵᕐᓗᐊᖃᑦᑕᕋᑦᑕ. 

ᖃᐅᔨᔭᐅᓕᑕᐃᓐᓇᖅᑰᖃᑦᑕᖅᖢᑎᓪᓗ 

ᑭᖑᕙᓪᓗᐊᕌᖓᑕ. 

 

ᑖᒃᑯᐊ ᐃᓪᓗᐊᖅᓴᖅᑕᐅᕙᓪᓕᐊᓇᓵᖅᑐᑦ CGS-

ᑯᓐᓄᑦ ᑲᒪᒋᔭᐅᕚᓪᓕᕆᐊᓕᐅᒐᓗᐃᑦ 

ᖃᐅᔨᓴᖅᑕᐅᓗᑎᒃ 

ᐃᓄᖅᑕᐅᑦᑎᐊᖅᐸᓪᓕᐊᓕᕋᐃᔅᓴᖏᑕ. 

ᐱᔪᒥᓇᕆᐊᖃᖅᑎᓪᓗᒍ ᓇᓗᓇᐃᖅᑕᐅᖃᑦᑕᕐᒪᑕ 

ᐅᑯᐊ ᐃᖢᐊᖅᓯᐊᖏᑦᑐᑦ ᐃᓐᓇ ᐱᔾᔪᑎᒋᓪᓗᒍ 

ᐅᓂᓐᓂᐊᓕᖅᑐᑦ. ᑳᓐᑐᕌᒃᓯᒪᔪᓪᓗ ᓄᓇᓕᓐᓄ 

ᐃᓚᐃ ᑲᒪᖃᑎᒌᑦᑎᐊᖃᑦᑕᖏᓐᓂᖏᓐᓄᑦ 

ᑭᖑᕙᕈᑕᐅᖃᑦᑕᕐᒪᑦ.  

 

ᑖᒃᑯᐊ ᐱᔾᔪᑕᐅᓪᓗᑎᑦ ᐃᓅᓱᑦᑐᓂᒃ ᑕᓗᕐᔪᐊᓂ 

ᖁᐊᓵᑦᑎᐊᖃᑦᑕᖏᒻᒪᕆᒃᖢᑎᒃ 

ᐅᑕᖅᑭᔭᖅᑐᖃᑦᑕᕐᒪᑕ 

ᐃᖃᐃᔭᑦᑎᐊᖏᒻᒪᕆᑦᑐᑎᓪᓘᓐᓃᑦ. ᐅᐱᓐᖔᖅ 

ᓄᓪᓗᖃᑕᐅᔪᑦ ᑕᑯᓪᓛᑕᒃᑲ ᑰᒑᕐᔪᒻᒥ ᐃᓅᓱᑦᑐᓂᒃ 

ᕼᐋᑭᖅᑎᓪᓗᒋᑦ. ᑕᖃᒪᑕ ᐅᑕᖅᑭᔪᑦ ᖁᐊᓵᕐᕕᒃ ᖃᑯ 

ᐃᓪᓗᐊᓴᖅᑕᐅᓂᐊᕆᐊᒃᓴᖅ. ᑖᒃᑯᐊ 

ᐃᓄᓕᕆᔾᔪᑕᐅᓐᖏᑦᑐᑦ ᐃᓪᓗᐊᖅᓴᐃᓂᑦ ᓴᓇᕐᕈᑎᑦ 

ᐊᔪᕐᓇᖏᑦᑎᑕᐅᖂᕋᓗᐊᕐᒪᑕ. ᑐᑭᓯᑦᑎᐊᕈᒪᔪᖓ  

ᑕᐃᑯᓐᖓᐅᓂᐊᖅᐸᑦ ᖃᐅᔨᓴᖅᑕᐅᓂᐊᖅᐸᑦ 

ᓴᓇᔭᐅᑦᑎᐊᓂᐊᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᒃᑯᐊᖏᓛᒃ ᐱᓕᕆᐊᖑᔭᕆᐊᓕᑦ 

ᓄᓇᕗᑦ ᐃᓗᐊᓂ ᐊᒥᓱᒻᒪᕆᐊᓘᖃᑦᑕᕐᒪᑕ ᐅᑭᐅᖅ 

ᐃᓗᐊᓂ. ᑕᒪᕐᒥᓗᒃᑖᖅ 

ᐊᐅᓪᓚᑦᓯᐊᖁᓐᓇᖅᑐᒻᒪᕆᐊᓘᖃᑦᑕᖅᑐᑦ 

ᐱᒋᐊᕐᓂᖓᓂᑦ ᐃᓱᐊᓄᑦ. ᑕᐃᒪᓐᓇ  

ᐊᐅᓪᓛᑦᑎᐊᕈᓐᓇᖅᐸᑕ ᓱᓇᓗᑦᑖᑦ ᓇᓗᓇᓐᖏᑦᑐᖅ 

ᖁᕕᐊᓇᕋᔭᖅᑐᖅ 

ᐊᐱᖅᑯᑎᖃᓇᔪᒐᔭᓐᖏᓚᒍᓪᓘᓐᓃᑦ ᐅᕙᓂ.  

 

ᐊᖅᑯᑎᒋᔭᕆᐊᖃᖅᑕᖏᑦ ᐃᓛᓐᓂ ᑭᓯᐊᓂ 

ᓈᒻᒪᑦᑎᐊᕈᓐᓃᓲᖑᒻᒪᑕ ᐱᔾᔪᑎᔅᓴᑦ ᐊᒥᓱᓐᖑᖅᖢᑎᒃ 

ᐱᓕᕆᓇᓱᒃᑐᑦ ᐱᓕᕆᑦᓯᐊᕋᓱᒃᑲᓗᐊᖅᑎᓪᓗᒋᑦ. 

ᐊᒡᓛᑦ, ᐊᐅᓪᓛᑦᓯᐊᓚᐅᖅᑑᒐᓗᐊᖅ ᐃᓛᓐᓂ 

ᓄᖅᑲᖓᔾᔪᑕᐅᓕᓲᖑᒻᒪᑕ. 

 

ᐃᓚᖏᑦ ᐱᔾᔪᑕᐅᕙᑦᑐᑦ ᐃᓄᒻᒧᑦ ᐊᐅᓚᑕᐅᓂᖅ 

ᐊᔪᓲᖑᓪᓗᑎᓪᓘᒻᒪᑦ ᓯᖁᒥᑦᑐᓪᓗ ᒪᑯᐊ 

ᑕᐃᒪᓐᓇᐃᓲᖑᒻᒪᑕ, ᐃᓛᒃ ᐃᓅᓯᕐᒥᓂᒃ 

ᓱᓇᓗᑦᑖᓂᒃ. ᐅᒡᒍᐊᓇᖅᐳᖅ ᑕᐃᓐᓇ 

ᐱᐊᓂᒃᓯᒪᓐᖏᒻᒪᑦ ᐅᓪᓗᒥᒧᑦ ᑎᑭᒃᖢᒍ. 

ᐅᖃᐅᑎᔪᓐᓇᖅᐸᒋᑦ ᑖᒃᑯᐊ ᑕᒪᑐᒥᖓ 

ᐱᓕᕆᐊᖃᖅᑐᑦ ᑳᓐᑐᕌᒃᑐᓪᓗ ᑕᒪᑐᒥᖓ 

ᐋᖅᑭᓱᐃᓇᓱᑦᑐᑦ ᐋᖅᑭᓯᖁᓐᓇᖅᐳᑦ 

ᑐᐊᕕᕐᓇᖅᑐᒃᑰᒐᓗᐊᖅᑕᐅᖅ. 

 

ᓲᖃᐃᒻᒪ. ᖃᐅᔨᒪᑎᓐᓂᐊᖅᐸᒋᑦ ᐊᒻᒪᓗ 

ᕼᐋᒻᓚᖑᔪᑦ ᖃᓄᖅ ᑕᒪᓐᓇ 

ᐊᐅᓪᓛᖅᐸᒡᓕᐊᒻᒪᖔᖅ ᖃᑯᒍᒡᓗ 

ᐱᐊᓂᒍᒥᓇᕐᒪᖔᖅ ᑕᒪᒃᑯᓂᖓ ᐊᔪᕐᓇᕈᓐᓃᕌᖓᑦ 

ᑐᓴᒐᒃᓴᖅᑕᖃᓕᕌᖓᒡᓗ ᑐᓴᐅᒪᑎᓐᓇᓱᓐᓂᐊᖅᐸᒋᑦ 

ᐊᒻᒪ ᒪᒃᑯᑦᑐᑦ ᑕᓗᕐᔪᐊᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐸᒥᒃ ᐱᖓᔪᐊᓂ ᐃᓚᒋᐊᕈᑦ. ᒥᔅ ᐅᒡᔪᒃ. 

 

ᐅᒡᔪᒃ: ᐱᔾᔪᑕᐅᔪᑦ ᑐᑭᓯᐊᑦᑎᐊᖅᑕᒃᑲ ᑭᓯᐊᓂ 

ᓯᕗᒡᓕᐅᔪᒥᒃ ᐃᖢᐊᓐᖏᑉᐸᑦ ᐃᓘᐊᖅᑭᒋᐊᕐᓗᒍ 

ᐊᐃᑉᐹᓂᒡᓗ ᐃᖢᐊᓐᖏᑉᐸᑦ ᑕᐃᒃᑯᖓ, 

ᑕᐃᑯᖓᕙᓪᓛᒋᐊᖃᖅᑰᖏᑉᑲᓗᐊᕋᑉᑕ ᑕᖅᑲᒃᑯᐊ  

ᐊᑐᖅᑕᐅᒻᒪᕆᑦᑐᑦ ᖁᐊᓴᕐᕕᑦ ᐅᑕᖅᑭᕕᑦ ᐃᓄᓐᓄᑦ 

ᑲᑎᒃᑕᕐᕕᐅᑎᒡᓗᒋᑦ ᑖᕗᖓ. 

 

ᑖᕗᖓ ᐃᖢᐃᑦᑐᑦ ᓴᖅᑭᕌᖓᑕ 

ᐊᔪᕈᑕᐅᔮᖃᖅᑰᖏᒃᑲᓗᐊᕐᒪᑕ ᒥᓂᔅᑕᑦᓯᐊᕙᐅᒐᕕᑦ 

ᓴᓇᐅᒐᒃᓴᐅᑉᐸᑦ ᑕᐃᑯᖓ ᑎᑭᑦᓯᐊᖁᒡᓗᒍ 

ᐊᖅᑯᓇᖁᕙᕋ ᑖᒻᓇ ᒥᓂᔅᑕ. 

ᐊᐱᖅᑯᑎᖃᓐᖏᑦᑑᒐᓗᐊᖅᓱᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐅᖃᐅᓯᔅᓴᑐᐃᓐᓇᖅ. 6 ᐅᖃᐅᓯᒃᑯᑦ ᐊᐱᖅᑯᑎᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 375 - 3(3): ᑐᓴᒐᒃᓴᐃᑦ 

ᐃᒥᐊᓗᓕᕆᓂᕐᒧᑦ ᖃᐅᔨᒋᐊᖅᑎᒃᑯᓐᓂᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.. 

ᐃᒥᐊᓗᓕᕆᓂᕐᒧᑦ ᖃᐅᔨᓴᕐᓂᐅᓛᖅᑐᖅ ᐅᑭᐅᖑᔪᖅ 

ᐊᐱᖅᓱᖃᑦᑕᓚᐅᖅᓯᒪᒐᒪ ᖃᓄᐃᓕᐅᓕᕐᒪᖔᑕ 

ᑕᐃᒃᑯᐊ ᐱᓕᕆᑎᑕᐅᓚᐅᖅᑐᑦ ᑕᐃᓐᓇᓘᓐᓃᑦ 

ᒪᓕᒐᐅᔪᒥᒃ ᓴᖅᑭᖅᑕᐅᔪᖃᕐᓂᐊᓚᐅᕐᒪᑦ 

ᐅᖃᓚᐅᖅᓯᒪᒻᒪᑦ ᑕᐃᒃᑯᐊᒎᖅ ᓄᓇᓕᐅᔪᑦ 

ᒪᕐᕉᖅᑲᐃ ᐅᐸᑦᑕᐅᓚᐅᖅᓯᒪᓐᖏᒻᒪᑎᒃ. 

 

ᑕᐃᒪᓕ ᖃᐅᔨᒍᒪᔪᖓ ᑕᐃᒪᓐᖓᓂᐅᓚᐅᕐᖓᑦ 

ᑕᐃᒃᑯᐊᖅᑲᐃ ᓄᓇᓕᐅᔪᑦ ᐅᐸᑦᑕᐅᓯᒪᓕᖅᑲᑦ? 

ᓄᓇᓕᓕᒫᑦ ᐅᐸᑦᑕᐅᓯᒪᔪᐃᓐᓇᐅᓕᖅᑳᑦ?  

ᐃᓱᒪᒋᔭᒥᓪᓗ ᑐᓴᕐᕕᐅᓗᑎᒃ ᐃᒥᐊᓗᓕᕆᓂᐅᑉ 

ᒥᔅᓵᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᓄᓇᕗᒻᒥᓪᓗ 

ᐃᒥᐊᓗᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒫᓐᓇᐅᔪᖅ 

ᖁᔭᓐᓇᒦᖅᑳᕈᒪᔪᖓ ᑕᐃᒃᑯᐊ ᑲᑎᒪᔨᑦ ᐃᓛᒃ 

ᐱᓕᕆᖃᑕᐅᓚᐅᖅᑐᓕᒫᑦ ᑖᒃᑯᓄᖓ 

ᐊᕐᕌᒍᓐᓄᖅᑲᐃ ᒪᕐᕉᓐᓄᑦ. 

 

ᖁᕕᐊᓱᑦᑎᐊᖅᑐᖓ ᑖᒃᑯᐊ ᐱᔭᕇᖅᓯᒪᑦᑎᐊᓕᖅᑐᑦ 

ᓄᓇᓕᓕᒫᓐᓅᖅᓯᒪᓕᖅᑐᑎᓪᓗ. ᑐᓴᖃᑦᑕᖅᑐᑎᓪᓗ 

ᓄᓇᓕᓐᓂᑦ, ᕼᐋᒻᓚᒃᑯᑦ ᑲᑎᒪᔨᖏᓐᓂᑦ, 

ᑲᑎᒪᔪᓅᖅᐸᑦᑐᑎᓪᓗ ᐊᔾᔨᒌᓐᖏᑦᑐᑦ, 

ᐃᒥᐊᓗᓕᕆᔨᒃᑯᓪᓗ ᑲᑎᒪᔨᖏᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᒃᑯᐊ ᐅᐸᑦᑕᐅᓯᒪᔪᐃᓐᓇᐅᓕᕐᖓᑕ ᓄᓇᓕᐅᔪᑦ 

ᐊᒻᒪᓗ ᑐᓴᕐᕕᐅᓯᒪᓪᓗᑎᒃ. ᒥᓂᔅᑕᐅᔪᑦ 

ᐅᖃᕈᓐᓇᖅᐸ, ᑐᓴᖅᑎᑦᑎᔪᓐᓇᖅᑲ 

ᖃᓄᓪᓚᕆᒃᑭᐊᖓᐃ ᖃᐅᔨᓪᓗᐊᑕᓚᐅᖅᑲᑦ, 

ᖃᓄᐃᓕᐅᓚᐅᕐᒪᖔᑕ ᑕᖅᑲᒃᑯᐊ ᓄᓇᓕᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᓪᓗ ᑖᓐᓇ ᐊᔾᔨᒌᓐᖏᕈᓘᔭᖅᑐᐊᓗᓐᓂᒃ 

ᐃᓱᒪᖃᖃᑦᑕᓚᐅᖅᑐᑦ. ᐱᖓᓱᓂᒃ 

ᐅᐸᔅᓯᒪᓚᐅᖅᓯᒪᒻᒥᒐᒪ ᑲᑎᒪᓂᐅᔪᓂᒃ ᑕᕝᕙᓂ 

ᐊᔅᓱᐊᓗᒃ ᑐᓴᕈᒥᓇᖃᑦᑕᓚᐅᕐᖓᑕ ᐃᓚᖏᑦ 

ᐃᒥᐊᓗᖃᖁᔨᓐᖏᓚᑦᑖᖅᑐᑦ, ᐃᓚᖏᓪᓘᓐᓃᑦ 

ᐃᒥᐊᓗᑦᑖᕐᕕᖃᖁᔨᓪᓗᑎᒃ ᐃᖃᓗᖕᓂ 

ᓂᐅᕕᕈᓐᓇᕐᓗᑎᒃ ᐃᖃᓗᖕᓂ. ᑕᕝᕙᓂ ᐃᖃᓗᖕᓂ 

ᐊᒻᒪᓗ ᑲᖏᖅᖠᓂᕐᒥ ᑕᐃᒫᔅᓴᐃᓐᓇᖅᑕᐅᖅ 

ᐊᒻᒪᑦᑕᐅᖅ ᐅᖃᖃᑎᒌᖃᑦᑕᓚᐅᕐᒥᔪᑦ ᖃᓄᖅ  

ᑕᒪᒃᑯᐊ ᓂᐅᕕᐊᔅᓴᖃᖃᑦᑕᖅᑐᑦ ᐊᑭᓕᒐᔅᓴᖏᓪᓗ 

ᐊᑭᑦᑐᕆᐊᕐᓗᒋᑦ ᑕᐃᒃᑯᓄᖓ ᑕᐃᒃᑯᐊ 

ᑎᒍᔭᐅᕙᓪᓗᑎᒃ. 

 

ᐅᖃᖃᑎᒌᖃᑦᑕᓚᐅᖅᑐᒍᓂᓛᒃ. ᑕᐃᒪᓗ ᑕᒫᓂᖃᐃ 

ᐅᐱᓐᖓᔅᓵᖅ ᑲᑎᒪᓂᑦᑎᓐᓂ ᑖᒃᑯᐊ ᐅᓂᒃᑳᖑᔪᒥᒃ 

ᐱᓐᓂᕈᒪ ᑐᓴᖃᑦᑕᓚᐅᖅᑕᑎᓐᓂᒃ ᐊᒻᒪ ᑕᐃᒫᒃ 

ᑐᓴᖃᑦᑕᓚᐅᕐᖓᑕ ᖃᓄᐃᓕᐅᓪᓚᕆᒻᒪᖔᑕ 

ᓄᓇᓕᐅᔪᑦ. 

 

ᓱᓕ ᐅᑕᖅᑭᒐᑦᑕ ᐅᓂᒃᑳᓕᐊᕆᔭᖏᓐᓂᒃ ᖃᓄᖅ 

ᑲᔪᓯᖁᔨᒐᔭᕐᒪᖔᑕ ᓄᓇᓕᓐᓂ 

ᐅᐸᔅᓯᖃᑦᑕᓚᐅᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᖁᔭᓐᓇᒦᓪᓗ ᑐᓴᖅᑎᑎᒻᒪᑦ. ᐅᑭᐅᒃᑯᑦ  

ᐊᐱᖅᓱᓚᐅᖅᓯᒪᒐᒪᐃᓛᒃ ᑲᑎᒪᓂᖃᑦᑎᓪᓗᑕ ᐊᒻᒪᓗ 

ᖁᕕᐊᓇᖅᑐᓂ ᑕᒫᓂᖅᑲᐃ ᐅᐱᓐᖔᒥ 

ᐊᐅᔭᒥᓪᓘᓐᓃᑦ ᕿᒥᕐᕈᔪᓐᓇᖅᓯᓂᐊᖅᑲᕗᑦ 

ᓴᖅᑭᒍᓐᓇᓂᖅᑲᒍ. 

 

ᑕᐃᒪᓕ ᐊᐱᖅᑯᑎᒋᔭᕋ ᐃᒫᒃ 

ᓇᓗᓇᐃᖅᓯᒪᓗᐊᖅᑐᐊᓘᓂᒡᒎᖅ ᐊᐱᖅᓱᖃᑦᑕᕋᕋᒪ 

ᑕᐃᒪᓕ ᐅᕙᖓ ᒪᓕᒐᓕᐅᖅᑎᐅᓪᓗᖓ 

ᐃᓱᒫᓗᒍᑎᖃᒻᒥᒐᒪ ᑕᒪᒃᑯᓂᖓ ᐱᔭᕇᕐᕕᒃᓴᖏᓐᓄᑦ 

ᐃᒫᒃ ᑕᕝᕙᓂ ᒪᓕᒐᓕᐅᖅᑎᐅᑎᓪᓗᑕ ᑖᒃᑰᑎᓪᓗᑕ  

ᐱᕕᖃᓗᐊᔾᔮᕈᓐᓃᕋᑦᑕ ᒪᓕᒐᒃᓴᐃᓪᓗ ᑕᒪᒃᑯᐊ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᒃ. 

 

ᒥᓂᔅᑕᐅᔪᖃᐃ ᐅᖃᕈᓐᓇᖅᑯᖅ ᖃᖓᐸᓘᒐᔭᕐᒪᖔᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᐃᒥᐊᓗᓕᕆᓂᕐᒧᑦ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ. 

ᐊᐱᖅᓱᓐᖓᑦ ᖁᔭᒋᑦᑎᐊᖅᑕᕋ ᒥᔅᑕ ᐃᐊᓕᐊᑦ 

ᑖᒃᓱᒧᖓ. ᐄ, ᒪᓕᒐᓕᐅᖅᑎᓕᒫᑦ ᐃᓱᒫᓗᒍᑎᖃᑦᑐᑦ 

ᐃᒥᐊᓗᖕᒧᑦ. ᑕᐃᒪ ᖃᐅᑕᒫᑲᓴᑦᑎᐊᖅ ᑐᓴᖃᑦᑕᕋᑦᑕ 

ᑕᒪᒃᑯᐊᓪᓘᓐᓃᑦ ᐋᓐᓂᖅᑎᕆᕙᑦᑐᑦ ᐊᒻᒪᓗ 

ᐸᓖᓯᒃᑯᓐᓂᒃ ᑲᑎᒪᖃᑎᒋᖃᑦᑕᖅᑐᒋᑦ ᐃᒥᐊᓗᒎᖅ 

ᐱᔾᔪᑕᐅᓂᖅᐹᖑᖃᑦᑕᕐᖓᑦ ᑕᒪᒃᑯᓄᖓ 

ᐋᓐᓂᖅᑎᕆᓂᐅᕙᑦᑐᓄᑦ 

ᖃᓄᖅᑑᕆᐊᖃᓪᓚᕆᓕᕋᑦᑕ. 

 

ᑕᐃᒪᓕ ᖃᖓᐅᓂᐊᕐᒪᖔᑦ ᐊᔪᕐᓇᕈᔪᒃᑐᖅ 

ᖃᖓᐅᒐᔭᕐᒪᖔᑦ ᐅᓂᒃᑳᖑᔪᖅ ᐱᔭᕆᐊᖃᑦᑕᕋ 

ᐊᒻᒪᓗ ᐅᖃᑦᑕᖅᑲᐅᒻᒪᑦ ᑕᐃᒃᑯᐊ ᑐᓴᖅᓯᒪᔭᕗᑦ 

ᑕᑭᔪᕈᓘᓪᓗᓂᓗ ᓴᖅᑭᕈᒃᑯᓪᓗ ᐊᖏᖅᑲᐅᖏᑦᑐᖓ 

ᓴᖅᑭᓂᐊᕐᓂᕋᖅᑐᒍ. 

 

>>ᐃᓪᓚᖅᑐᑦ 

 

ᓴᖅᑭᕈᒪᔭᕋᓗᐊᕋ ᓱᓕᓪᓚᕆᓐᓂᕋᓪᓗᖓ 

ᐅᖃᖅᑲᐅᖏᑦᑐᖓ. ᐅᖃᓕᒫᕆᐊᖃᓪᓚᕆᒃᑲᔭᖅᑐᑦ 

ᐊᒻᒪᓗ ᐊᑐᓕᖁᔭᐅᔪᓂᒃ ᑐᑯᔭᕆᐊᖃᕋᔭᕆᓪᓗᒍ 

ᒥᓂᔅᑕᐅᔪᓅᕐᓗᒍᓗ ᖃᓄᐃᓕᖁᔭᐅᒐᔭᕐᒪᖔᑦ.  

ᖃᐅᔨᒪᑦᑎᐊᖅᑐᖓ ᐃᓚᒃ ᐱᔭᔅᓴᕆᔭᕗᓪᓗ ᖃᓄᖅ 

ᐊᑯᓂᐅᓕᕐᒪᖔᑦ ᐅᖃᖃᑦᑕᖅᓯᒪᒐᒪ ᑖᓐᓇ 

ᐃᒥᐊᓗᓕᕆᓂᕐᒧᑦ ᐱᖁᔭᐅᔪᖅ. 

ᑲᒪᒋᒌᒐᓱᓐᓂᐊᕋᒃᑯᑦ ᒐᕙᒪᐅᑎᓪᓗᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᑦᒧᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ. ᓱᓕᒃᑲᓐᓂᖅ 

ᐃᓱᒫᓘᑎᖃᕋᒪ ᑕᖅᑭᓂᒃ 17-ᓄᑦ ᓱᓕ 

ᓂᕈᐊᖅᑕᐅᓯᒪᓂᐊᕋᑦᑕ. ᐃᓚᐃᓐᓇᖓᒍᑦ 

ᐊᖏᑐᐃᓐᓇᕐᓗᓂᐅᒃ ᓴᖅᑭᑦᑎᓗᓂᓗᖅᑲᐃ 

ᓴᖅᑭᒃᑲᓗᐊᕐᓗᓂᐅᓪᓗ ᒪᓕᒐᓕᐅᖅᑎᑦ 

ᓂᕈᐊᖅᑕᐅᓯᒪᓂᖏᑦ ᐃᓱᓕᓪᓗᓂ ᑖᓐᓇ 

ᐱᔾᔪᑎᒋᓪᓗᒍ ᐋᑦᑑᕙᒥ ᑲᑎᒪᕐᔪᐊᓛᕐᒥᒐᑦᑕ 

ᑕᑯᓛᕌᑦᑎᒍ ᑭᓯᐊᓂ ᑕᐃᑲᓂ. 

 

ᐃᓱᒫᓘᑎᖃᓕᖅᐳᖓ ᑕᕝᕙ ᑖᒃᑯᓂᖓ ᒪᓕᒐᒃᓴᒥᒃ 

ᑕᑯᔭᕆᐊᖃᕋᑦᑕ ᕿᒥᕐᕈᓇᒋᐊᖃᕋᑦᑎᒍ 

ᑲᑎᒪᔨᕋᓛᑎᒍᑦ ᐱᔭᐅᔪᓐᓇᓂᐊᕐᒪᑦ 

ᕿᒥᕐᕈᓇᒃᑕᐅᓗᓂᓗ. ᑖᓐᓇ ᐱᕖᒍᕝᕕᒋᓕᕋᑦᑎᒍ. 

ᐊᕐᕌᒍᓐᓂᐊᓕᕐᒥᒻᒪᑦ ᐊᒃᑑᕝᕙᐅᓚᐅᕐᓗᓂ 

ᓯᑎᐱᕆᐅᓚᐅᕐᓗᓂ ᐊᒃᑑᕝᕙ ᐊᕐᕌᒍ ᓄᑖᖅ 

ᑎᑭᓛᓕᕐᒥᒻᒪᑦ. 

 

ᖃᓄᖅ ᐊᑯᓂᐅᑎᒋᔪᖅ ᐱᓕᕆᓂᐊᖅᐱᐅᒃ ᑕᐃᓐᓇ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑐᒫᖅᐱᐅᒃ ᓯᕗᓪᓕᖅᐹᒥ 

ᑐᖏᓕᖓᓐᓂᓪᓗ ᐅᖃᓕᒫᖅᑕᐅᔪᒫᕐᒪᑦ ᐊᒻᒪ 

ᐱᖓᔪᖓᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐃᒥᐊᓗᖕᓂᒃ 

ᑲᒪᔨᐅᓪᓗᓂ ᐃᒥᐊᓗᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗᑦᑕᐅᖅ ᖁᔭᓐᓇᒦᒃ ᑖᒃᑯᓂᖓ 

ᐅᖃᐅᓯᖃᕋᑖᕋᕕᑦ. ᒫᓐᓇ ᐱᔭᕐᓂᖏᑦᑐᐊᓘᒻᒪᑦ 

ᓱᒃᑲᓕᖅᐹᓪᓕᖅᑎᓐᓇᓱᒃᑲᓗᐊᕐᓗᒍ ᕿᒥᕐᕈᓇᖅᑐᑦ 

ᑕᐃᒃᑯᓂᖓ ᒪᓕᒐᒃᓴᓂᒃ ᐃᒥᐊᓗᓕᕆᓂᕐᒧᑦ 

ᑕᐃᒃᑯᐊ ᖃᐅᔨᓴᖅᑎᑦ ᑲᑎᒪᔨᖏᑦ ᓄᓇᓕᖕᓄᑦ  

ᐳᓚᕋᓛᕐᒪᑕ ᓄᓇᓕᖕᓄᓪᓗ ᐳᓚᕋᓪᓗᑎᒃ 

ᓂᓪᓕᐊᔪᓐᓇᓛᕐᒪᑕ ᓄᓇᓕᖕᓂᒥᐅᑦ. 

 

ᐅᐱᒋᑦᑎᐊᖅᑕᒃᑲ ᑖᒃᑯᐊ ᐃᒥᐊᓗᓕᕆᓂᕐᒧᑦ 

ᖃᐅᔨᓴᖅᑎᐅᔪᑦ ᐱᖁᔭᕐᔪᐊᖏᓐᓄᑦ 

ᐊᖏᖅᓯᒪᑦᑎᐊᕋᒪ ᒪᓕᒐᓕᐅᕐᕕᖕᒧᑦ ᐊᒻᒪ 

ᓄᓇᕗᒻᒥᐅᓄᑦ ᐊᑐᓕᖁᔭᓕᐊᕆᔭᖏᑦ 

ᐱᖅᑳᕆᐊᖃᕋᑦᑎᒍ ᓇᓗᓇᐃᖅᓯᓚᐅᓐᖏᓐᓂᖏᓐᓂ 

ᓇᓗᓇᐃᖅᓯᓚᐅᖏᓂᑦᑎᓐᓂ ᖃᓄᖅ 

ᐱᓕᕆᔭᐅᓂᐊᕐᒪᖔᖅ ᑖᓐᓇ ᒪᓕᒐᒃᓴᖅ 

ᐱᓇᓱᐊᕈᓯᕆᔭᑦᑎᓐᓂᓗ ᓛᖅᑐᒥᓪᓗ 

ᐱᓕᕆᔪᓐᓇᖅᑰᖅᑐᒍ ᑕᐃᒪᓇᓪᓚᑦᑖᖅ 

ᐱᓂᐊᕐᓂᕋᕐᓗᖓ ᐅᖃᖏᒃᑲᓗᐊᖅᑐᖓ ᑕᐃᑲᓐᖓ 

ᐱᒋᐊᕐᕕᒋᓗᒍ ᓯᕗᒧᐊᒍᓐᓇᖅᑐᒍᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᖃᐅᔨᒪᓂᐊᖅᑯᓯ ᒪᓕᒐᓕᐅᖅᑎᑦ ᐊᐱᖅᓱᕐᓇᖅ 

ᐃᓱᓕᒻᒪ ᓅᑉᐸᓪᓕᐊᓂᐊᖅᐳᒍᑦ ᑲᑎᒪᔾᔪᑎᔅᓴᑦᑎᓐᓂ. 

7. ᑎᑎᖅᑲᑎᒍᑦ ᐊᐱᖅᑯᑎᑦ. ᒥᔅᓴ ᐃᓄᒃ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 018 - 3(3): 

ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐃᓄᖃᓐᖏᑦᑐᑦ 

(ᐃᓄᒃ) 

ᐃᓄᒃ: ᐅᖃᖅᑎ, ᖁᔭᓐᓇᒦᒃ. ᐅᖃᖅᑎ, ᐅᑭᐅᖅ 

ᐅᕙᓂ ᑲᑎᒪᕕᒻᒥ ᑲᑎᒪᑎᓪᓗᑕ ᐅᑭᐅᖅᓯᐅᑎᒥᒃ 

ᑎᑎᕋᒃᑯᑦ ᐊᐱᕆᓚᐅᖅᓯᒪᒐᒪ ᒥᓂᔅᑐᖑᔪᒧᑦ 

ᐃᒡᓗᓕᕆᔨᒃᑯᓐᓄᑦ ᑲᒪᒋᔭᖃᖅᑐᒧᑦ 

ᐅᖃᐅᓯᖃᖅᑐᓂᒃ ᐃᓱᒫᓘᑎᒋᔭᓐᓂᒃ  

ᐃᒡᓗᓕᕆᔨᒃᑯᓐᓂᒃ ᐋᖅᑭᑦᑕᐅᓯᒪᔪᑦ ᐃᓄᖃᓐᖏᑦᑐᑦ 

ᐃᒡᓗᐃᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ. 

 

ᐅᖃᖅᑎ, ᖁᕕᐊᓱᖏᓪᓚᕆᓚᐅᖅᑐᖓ ᑭᐅᔭᐅᔾᔪᑎᒐ 

ᓴᖅᑭᑕᐅᒻᒪ ᐱᓇᓱᐊᕈᓯᐅᓚᐅᖅᑐᒥ ᐅᕙᓂ ᐃᒡᓗᒥ 

ᑖᓐᓇ ᐊᐱᖅᑯᑎᒋᓚᐅᖅᑕᓐᓇᑦ 

ᑭᐅᔭᐅᓚᐅᕋᓱᒋᓐᖏᑦᑎᐊᕋᒪ ᑕᐃᒪᐃᒻᒪᑦ 

ᑖᒃᑯᐊᑕᐃᓐᓇᓪᓚᒪᕇᒃᓱᓕ ᒫᓐᓇ 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑐᖑᔪᒧᑦ. ᒫᓐᓇ 

ᐃᒡᓗᓕᕆᔨᒃᑯᓐᓄᑦ ᑲᒪᔨᐅᔪᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑐᖑᔪᒧᑦ: 

 



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2636 

 

 

1. ᐅᑯᐊᖑᔪᑦ ᐊᒡᒍᖅᓯᒪᑎᓪᓗᒋᑦ ᓄᓇᓕᓐᓂ 

ᐊᒻᒪᓗ ᐃᒡᓗᐃᑦ ᖃᓄᐃᑦᑑᓂᖏᑦ ᒪᓕᓪᓗᒋᑦ 

ᒐᕙᒪᒃᑯᑦ ᓄᓇᕗᒻᒥ ᐃᒡᓗᖁᑎᒋᔭᖏᑦ 

ᑎᒃᑯᐊᖅᑕᐅᓯᒪᔪᑦ ᐃᖅᑲᓇᐃᔭᖅᑎᓄᑦ. ᖃᔅᓯᑦ 

ᐃᓄᖃᓚᐅᓐᖕᒋᓚᑦ ᑕᖅᑭᓄᑦ ᐱᖓᓱᓄᑦ 

ᐅᖓᑖᓄᓪᓘᓐᓃᑦ ᑮᓇᐅᔭᖃᕐᕕᐅᑉ ᐊᕐᕌᒍᐊᑕ 

ᐃᓗᐊᓂ 2009-10 ᐊᒻᒪᓗ 2010-11, 2011-

12? 

 

2. ᐊᐃᑉᐸᖓ ᐃᒡᓗᐃᑦ ᖃᓄᐃᑦᑑᓂᖏᑦ 

ᒪᓕᓪᓗᒋᑦ ᐊᒻᒪᓗ ᖃᓄᖅ ᐊᑭᖃᓚᐅᕐᓂᖏᑦ 

ᖃᓄᖅ ᐃᒡᓗᒃ ᐊᑕᐅᓯᖅ ᐊᑭᖃᕋᔪᑉᐸ 

ᐃᓄᖃᖏᒃᑲᓗᐊᖅᑎᓪᓗᒍ 

ᐊᑐᖅᑕᐅᖏᒃᑲᓗᐊᖅᑎᓪᓗᒍ ᑕᖅᑭᒧᑦ 

ᐊᑕᐅᓯᕐᒧᑦ? 

 

3. ᐱᖓᔪᖓ, ᐃᒡᓗ ᑎᒃᑯᐊᖅᑕᐅᓯᒪᔪᖅ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᕆᖁᔭᐅᓗᓂ 

ᐊᕐᕌᒍᓕᒫᒧᑦ ᐅᖓᑖᓄᓪᓘᓐᓃᑦ 

ᐃᓄᖃᖏᓴᐃᓐᓇᖅᐸᑦ ᑕᖅᑭᓄᑦ 12-ᓄᑦ 

ᐅᖓᑖᓄᓪᓘᓐᓃᑦ? ᑭᖑᓕᕇᓄᑦ 

ᐃᓄᖃᖏᓴᐃᓐᓇᖅᐸᑦ ᖃᓄᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒪᓕᒐᖃᖅᐸᑦ ᑖᒃᑯᐊ 

ᐊᓯᐊᒍᑦ ᐊᑐᖅᑕᐅᓚᐅᑲᒍᓐᓇᕐᒪᖔᑕ ᓲᕐᓘ 

ᐅᕝᕙᓘᓐᓃᒃ ᐃᓚᖃᕐᓗᓂ ᑭᒃᑯᑐᐃᓐᓇᕐᓄᑦ 

ᐃᒡᓗᖃᖏᓗᐊᖅᑐᒧᑦ 

ᐊᑐᖅᑕᐅᓚᐅᑲᒍᓐᓇᕐᓗᑎᒃ? 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᓴ ᐃᓄᒃ. 7. 

ᑲᑎᒪᔾᔪᑎᒃᓴᑎᓐᓄᑦ. ᑎᑎᖅᑲᑎᒍᑦ ᐊᐱᖅᑯᑎᑦ. 8. 

ᑲᑎᒪᔾᔪᑎᔅᓴᑎᓐᓂ ᑭᐅᔾᔪᑎᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᑦ. 11. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑕᐅᓚᐅᖅᑐᓄᑦ. 12 ᐅᓂᒃᑳᓕᐊᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᖏᑦ ᐊᓯᖏᓐᓂᓪᓗ. 

ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 019 - 3(3): ᒪᓕᒐᒃᓴᖅ 

19, ᐃᓚᒌᓂᒃ ᐃᑲᔪᕆᐊᖃᓐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ - 

ᓇᕿᑦᑕᖅᑕᐅᒃᑲᓐᓂᕐᓂᖓ (ᓂᖏᐅᖓᓐ) 

 

ᓂᖏᐅᖓ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑐᓴᖅᑎᑦᑎᔪᒪᕗᖓ ᒪᓕᒐᒃᓴᖅ 19, ᐃᓚᒌᓂᒃ 

ᐃᑲᔪᕆᐊᖃᓐᓂᕐᒧᑦ ᑎᓕᐅᕈᑎᓄᓪᓗ ᒪᓕᒐᖅ, 

ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ, 

ᐊᒻᒪᓗ ᑖᓐᓇ ᒪᓕᒐᒃᓴᖅ, ᐋᖅᑭᒋᐊᖅᑕᐅᓯᒪᓪᓗᓂ 

ᓇᕿᑦᑕᖅᑕᐅᒃᑲᓐᓂᖅᓯᒪᓪᓗᓂᓗ, ᑲᑎᒪᑐᐃᓐᓇᖅᑐᓄᑦ 

ᐃᕐᖐᓐᓇᖅ ᐃᓕᔭᐅᖁᓪᓗᒍ. 

 

ᐅᖃᖅᑎ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᕗᖓ 

ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 68(6) ᑖᓐᓇ 

ᒪᓕᒐᒃᓴᖅ 19 ᑲᑎᒪᑐᐃᓐᓇᖅᑐᓄᑦ 

ᐃᓕᔭᐅᑕᐅᑎᒋᔪᓐᓇᖅᓯᖁᓪᓗᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐃᓘᓐᓇᖏᓐᓄᑦ ᑲᑎᒪᔨᐅᖃᑕᐅᔪᖅ ᐊᖏᖅᑕᐅᔪᒪᔪᖅ 

ᐅᓂᒃᑳᓕᐊᖓ ᑲᑎᒪᔨᕋᓛᑦ ᒪᓕᒐᒃᓴᖅ 19 

ᑲᑎᒪᑐᐃᓐᓇᖅᑐᓄᑦ ᐃᓕᔭᐅᑦᓴᐅᑎᒋᖁᓪᓗᒍ. 

ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ ᒪᓕᒐᒃᓴᖅ 19 

ᐃᓕᔭᐅᕗᖅ ᑲᑎᒪᑐᐃᓐᓇᕈᑕᐅᓂᐊᕐᓗᓂ.  

 

12 ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓂᓪᓗ. ᒥᔅᑕ 

ᓂᖏᐅᖓᓐ.  

 

ᑲᑎᒪᔨᕋᓛᑦ ᐅᓂᒃᑳᖓᑦ 020 - 3(3): ᒪᓕᒐᒃᓴᖅ 

33, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ 

ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 33, ᐋᖅᑭᒋᐊᕈᑎ 

ᐃᖅᑲᓇᐃᔭᖅᑎᑦ ᒪᓕᒐᖏᑕ ᒪᓕᒐᖓ 

ᕿᒥᕐᕈᔭᐅᓚᐅᕐᒪᑦ ᑲᑎᒪᔨᕋᓛᖏᓐᓄᑦ 

ᒪᓕᒐᒃᓴᓕᕆᔨᒃᑯᑦ ᒪᓕᒐᒃᓴᕐᓗ 

ᑲᑎᒪᑐᐃᓐᓇᕈᑕᐅᔪᓐᓇᓯᓪᓗᓂ.  



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2637 

 

 

ᐅᖃᖅᑎ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 68(6) ᑖᓐᓇ 

ᒪᓕᒐᒃᓴᖅ 33 ᑲᑎᒪᑐᐃᓐᓇᖅᑐᓄᑦ ᐃᕐᖐᓐᓇᖅ 

ᐃᓕᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐃᓘᓐᓇᖏᓐᓄᑦ ᑲᑎᒪᔨᐅᖃᑕᐅᔪᖅ 

ᐊᖏᖅᑕᐅᔪᒪᒻᒪᔪᖅ ᐅᓂᒃᑳᓕᐊᖓ ᑲᑎᒪᔨᕋᓛᑦ 

ᒪᓕᒐᒃᓴᖅ 33-ᒥᒃ ᕿᒥᕐᕈᓇᓚᐅᖅᑎᓪᓗᒋᑦ 

ᑲᑎᒪᑐᐃᓐᓇᖅᑐᓄᑦ ᐃᓕᔭᐅᔪᒪᒻᒪᑦ. ᐋᒡᒑᖅᑐᖃᖅᐸ? 

ᐋᒡᒑᖅᑐᖃᓐᖏᒻᒪᑦ ᒪᓕᒐᒃᓴᖅ 33 ᐃᓕᔭᐅᕗᖅ 

ᑲᑎᒪᑐᐃᓐᓇᖅᑐᓄᑦ. 

 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ. 13. 

ᓴᖅᑭᑕᐅᓂᖏᑦ ᑎᑎᖅᑲᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 192 - 3(3): 

ᐅᖃᐅᓯᒃᓴᓕᐊᕆᓯᒪᔪᖅ: ᐊᑦᑐᐃᓂᖏᑦ 

ᑐᒃᑐᓄᑦ ᐃᓄᓐᓄᓪᓗ ᑐᒃᑐᓕᐊᖅᑎᓄᑦ 

AREVA-ᑯᑦ ᐊᕙᑎᓕᕆᓂᕐᒧᑦ 

ᐊᑦᑐᖅᑕᐅᓂᕐᒧᑦ ᐅᓂᒃᑳᕆᒋᐊᓐᖓᐅᓯᖓᓂ 

ᑭᒡᒐᕕᒻᒥ ᓄᖑᓱᐃᑦᑐᒃᓴᓂᒃ 

ᐅᔭᕋᓐᓂᐊᕐᕕᐅᔪᒪᔪᒧᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔨ. 

ᓇᖏᖅᓯᕗᖓ ᐅᑉᓗᒥ ᑖᑉᓱᒥᖓ ᖃᒪᓂᑦᑑᑉ 

ᐊᖑᓇᐅᑎᐅᑉ ᑲᑎᒪᔨᖓᓃᖓᖅᖢᑎ ᑖᒃᑯᓂᖓ 

ᐋᖅᑭᑎᑦᑎᓚᐅᖅᓯᒪᒻᒪᑎ ᑖᒃᑯᓄᖓ 

ᐅᔭᕋᑦᑕᕆᐊᒃᑯᓐᓄᑦ ᑖᒻᓇ ᑕᐃᒍᖅᑕᐅᓯᒪᔪᑦ 

ᑕᐃᒍᖅᑕᐅᓯᒪᓪᓗᓂ ᑎᑎᖅᑲᐅᑎᒃᑯᑦ ᓇᓗᓇᐃᕐᓂᖅ, 

ᖃᓄᖅ ᑭᒡᒍᕕᐅᒃ ᓄᖑᔪᐃᑦᑐᕐᓂᒃ 

ᐅᔭᕋᑦᑕᕆᐊᓐᓂᖅ? ᑖᒃᑯᐊ ᐊᑐᐊᖓᓂᐊᕐᒪᖔᖅ 

ᐊᕙᑎᓕᓂᕐᒧᑦ ᐃᓄᓐᓄᑦ ᐊᒻᒪᓗ 

ᑐᒃᑐᓯᐅᐸᓪᓕᐊᓂᕐᒧᑦ ᖃᒪᓂᑦᑐᐊᕐᒥ. ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᓐᓄᑦ ᕿᕐᒥᕐᕈᖁᔨᑦᑎᐊᖅᐳᖓ 

ᑖᑉᓱᒥᖓ. ᒪ’ᓇᐅᔪᑎᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 193 - 3(3): 

ᐅᓪᓗᖅᓯᐅᑦ ᐃᓕᓐᓂᐊᖅᑎᓄᑦ 

ᐊᑐᖅᑐᐊᕐᕕᒻᒧᑦ, ᐊᕐᕌᒍᖓ ᐃᓱᓕᒃᑐᖅ ᒫᑦᓯ 

31, 2011 (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᕕᐊᓱᒃᐳᖓ ᓴᖅᑭᑎᔭᕆᐊᔅᓴᖅ 

ᐃᓕᓐᓂᐊᖅᑎᑦ ᐃᓕᓐᓂᐊᖅᑎ 

ᐊᑐᖅᑐᐊᖃᑦᑕᖅᓯᒪᔭᖓ ᐊᕐᕌᒍ ᐃᓱᓕᑎᓪᓗᒍ ᒫᑦᓯ 

31, 2011. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

13 ᑲᑎᒪᔾᔪᑎᔅᓴᑎᓐᓂ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 194 - 3(3): 

ᒪᓕᒐᓕᐅᖅᑎᐅᑉ ᑎᑎᕋᐅᓯᖏᑦ ᐄᐳᕈ 4, 

2012-ᒥ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᑯᓐᓄᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᓴᖅᑭᑦᑎᔪᒪᔪᖓ ᑎᑎᕋᓚᐅᖅᓯᒪᔭᒃᑲ ᐊᐃᐳᕈᓪ 4, 

2012 ᑖᔅᓱᒧᖓ ᒥᓂᔅᑕᐅᔪᒧᑦ ᐱᓕᕆᐊᖃᖅᑐᒧᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᑖᒃᑯᐊ 

ᑭᐅᔭᐅᔾᔪᑎᒋᓚᐅᖅᑕᒃᑲ ᑎᑎᖅᑲᑎᒍᑦ 

ᐊᐱᖅᑯᑎᒥᓂᓐᓄᑦ ᕕᕗᐊᕆ 22, 2012. 

 

ᐅᖃᖅᑎ, ᐅᓇ ᑎᑎᖅᑲᖅ ᓇᓗᓇᐃᖅᓯᑲᓐᓂᖅᑐᖅ 

ᖃᓄᐃᒻᒪᑦ ᑖᒃᑯᐊ ᐊᐱᖅᑯᑎᒋᓚᐅᖅᑕᒃᑲ 

ᓴᖅᑭᑲᓐᓂᕆᐊᖃᖅᑲᐅᒻᒪᖔᒃᑭᑦ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 13 

ᑲᑎᒪᔾᔪᑎᔅᓴᑎᓐᓂ. ᒥᓂᔅᑕᖓ ᒪᓕᒐᓕᕆᔨᒃᑯᑦ, ᒥᔅᑕ 

ᓯᐅᑦᓴᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 195 - 3(3): 

ᐃᑲᕐᕋᖅᓯᐅᑦ ᖃᔅᓰᓐᓇᐅᓛᒧᑦ ᐊᕐᕌᒍᑕᒫᑦ 

ᐅᓂᒃᑳᑦ 2011-ᒧᑦ (ᓯᐅᑦᓴᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 196 - 3(3): ᓄᓇᕗᒻᒥ 

ᒪᓕᒐᓄᑦ ᐸᐸᑦᑎᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᑦ 

2008-ᒧᑦ, 2009-ᒧᑦ ᐊᒻᒪ 2010-ᒧᑦ 

(ᓯᐅᑦᓴᒃ) 



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2638 

 

 

 

ᓴᖅᑭᑕᐅᔪᖅ ᑎᑎᖅᑲᒃ 197 - 3(3): ᓄᓇᕗᒻᒥ 

ᒪᓕᒐᓄᑦ ᐸᐸᑦᑎᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᑦ 

2009-ᒧᑦ (ᓯᐅᑦᓴᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 198 - 3(3): ᓄᓇᕗᒻᒥ 

ᒪᓕᒐᓄᑦ ᐸᐸᑦᑎᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᑦ 

2010-ᒧᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓄᑲᓪᓚᑦᑐᓂᒃ 

ᓴᖅᑭᑦᑎᔭᔅᓴᖃᕋᒪ. ᐅᖃᖅᑎ, ᖁᕕᐊᓱᑦᑐᖓ 

ᓴᖅᑭᑎᔭᕆᐊᔅᓴᖅ ᐃᖅᑲᓇᐃᔭᖅᑎᑦ ᐊᑭᑭᓐᓂᖅᐹᒥ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ 2011-ᒥ, ᓄᓇᕗᒻᒥ 

Law Foundation-ᑯᓐᓂ ᐅᓂᒃᑳᓕᐊᖓ 2008, 

2009, 2010-ᓪᓗ ᓴᖅᑭᖅᐸᒃᑲ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

13 ᑲᑎᒪᔾᔪᑎᔅᓴᑎᓐᓂ. ᑎᑎᖅᑲᑦ ᓴᖅᑭᑕᐅᓂᖏᑦ. 

14 ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᔅᓴᓄᑦ. 15 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 15 ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 40 - ᑭᒡᒐᑐᖅᑎ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ - ᖃᐅᔨᒃᑲᐃᒍᑦ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᖃᐅᔨᒃᑲᐃᕗᖓ ᐱᖓᔪᐊᓐᓂ, 

ᔫᓂ 6, 2012ᒥ ᒪᓕᒐᒃᓴᖅ 40, ᑭᒡᒐᑐᖅᑎ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ 

ᐋᕆᐊᒃ. 15. ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ. 16. ᐱᖁᔨᕗᖔᕈᑎᑦ. 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

18. ᑲᑎᒪᔾᔪᑎᔅᓴᑎᓐᓂ ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ  

ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, 

ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 38 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᓴᕈᑎᓕᕆᓂᕐᒥᒃ ᐊᒻᒪ ᓴᐳᒻᒥᑦᑎᓂᕐᒥᒃ 

ᑲᓐᖑᓇᖅᑎᑕᐅᔪᓂᒃ ᒪᓕᒐᖅ - ᐊᐃᑉᐹᓂᒥᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. 
 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 

ᒪᓕᒐᓕᐅᖅᑎᖓᓐᓄᑦ. ᒪᓕᒐᒃᓴᖅ 38, 

ᐋᖅᑭᒋᐊᖅᑕᐅᖁᓪᓗᒍ ᑐᓴᕈᑎᓕᕆᓂᕐᒥᒃ ᐊᒻᒪ 

ᓴᐳᒻᒥᑦᑎᓂᕐᒥᒃ ᑲᓐᖑᓇᖅᑎᑕᐅᔪᓂᒃ ᒪᓕᒐᖅ, 

ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒋᑦ. ᐅᖃᖅᑎ, ᑖᓐᓇ 

ᒪᓕᒐᒃᓴᖅ ᐋᖅᑭᒋᐊᕆᔪᖅ ᑎᒍᓯᓂᕐᒧᑦ ᑎᑎᖅᑲᓂᒃ, 

ᑐᓴᒐᔅᓴᓂᒃ ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ 

ᐱᖁᔭᕐᔪᐊᖏᓐᓂᒃ ᐃᓄᒃᑎᑑᓕᖅᑎᑕᐅᔪᓐᓇᖁᓪᓗᒋᑦ 

ᑕᒪᒃᑯᐊᓗ ᑐᒃᓯᕋᖅᑕᐅᓯᒪᔪᕕᓃᑦ 

ᐃᖅᓯᓇᖅᑕᐅᖁᓪᓗᒋᑦ. 
 

ᐊᒻᒪᓗᒃᑕᐅᖅ ᑭᒃᑯᑐᐃᓐᓇᐃᑦ ᑐᒃᓯᕋᖅᑐᑦ ᑐᓴᒐᔅᓴᓂᒃ 

ᑎᒍᓯᒍᒪᔪᑦ ᑲᓐᖑᓇᖅᑐᓕᕆᓂᕐᒧᑦ ᕿᒥᕐᕈᓇᖁᔨᓪᓗᑎᒃ 

ᓄᐊᑕᐅᓯᒪᔪᓂᒃ ᐊᑐᖅᑕᐅᓯᒪᓂᖏᓐᓂᒃ 

ᓴᖅᑭᑕᐅᓂᕆᔭᖏᓐᓂᒃ ᐃᒻᒥᒧᑦ ᑐᕌᖓᔪᓂᒃ ᑐᓴᒐᔅᓴᓂᒃ 

ᐊᒻᒪᓗᒃᑕᐅᖅ ᑕᖅᑲᒃᑯᐊ ᑎᒥᖁᑎᒋᔭᖏᑦ 

ᑐᓴᖅᑎᑦᑎᖃᑦᑕᕐᓗᒋᑦ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇᒥᒃ ᓯᖁᒥᑦᑎᔪᖃᑦᑐᕕᓂᐅᔭᕌᖓᓐ. ᖁᔭᓐᓇᒦᒃ 

ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 

ᐱᖁᔨᕗᖔᕈᑎ ᓈᒻᒪᒃᓯᒪᒻᒪᑦ ᐱᔾᔪᑎᐊᓄᑦ 

ᐱᖁᔨᕗᖔᕈᑎᐅᑉ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ? 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑎ ᑲᔪᓯᕗᖅ. ᒪᓕᒐᒃᓴᖅ 

38 ᑐᒡᓕᐊᓂ ᐅᖃᓕᒫᖅᑕᐅᔭᕇᖅᐳᖅ. 

ᐃᓕᔭᐅᓂᐊᓕᕆᕗᕐᓗ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᕿᒥᕐᕈᔨᓂᒃ.  
 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᐅᑦᓴᒃ. 
 

ᒪᓕᒐᒃᓴᖅ 39 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. 



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2639 

 

 

ᓅᑦᑎᒋᐊᖅᐳᖓ ᖁᓪᓗᖅᑐᕐᒧᑦ ᒪᓕᒐᓕᐅᖅᑎᖓᓐᓄᑦ 

ᐊᐃᑉᐱᖅᑕᐅᓪᓗᖓ ᒪᓕᒐᒃᓴᖅ 39, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᐅᖃᖅᑎ, 

ᐃᓚᒋᐊᖅᑎᑦᑎᔪᑦ ᑕᐃᒃᑯᐊ ᐃᖅᑲᑦᑐᐃᕕᒻᒥ 

ᐊᑦᑕᓇᕐᔭᐃᔾᔨᓯᓯᒪᖃᑦᑕᖅᑐᑦ 

ᓇᐅᑦᑎᖅᓱᖅᑎᖃᖁᓪᓗᒋᑦ 

ᖃᐅᔨᓴᖅᑕᐅᖃᑦᑕᖁᓪᓗᒋᓪᓗ ᐃᓯᖅᐸᓪᓕᐊᔪᑦ 

ᐃᖅᑲᑦᑐᐃᕕᒻᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕈᑎ ᓈᒻᒪᒻᒪᑦ ᐱᔾᔪᑎᐊᓄᑦ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. 

ᒪᓕᒐᒃᓴᖅ 39, ᑐᒡᓕᐊᓂ ᐅᖃᓕᒫᖅᑕᐅᔭᕇᒻᒪᑦ 

ᑲᑎᒪᔨᕋᖏᓐᓄᑦ ᒪᓕᒐᓕᕆᔨᒃᑯᑦ ᑐᓂᔭᐅᓂᐊᓕᕐᒥᔪᑦ. 

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋ 

ᒪᓕᒐᒃᓴᐃᑦ ᐊᓯᖏᓐᓂᓪᓗ. 

 

ᒥᓂᔅᑕᐅᑉ ᐅᖃᐅᓯᖓ 155-3 (3) ᐊᒻᒪᓗ ᒪᓕᒐᒃᓴᖅ 

19 ᐊᒻᒪ 33. ᒥᔅᑕ ᐃᓄᒃ ᐃᒃᓯᕙᐅᑕᐅᑎᓪᓗᒍ. 

ᑲᔪᓯᓚᐅᖏᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ 20 ᒥᓂᑦ 

ᓄᖅᑲᖓᑲᐃᓐᓇᓂᐊᖅᑯᒍᑦ. 

 

ᐃᖅᓱᒃᑎ. 

 

>>ᓄᖅᑲᑲᐃᓐᓇᖅᑐᑦ 15:33ᒥ ᐊᒻᒪ ᑲᔪᓯᓪᓗᑎᑦ 

15:58ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᔨᑐᐃᓐᓇᐅᓪᓗᑕ ᐱᒋᐊᕈᓐᓇᖅᓯᒐᑦᑕ 

ᐱᒋᐊᖅᑎᑦᑎᔪᒪᓕᖅᖢᖓᓗ. ᒫᓐᓇ 

ᑲᑎᒪᔨᑐᐃᓐᓇᐅᑎᓪᓗᑕ ᐱᓕᕆᐊᖃᓐᓂᐊᖅᐳᒍᑦ 

ᒪᓕᒐᔅᓴᖅ 19 ᐊᒻᒪᓗ ᒪᓕᒐᔅᓴᖅ 33 ᐊᒻᒪᓗ 

ᒥᓂᔅᑕᐅᑉ ᐅᖃᐅᓯᕕᓂᖓ ᓇᐋᓴᐅᑎᓕᒃ 155-3(3). 

ᖃᓄᐃᑦᑐᒪᕙᑦ ᑲᑎᒪᔨᑐᐃᓐᓇᐃᑦ? ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑕᖅ. 

ᑲᑎᒪᔨᐅᖃᑎᒃᑲ ᑕᒫᓂ ᐱᒋᐊᖁᔨᕗᒍᑦ ᑖᑉᓱᒥᖓ 

ᕿᒥᕐᕈᒍᐊᓱᑕ ᑖᒃᑯᓂᖓ ᒪᓕᒐᔅᓴᖅ 19, 

ᐱᔭᕇᓐᓂᖅᐸᑦ ᑖᑉᓱᒥᖓ ᒪᓕᒐᔅᓴᖅ 33-ᒧᐊᕐᓗᑕ, 

ᒪᓕᒐᔅᓴᖅ 33 ᐱᐊᓂᓐᓂᖅᐸᑦ ᒪᓕᒐᓕᐅᕐᕕᐅᑉ 

ᐃᓗᐊᓂ ᐅᓂᒃᑳᕐᕕᒋᔭᐅᖁᓐᓇᕋᓗᐊ. ᑖᑉᓱᒥᖓ 

ᐅᖃᕋᓱᑐᐃᓐᓇᖅᑐᖓ. ᒪ’ᓇᐅᔪᑎᑦ ᐃᒃᓯᕙᐅᑕᖅ.  

 

ᒪᓕᒐᒃᓴᖅ 19 - ᐃᓚᒌᓂᒃ ᐃᑲᔪᕆᐊᖃᓐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᑲᔪᓯᓂᐊᕋᑦᑕ ᒫᓐᓇ ᐱᓕᕆᐊᔅᓴᑎᓐᓄᑦ. ᒫᓐᓇ 

ᒥᓂᔅᑐᖑᔪᖅ ᒪᓕᒐᓕᕆᓂᕐᒧᑦ ᒪᑉᐱᖅᓯᒋᐊᕈᑎᒥᓂᒃ 

ᐅᓂᒃᑳᖁᓪᓗᒍ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᒃ ᐃᒃᓯᕙᐅᑕᖅ. ᐅᓪᓗᒥ ᑕᒫᓃᑉᐳᖓ 

ᐅᖃᐅᓯᖃᕈᒪᓪᓗᖓ ᒪᓕᒐᔅᓴᖅ 19-ᒥᒃ, ᐃᓚᒌᑦ 

ᐃᑲᔪᖅᑕᐅᔾᔪᑎᖏᑕ ᒪᓕᒐᖓ. ᑖᓐᓇ ᐃᓚᒌᑦ 

ᐃᑲᔪᖅᑕᐅᔾᔪᑎᖏᑕ ᒪᓕᒐᔅᓴᖓ ᐋᖅᑭᒃᑕᐅᓯᒪᔪᖅ 

ᓴᓐᖏᕚᓪᓕᑎᑦᑎᓇᓱᐊᖅᑐᓂᒃ ᐃᓚᒌᓐᓄᑦ 

ᐃᑲᔪᖅᑕᐅᔾᔪᑎᐅᖃᑦᑕᖅᑐᓂᒃ ᐊᒻᒪᓗ ᑕᒪᒃᑯᐊ 

ᐃᓚᒌᑦ ᓱᕈᓰᕗᓪᓗ ᐃᑲᔪᖅᑕᐅᔪᓐᓇᖃᑦᑕᖁᓪᓗᒋ 

ᐃᑲᔪᖅᑕᐅᔭᕆᐊᖃᑦᑎᓪᓗᒋᑦ ᐊᒻᒪᓗ 

ᐃᑉᐱᒋᔭᐅᔭᕆᐊᖃᑦᑎᓪᓗᒋᑦ. 

 

ᑕᕝᕘᓇ ᒪᓕᒐᑎᒍᑦ ᐃᓚᒌᑦ ᐱᐅᓂᖅᓴᒥᒃ 

ᐃᓅᖃᑎᒌᒍᓐᓇᖁᓪᓗᒋᑦ ᐊᒻᒪᓗ ᑕᐃᒃᑯᐊ 

ᐃᑲᔪᖃᑦᑕᕆᐊᓖᑦ ᑭᐅᔭᕆᐊᖃᖅᑎᑕᐅᖁᓪᓗᒋᑦ. 

ᐊᑐᖅᑕᐅᑎᑦᑎᓂᕐᒧᑦ ᑎᓕᐅᕆᔨᐅᒐᔭᖅᑐᑦ 

ᑎᑎᕋᕐᕕᖓᑦ ᓄᑖᓂᒃ ᓴᓐᖏᓂᖃᕐᓂᐊᖅᑐᑦ 

ᐃᖅᑲᖅᑐᐃᕕᒃᑯᑦ ᑎᓕᐅᕈᑎᒥᓂᕐᓂᒃ 

ᐊᑐᓕᖅᑎᑦᑎᖁᓪᓗᒋᑦ, ᐱᖃᓯᐅᔾᔭᐅᓗᑎᑦ ᒪᑯᓂᖓ 

ᐱᑕᖃᕇᖅᑐᓂᒃ ᖃᓪᓗᓈᑦ ᐅᑭᐅᖅᑕᖅᑐᒥᓗ 

ᐊᕕᑦᑐᖅᓯᒪᔪᖁᑎᖏᓐᓂ. 

 

ᐃᖅᑲᐅᒪᒍᕕᑦ ᒥᓂᔅᑕ ᐲᑕᓴᓐ ᓴᖅᑭᑦᑎᓚᐅᕐᖓᒍ 

2011 ᒪᓕᒐᓕᐅᕕᒃ ᑲᑎᒪᑎᒡᓗᒍ ᓄᓇᕗᒻᒥᐅᑦ 

ᒪᓕᒐᑎᒍᑦ ᑎᒥᐅᔪᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ 

ᐃᓕᑦᓯᓐᓄᓪᓗ ᐋᖅᑭᒃᓱᐃᖃᑕᐅᖁᒡᓗᒋᑦ ᑖᑦᓱᒥᖓ 

ᐱᖁᔭᒃᓴᒥᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑕᒡᒐ ᐃᓱᓕᔾᔪᑎᒋᕙᒃᑲ 

ᒪᑐᐃᖅᓱᑎᒋᕙᒃᑲ. ᖁᔭᓐᓇᒦᖅᐸᒃᓯ ᐊᒻᒪᓗ  



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2640 

 

 

ᐊᐱᕆᔪᒪᔪᖃᕈᒪᓂᐊᖅᑲᑦ ᑭᐅᒍᓐᓇᕋᓱᐊᕐᓂᐊᖅᑯᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑦᓴᒃ. (ᑐᓵᔨᑎᒍᑦ) ᑖᒃᑯᐊ 

ᐊᖏᔪᖅᑲᐅᑎᓂᒃ ᐱᖃᑎᖃᕈᒪᕖᑦ, ᒥᓂᔅᑕ ᓯᐅᑦᓴᒃ? 

 

ᐊᖓᔪᖅᑳᖅ ᓯᐅᑦᓴᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᐊᖏᖅᐱᓯ ᐃᓚᖃᕈᓐᓇᖁᓪᓗᒍ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᐃᖅᓱᒃᑎ ᐃᑲᔪᖅᑎᖏᑦ 

ᐃᓯᖅᑎᑲᐃᓐᓇᓚᐅᒃᑭᑦ. ᖁᔭᓐᓇᒦᒃ ᐃᖅᓱᖅᑏ. 

 

ᒥᓂᔅᑕ ᑎᑎᕋᖅᓯᒪᓂᐊᕐᒪᒡᓗ ᑖᒃᑯᐊ 

ᐊᐱᖅᓱᖅᑕᐅᕕᒻᒦᖃᑎᑎᑦ ᑭᒃᑰᒻᒪᖔᑕ 

ᐅᖃᐅᑎᓚᐅᖅᑎᒍᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᐃᓄᑦᑎᑑᖅᑐᖅ ᑐᓴᕋᑖᖏᓇᒃᑯᑦ. ᐃᓄᑦᑎᑑᖅᑕᐅᔪᒥᒃ 

ᑐᓴᕋᑖᓐᓇᒃᑯᑦ ᑭᓯᐊᓂ ᑲᔪᓯᓂᐊᖅᑯᖓ. ᑕᓕᖅᐱᐊᓄᑦ 

ᒥᓂᔅᑕᐅᔫᑦ ᑐᒡᓕᐊ, ᒥᓂᔅᑕᐅᑉ ᓄᐊᒪᓐ ᓵᓄ ᐊᒻᒪᓗ 

ᓴᐅᒥᒐᓂ ᑐᑭᒧᐊᑦᑎᑦᑎᔨ ᑐᕙᐃᓐ ᑐᐊᑕᓐ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᖅᓱᖅᑏ. (ᑐᓵᔨᑎᒍᑦ) 

ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. (ᑐᓵᔨᒃᑰᕈᓐᓃᖅᑐᖅ) 

ᑎᑎᕋᖅᓯᒪᓂᐊᕐᒪᓪᓗ ᑖᒃᑯᐊ 

ᐊᐱᖅᓱᖅᑕᐅᕕᒻᒦᖃᑎᑦᑎᑦ ᑭᒃᑰᒻᒪᖔᑕ 

ᐅᖃᐅᑎᓚᐅᖅᑎᒍᑦ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᓕᖅᐱᓐᓃᑦᑐᖅ ᑐᓪᓕᕋ ᓄᐊᒪᓐ  ᑖᓄ 

ᐊᒻᒪᓗ ᓴᐅᒥᓐᓂ ᐃᖅᑲᖅᑐᐃᕕᓐᓄᑦ 

ᐱᔨᑦᑎᕋᐅᑎᓕᕆᔨᒃᑯᑦ ᐊᖓᔪᖅᑳᖓᑦ ᒥᔅᑕ ᑐᐃᓐ 

ᑐᐊᑕᓐ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᒥᔅᑕ ᑐᐊᑕᓐ ᐊᒻᒪ ᒥᔅᑕ ᑖᓄ, ᑐᓐᖓᓱᒋᑦᑎ 

ᐊᐱᖅᓱᖅᑕᐅᕕᒻᒧᑦ. (ᑐᓵᔨᒃᑰᕈᓐᓃᖅᑐᖅ) 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᖅ 

ᐅᖃᐅᓯᒃᓴᖃᖅᐸ? ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᐄ, ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 

ᖁᕕᐊᓱᑉᐳᖓ ᒪᑐᐃᖅᓯᔾᔪᑎᖃᕐᓂᐊᕋᒪ ᑖᓐᓇ 

ᒪᓕᒐᒃᓴᖅ 19, ᐱᔾᔪᑎᒋᒡᓗᒍ ᐊᐃᑉᐸᕆᔭᐅᔪᐃᑦ 

ᐊᑭᓕᖅᑕᐅᓂᖏᓐᓄᑦ ᒪᓕᒐᖅ. 

ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᒪᔪᑦ 

ᐃᓇᖐᓂᐊᕐᓂᖓᓐᓂ ᑖᒃᑯᓄᖓ ᐊᑭᓖᑎᔾᔪᑎᑦ 

ᐱᖁᔭᖏᓐᓄᑦ ᓄᑖᒧᑦ ᐃᓇᖏᑦᑕᐅᓗᒍ ᑖᒃᑯᐊ 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᐱᒻᒪᕆᐅᓂᖓᓂ ᑖᒃᑯᐊ 

ᐊᑭᓖᑦᓴᐃᓐᓇᕆᐊᖃᑦᑕᓂᖏᑦ ᓱᒐᓱᓐᓇᐅ 

ᐃᓅᔾᔪᑎᒃᓴᓄᑦ ᐊᒻᒪᓗ ᐊᐃᑉᐸᖏᓐᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᕋᔭᖅᑐᑦ ᓄᑖᑦ ᑲᒥᓴᓇᐅᑉ 

ᐅᖃᖅᐸᑦ ᐊᒻᒪᓗ ᐊᑐᓕᖁᔨᑎᒡᓗᒋᑦ ᑖᒃᑯᐊ 

ᒥᓂᔅᑕᐃᑦ. ᑕᐃᒪᓐᓇ ᑎᓕᐅᕆᔾᔪᑎᑦ ᓴᖅᑭᑎᑕᐅᓲᑦ 

ᓄᓇᕗᑦ ᒐᔭᒃᑯᑦ. 

 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕ 

ᐋᖅᑭᒃᓱᐃᖁᒡᓗᒍ ᑐᓴᖃᑎᒌᓐᓂᕐᒧᑦ 

ᐸᕐᓇᐅᑎᒋᔭᐅᔪᒃᓴᒥᒃ ᓄᓇᕗᒻᒥᐅᓄᑦ ᑕᒪᒃᑯᐊ 

ᐃᑲᔪᖅᑐᐃᖅᑕᐅᖃᑦᑕᖅᑐᑦ ᖃᐅᔨᒪᖁᓪᓗᒋᑦ 

ᑖᒃᑯᓂᖓ ᓄᑖᓂ ᒪᓕᒐᐅᓂᐊᖅᑐᓂᒃ ᐱᔾᔪᑎᒋᒡᓗᒋᑦ 

ᐱᓕᕆᐊᕆᒋᐊᖃᖅᑕᖏᑦ ᐊᒻᒪᓗ ᐱᒍᓐᓇᖅᑕᖏᑦ. 

 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᒻᒥᔪᑦ ᒥᓂᔅᑕ 

ᐱᒋᐊᖁᒡᓗᒍ ᑖᒃᑯᐊ ᐊᕐᕌᒍᑕᒫᑦ 

ᓴᖅᑭᑦᑎᖃᑦᑕᖁᓪᓗᒍ ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ 

ᑖᒃᑯᐊ ᐊᐅᓚᑕᐅᓂᖏᓐᓄᑦ ᓄᑖᑦ ᒪᓕᒐᐃᑦ. ᑖᓐᓇ 

ᑐᑭᓯᒋᐊᕈᑎᒃᓴᖅ ᐃᑲᔫᑎᓂᐊᕐᒪᑦ 

ᒪᓕᒐᓕᐅᖅᑎᓕᒫᓄᑦ ᐃᓱᒪᖅᓴᖅᓯᐅᕈᑎᖃᖅᑎᒡᓗᒋᑦ 

ᑖᒃᑯᓂᖓ ᑐᕌᒐᓱᐊᖅᑕᒥᓂᒃ ᑲᑎᖅᓱᐊᓗᑐᑦ ᐊᒻᒪᓗ 

ᐊᑭᓖᑎᑦᓯᒍᓐᓇᕐᓗᑎᒃ ᑕᒪᒃᑯᓂᖓ 

ᑎᓕᐅᕆᔾᔪᑕᐅᓯᒪᔪᓂᒃ. 

 

ᑲᑎᒪᔨᕋᓛᑦ ᕿᒥᕐᕈᓕᖅᐸᑕ ᓇᓪᓕᑭᑦᑕᕐᓗᑎᑦ 

ᑎᑎᕋᖅᓯᒪᔪᓂᒃ ᒪᓕᒐᒃᓴᖅ 19-ᒥ ᑖᒃᑯᓄᖓ 

ᐋᖅᑭᒋᐊᕈᑕᐅᓚᐅᖅᑐᑦ. ᑖᒃᑯᐊ ᐋᖅᑭᒋᐊᕈᑕᐅᔪᑦ 

ᓴᖅᑭᑕᐅᓚᐅᖅᑐᑦ ᑐᒃᓯᕋᖅᑎᒡᓗᒍ ᒥᓂᔅᑕ. 

 

ᐃᒃᓯᕙᐅᑕᖅ, ᑕᒡᕙ ᐃᓱᓕᒡᔪᑎᒋᕙᒃᑲ 

ᒪᑐᐃᖅᓯᔾᔪᑎᒃᑲᓄᑦ ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᔪᑦ ᐊᖏᖅᑕᐅᖁᓪᓗᒍ ᑖᓐᓇ 19 

ᐋᖅᑭᒋᐊᖅᓯᒪᑎᒡᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑖᒃᑯᓄᖓ ᒪᒃᐱᕆᐊᕈᑎᒧᑦ ᐅᓂᒃᑳᖑᖅᑲᐅᔪᓄᑦ 

ᐅᖃᐅᓯᔅᓴᖃᖅᑐᖃᖅᐸ? ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᔅᑕ ᓂᖏᐅᖓᓐ, ᑖᓐᓇ ᐃᒃᓯᕙᐅᑕᕆᔭᐅᔪᑦ 

ᑲᑎᒪᔨᕋᓛᓄᑦ, ᑭᒡᒐᑐᖅᓱᑕ ᐅᖃᓕᒪᑦᑎᐊᕋᑖᕐᖓᑦ. 

ᑖᓐᓇ ᐊᖏᖅᑕᐅᖁᓪᓗᒍ ᒪᓕᒐᒃᓴᖅ. ᑖᓐᓇ 

ᐱᒻᒪᕆᐅᒻᒪᑦ ᐅᕙᑦᑎᓐᓄᑦ ᑖᒃᑯᐊ ᓄᓇᕗᒻᒥᐅᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᔅ ᐅᒡᔪᒃ.  

 

ᐅᒡᔪᒃ: ᑕᐃᒪᓐᓇᒻᒪᕆᑦᑕᐅᖅ ᖁᔭᓕᔪᖓ ᑖᒻᓇ 

ᒪᓕᒐᖅ ᐱᓐᖑᐸᓪᓕᐊᓕᕐᒥᒻᒪᑦ. ᐋᓇᓇᐅᔪᑦ 

ᐊᒥᓕᖃᑎᑕᐅᖃᑦᑕᕐᒪᑕ ᓄᑕᕋᓐᓈᒥᓐᓂᒃ 

ᐱᒪᒃᖠᖅᑐᑦ ᓄᓇᕗᑦ ᐃᓗᐊᓂ ᐃᑲᔫᑎᕚᓪᓕᓂᐊᕐᒪᑦ 

ᕼᐊᑐᖅᑯᖓ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. 

ᐅᖃᐅᓯᔅᓴᑐᐃᓐᓇᕐᓂᒃ ᐅᖃᑲᓐᓂᕈᒪᔪᖃᖅᐸ? 

ᐅᖃᕈᒪᔪᖃᕈᓐᓃᖅᐸᑦ ᑕᕝᕗᖓ ᑲᔪᓯᒋᐊᕈᓐᓇᕋᑦᑕ 

ᒪᓕᒐᒃᓴᖅ 19 ᑖᓐᓇ ᐱᓯᒪᔭᐃᓐᓇᕆᖅᑰᕋᔅᓯᐅᒃ. 

ᐱᓯᒪᔭᐃᓐᓇᕆᒐᔅᓯᐅᒃ. 

 

ᑲᔪᓯᒋᐊᓐᖏᓂᑦᑎᓐᓂ ᐃᖅᑲᐃᓯᓗᓯ ᑕᐃᒃᑯᐊ ᒪᕐᕉᒃ 

ᒪᓕᒐᓪᓗᐊᑕᕗᑦ ᑲᑎᒪᔨᑐᐃᓐᓇᐅᓪᓗᑕ 

ᐊᑐᖃᑦᑕᖅᑕᕗᑦ. ᓇᐃᓴᐅᑎᖏᑦ 

ᑕᐃᓐᖏᒃᑲᓗᐊᕈᑦᑎᒍ ᑕᐃᓐᖏᒃᑲᓗᐊᕈᒃᑭ 

ᐃᖅᑲᐅᒪᔪᓐᓇᖅᑰᓕᕋᔅᓯᐅᒃ. ᓈᓴᐅᑎᓕᒃ 77(1) ᐊᒻᒪ 

77(2) ᑕᐃᒧᖔᕈᓐᓇᖅᑰᓕᕋᑦᑎᒍ ᒪᓕᒐᕗᑦ.  

 

ᒫᓐᓇ ᑲᔪᓯᓗᑕ ᑕᕝᕗᖓ ᒪᓕᒐᒃᓴᖅ 19. 

ᖃᓪᓗᓈᑎᑑᖓᔪᓂᒃ ᑎᒍᒥᐊᕋᒪ. ᖃᓪᓗᓈᑎᑑᖓᔪᑦ 

ᐅᖃᓕᒫᖅᐸᓪᓕᐊᓂᐊᖅᑕᒃᑲ. (ᑐᓵᔨᑎᒍᑦ) ᒪᓕᒐᒃᓴᖅ 

19 ᑖᒃᑯᐊ ᐃᓚᒌᓄᑦ ᐊᑭᓖᑎᑦᑎᓂᕐᒧᑦ 

ᐃᓅᔾᔪᑎᔅᓴᓂᒃ ᐱᖁᔭᐃᑦ (ᑐᓵᔨᑎᒎᓐᓃᖅᑐᖅ) 

ᐃᒻᒥᑰᖅᐸᓪᓕᐊᑎᓪᓗᒋᑦ. ᑎᑎᕋᖅᓯᒪᓂᖓ 1. 

ᐊᒋᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 



ᓇᒡᒐᔾᔭᐅ, ᔫᓂ 4, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2642 

 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 21. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 22. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 24. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 25. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 26. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 27. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 29. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 30. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ? 

… 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 32. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 33. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒥᐊᓇᖅ. ᐅᑎᕐᓗᖓ. ᒪᑉᐱᖅᑐᒐᖓ 

28. ᑎᑎᕋᖅᓯᒪᓂᖓ 33. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 34. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 35. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 36. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 37. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 39. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 40. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 41. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 42. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 44,. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 45. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 46. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 47. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 48. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 49. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 50. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 51. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 52. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 53. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 54. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 55. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 56. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 57. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 58. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 59. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 60. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 61. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 62. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 63. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 64. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 65. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 66. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: 66 ᐃᓚᒋᔭᐅᑐᐃᓐᓇᖅᑐᖅ 

ᓯᕗᓪᓕᖅᐹᖓᓄᑦ. ᒪᑉᐱᖅᑐᒐᖓᓂ 3, ᑲᔪᓯᓗᒍ. 

ᑎᑎᕋᖅᓯᒪᓂᖓ 67. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 68. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 69. ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 70. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 71. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 72. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 73. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᒪᓕᒐᓕᐅᖅᑎᑦ 

ᐊᖏᖅᑳᑦ ᒪᓕᒐᒃᓴᖅ 19. 

ᑎᑎᕋᖅᑕᐅᒋᐊᒃᑲᓂᖅᓯᒪᔪᓂᒃ ᑖᒃᑯᐊ 

ᐊᑭᓖᑎᑦᓯᓂᕐᒧᑦ ᑎᓕᐅᕆᔾᔪᑎᑦ ᐱᖓᔪᐊᓂ 

ᐅᖃᓕᒫᖅᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ 62(2) ᑖᓐᓇ 

ᒪᓕᒐᒃᓴᖅ 19 ᒫᓐᓇ ᓴᖅᑭᑕᐅᑲᐅᑎᒋᒍᓐᓇᓕᖅᑐᖅ 

ᑲᑎᒪᔾᔪᑎᔅᓴᓄᑦ ᐱᖓᔪᐊᓂ 

ᐅᖃᓕᒫᖅᑕᐅᓂᐊᕐᓗᓂ. ᒥᔅᑕ ᒥᓂᔅᑕ 

ᐅᖃᐅᓯᔅᓴᖃᖅᑮᑦ ᒪᑐᓯᔾᔪᑎᔅᓴᓂᒃ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ 

ᖁᔭᓐᓇᒦᕈᒪᔭᔅᓯ ᑲᑎᒪᔨᕋᓛᓯ ᐃᒪᓐᓇ 

ᕿᒥᕐᕈᑦᑎᐊᓚᐅᕋᔅᓯ ᑖᒃᓱᒥᖓ ᒪᓕᒐᒃᓴᒥᒃ ᐊᒻᒪᓗ 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᓄᓇᕗᒻᒥᐅᓕᒫᑦ 

ᐃᓚᐅᓚᐅᖅᑐᑦ ᕼᐋᒻᓚᒃᑯᓪᓗ ᑲᑎᒪᔨᓪᓗ ᓄᓇᕗᑦ 

ᑐᓐᖓᕕᒃᑯᓪᓗ. ᑕᒪᒃᑯᐊ ᐊᓯᖏᑦ ᑕᒪᑐᒧᖓ 

ᐃᓚᐅᓂᖃᖅᑐᑦ ᑖᓐᓇ ᐱᒻᒪᕆᐅᒻᒪᑦ ᒪᓕᒐᒃᓴᖅ 

ᑖᓐᓇ ᓄᓇᕗᒻᒧᑦ ᐊᒻᒪᓗ ᐃᑲᔫᑎᓂᐊᖅᑐᓂ 

ᖃᑕᖑᑎᒌᓄᑦ ᓱᕈᓯᕐᓄᓪᓗ ᓄᓇᕘᒥ. 

 

ᐊᒻᒪᓗ ᖁᔭᓐᓇᒦᕈᒪᒐᒃᑭᒃ ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᑖᒃᑯᓂᖓ ᑎᑎᕋᓚᐅᖅᑐᑦ ᐃᑲᔪᒻᒪᕆᓚᐅᖅᑐᑦ 

ᐋᖅᑭᒃᓱᐃᓪᓗᑎᒃ ᑖᒃᑯᓄᖓ. ᐊᒻᒪᓗ ᑖᒃᑯᐊ 

ᒪᓕᒐᓕᕆᔨᓪᓗ ᒥᔅᑐ ᑐᐊᖅᑕᓐ ᑖᓐᓇ 

ᑐᑭᒧᐊᖅᑎᑦᑎᔨᕗᑦ ᐃᒪᓐᓇ 

ᐃᓚᐅᓂᖃᑦᓯᐊᒻᒪᕆᓚᐅᖅᑐᖅ ᑖᒃᓱᒥᖓ 

ᓴᖅᑭᑦᑎᑎᓪᓗᒋᑦ ᖁᔭᓐᓇᒦᖅᐸᔅᓯ ᐊᒻᒪ ᑖᓐᓇ 

ᒪᓕᒐᒃᓴᐅᔪᖅ ᐃᒪᓐᓇ ᐃᑲᔫᑎᑐᐃᓐᓇᓂᐊᖑᓱᑦᑐᖅ. 

ᖁᔭᓇᒦᒃ. 

ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ 

ᒪᓕᒐᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖅ ᒥᔅᑕ 

ᒥᓂᔅᑕ. ᑕᐃᒪ ᑲᔪᓯᒋᐊᕐᓗᑕ ᐊᐱᕆᔪᒪᓕᕐᒥᒐᒃᑭᑦ 

ᒥᓂᔅᑕ ᒪᑐᐃᖅᓯᔾᔪᑎᒃᓴᖃᕐᒪᖔᖅᐱᑦ ᒪᓕᒐᒃᓴᖅ 

33-ᒧᑦ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒪ 

ᐅᓪᓗᒥ ᐅᕙᓃᒃᑲᒪ ᐅᖃᐅᓯᖃᕐᓂᐊᕐᓗᑕ 

ᐃᖅᑲᓇᐃᔭᖅᑑᑉ ᒪᓕᒋᐊᓕᖏᓐᓂᒃ ᒪᓕᒐᖅ ᑖᓐᓇ 

ᓴᐳᔾᔨᓯᒪᓇᓱᐊᖅᑐᖅ ᓄᓇᕗᒻᒥᐅᑕᐅᔪᓂᒃ 

ᑕᐃᒃᑯᓄᖓ ᓄᓇᓕᓐᓄᑦ ᐃᓚᒋᔭᐅᖃᑦᑕᖅᑐᓄᑦ 

ᑖᒃᑯᐊ ᐋᖅᑭᒋᐊᖅᑕᐅᑉᐸᑕ ᐃᖅᑲᓇᐃᔭᖅᑎᑦ 

ᒪᓕᒋᐊᓕᖏᓐᓄᑦ ᑖᓐᓇ ᒪᓕᒐᒃᓴᖅ ᓴᓐᖏᑎᑦᑎᒻᒪᑦ 

ᑕᐃᒃᑯᐊ ᐃᖅᑲᓇᐃᔭᓐᖏᑯᑖᓚᐅᕐᓗᑎᑦ 

ᐅᑐᕈᓐᓇᑦᑎᐊᖁᓪᓗᒋᑦ. 

 

ᐊᒻᒪᓗ ᑕᒪᒃᑯᐊ ᐅᐱᒋᐊᑦᑎᐊᕋᑦᑎᒍ 

ᐅᓇᓕᔅᓇᖁᑎᒋᔭᕗᑦ ᓄᓇᕗᒻᒥᐅᑦ 

ᐊᒃᓱᕈᒻᒪᕆᑉᐳᑦᑐᑦ ᐃᑲᔪᕈᒪᓪᓗᑎᑦ ᖃᐅᔨᒪᓂᕐᒥᓂᒃ 

ᓄᓇᕗᒻᒥᐅᖃᑎᖏᑦ ᐊᑦᑕᓇᓐᖏᑦᑐᒦᖁᓪᓗᒋᑦ ᑖᓐᓇ 

ᒪᓕᒐᒃᓴᐅᔪᖅ ᐱᕕᖃᖅᑎᑦᑎᓂᐊᖅᑐᖅ ᑕᐃᒃᑯᐊ 

ᐅᓇᓕᔅᓴᐅᔪᑦ ᐃᒫ ᓂᕈᐊᕆᐊᖃᕐᓂᐊᖏᒻᒪᑕ 

ᐃᖅᑲᓇᐃᔮᒥᓂᒃ ᐱᔭᔅᓴᒥᓂᓪᓘᓐᓃᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐊᐱᖅᑯᑎᔅᓴᖃᕈᔅᓯ ᑭᐅᒐᓱᓐᓂᐊᕆᕗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐊᑦᓴᒃ. ᑖᒃᑯᐊ ᑖᒃᑯᐊᓴᐃᓐᓇᐅᓂᐊᖅᑳᑦ 

ᑕᕝᕙᓃᑦᑐᑦ, ᒥᔅᑕ ᒥᓂᔅᑖ? 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᖔᒥᒃ 

ᐅᕗᓐᖓᖅᑐᖃᕐᓂᐊᕐᖓᑦ ᐊᓂᖔᖅᑐᖃᕐᓗᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 

(ᑐᓵᔨᑎᒃᑰᕈᓐᓃᖅᑐᖅ) ᐃᖅᓱᖅᑏ, 

ᐊᕐᕕᐊᖅᑎᑦᑎᓪᓗᑎᓪᓗ ᐃᓯᖅᑎᑦᑎᓪᓗᑎᓪᓗ. 

 

ᖁᔭᓐᓇᒦᒃ ᐃᖅᓱᖅᑏ. (ᑐᓵᔨᑎᒍᑦ) ᒥᔅᑕ ᒥᓂᔅᑕ, 

ᑎᑎᕋᖅᑕᐅᓯᒪᓂᐊᕐᒪᑦ ᑖᓐᓇ ᑭᓇᐅᒻᒪᖔᖅ 

ᐅᖃᐅᓯᕆᓚᐅᕈᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓄᑖᖅ ᐃᓯᖅᑐᖅ  ᒥᔅᑕ 

ᓯᑏᕙᓐ ᒫᓐᓱᓪ ᐊᐅᓚᑦᑎᔨᐅᔪᖅ ᐸᕐᓇᓂᕐᒧᑦ 

ᐊᑐᐊᒐᓕᕆᓂᕐᒧᑦ ᒪᓕᒐᓕᕆᔨᒃᑯᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦ ᒥᔅᑐ ᒫᓐᓱᓪ. 

ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓ ᐅᖃᐅᓯᔅᓴᖃᖅᐲᑦ. 

ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ: ᐄ, ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᕆᔭᐅᓪᓗᖓ 

ᒪᓕᒐᓕᕆᓂᕐᒧᑦ ᖁᕕᐊᓱᑦᑎᐊᖅᑯᖓ 

ᐅᖃᒐᓛᑲᐃᓐᓇᕆᐊᔅᓴᖅ 

ᐃᓱᒪᔅᓴᖅᓯᐅᕈᑎᖃᕐᓂᐊᑎᓪᓗᑕ ᒪᓕᒐᒃᓴᖅ 33, 

ᐋᖅᑭᒋᐊᕈᑕᐅᔪᖅ ᐃᖅᑲᓇᐃᔭᖅᑎᓂᒃ 

ᒪᓕᑦᑕᐅᒋᐊᖃᕐᓂᖅ ᒪᓕᒐᕐᒧᑦ ᐃᑲᔪᖅᑐᐃᑎᐊᕐᖓᑕ. 

 

ᑲᑎᒪᔨᕋᓛᑦ ᐱᔾᔪᑎᖓᓐᓂᒃ ᒪᓕᒐᒃᓴᖅ 33 

ᐊᔪᖏᑎᑕᐅᔪᓐᓇᖁᓪᓗᒋᑦ 

ᐃᖅᑲᓇᐃᔭᖏᑲᐃᓐᓇᕐᓗᑎ ᐅᓇᓕᔅᓴᐅᔪᑦ. ᑕᕝᕙᓂ 

ᐱᔨᑦᑎᖅᑕᖏᓐᓂ ᑖᒃᑯᐊ ᐋᖅᑭᒋᐊᕈᑕᐅᔪᑦ 

ᐃᖅᑲᓇᐃᔮᖏᓐᓄᑦ ᐅᑎᕐᕕᖃᑦᑎᐊᕈᓐᓇᓂᐊᖅᑐᑦ 

ᓄᖅᑲᖅᑎᑕᐅᒍᓐᓇᖏᓪᓗᑎ 

ᐱᓕᕆᓚᐅᕋᓗᐊᖅᑎᓪᓗᒋᑦ ᐅᓇᓕᔅᓴᐅᓂᖏᑦ 

ᐱᔾᔪᑎᒋᓪᓗᒋᑦ ᓇᒥᑐᐃᓐᓇᖅ ᓄᓇᓕᓐᓂᓗ 

ᕼᐊᒻᒪᓚᒃᑯᓄᓪᓘᓐᓃᑦ ᓱᖅᑯᐃᓱᒃᑯᔅᓯ 

ᓴᖅᑭᑕᐅᓯᒪᖃᑦᑕᓚᐅᕐᒥᒻᒪᑦ ᑖᓐᓇ ᒪᓕᒐᓕᐅᖅᑎᒧᑦ 

ᖁᑦᑎᑦᑐᒧᑦ. 

 

ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᒐᕙᒪᒃᑯᓐᓂᒃ 

ᐊᖅᑯᑎᖃᐅᕐᓗᑎᒃ ᐃᖅᑲᓇᐃᔭᖅᑎᑦ 

ᒪᓕᒋᐊᓕᖏᓐᓄᑦ ᑲᒪᔨᒧ ᐊᓪᓚᕝᕕᖓᑎᒍᑦ ᑕᒪᒃᑯᐊ 

ᐃᖅᑲᓇᐃᔭᕐᕕᐅᔪᓕᒫᑦᑎᐊᑦ 

ᖃᐅᔨᒪᑎᑕᐅᖁᔭᐅᓪᓗᑎᒃ ᑖᒃᓱᒥᖓ ᒪᓕᒐᕐᒥᒃ. 

ᐃᒃᓯᕙᐅᑖᖅ, ᑕᕝᕙ ᐅᖃᐅᓯᔅᓴᑦ ᒪᑐᐃᖅᓯᔾᔪᑎᒋᔭᒃᑲ 

ᐊᒻᒪᓗ ᐊᖏᖅᑕᐅᖁᓂᐊᕆᕙᕗᑦ ᒪᓕᒐᒃᓴᖅ 33-ᒥᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 

ᑖᒃᓱᒧᖓ ᒪᑉᐱᖅᓯᒋᐊᕈᑕᐅᖅᑲᐅᔪᒧᑦ 

ᐅᖃᐅᓯᔅᓴᖃᖅᑐᖃᖅᐸ ᐅᖃᐅᓯᔅᓴᑐᐃᓐᓇᕐᓂᒃ, 

ᐱᑕᖃᖏᑉᐸᑦ ᑖᓐᓇ ᒪᓕᒐᒃᓴᖅ 33 

ᐱᓯᒪᔭᐃᓐᓇᕆᔅᓯᐅᒃ ᐱᓯᒪᔭᐃᓐᓇᕆᒐᑦᑎᒍ 

ᑲᔪᓯᒋᐊᕐᓗᖓ. ᖃᓪᓗᓈᑎᑑᖓᔪᓂᒃ ᑎᒍᒥᐊᕋᒪ 

ᖃᓪᓗᓈᑎᑑᖓᔪᓂᒃ ᐅᖃᓕᒫᕐᓂᐊᖅᑐᖓ 

ᐃᒻᒥᒃᑰᑕᖅᑎᓪᓗᒋᑦ ᐱᓕᕆᐊᕆᓂᐊᕋᑦᑎᒍ. 

(ᑐᓵᔨᑎᒍᑦ) ᒪᓕᒐᒃᓴᖅ 33, ᒪᓕᒐᖅ ᐋᖅᑭᒋᐊᕈᑦ 

ᐃᖅᑲᓇᐃᔭᖅᑎᓄᑦ ᒪᓕᑦᑕᐅᒋᐊᓕᓐᓂ ᒪᓕᒐᖅ. 

(ᑐᓵᔨᑎᒎᕈᓐᓃᖅᑐᖅ) ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᒪᒥᐊᓇᖅ. 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ 

ᑖᔅᓱᒧᖓ ᒪᓕᒐᒃᓴᒧᑦ 33 ᐃᓚᐃᑦᑑᓗᒍ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐸᑦ ᑲᑎᒪᔨᕋᓛᑦ 

ᒪᓕᓪᓗᒍ ᒪᓕᒐᕗᑦ 62(2) ᑖᓐᓇ ᒪᓕᒐᒃᓴᖅ 33 

ᑖᓐᓇ ᐃᓕᔭᐅᑲᐅᑎᒋᔪᓐᓇᓕᕐᖓᑦ ᑲᑎᒪᔾᔪᑎᔅᓴᓄᑦ 

ᐱᖓᔪᐊᓐᓂ ᐅᖃᓕᒫᖅᑕᐅᔪᔅᓴᐅᓗᓂ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ 

ᒪᑐᓯᔾᔪᑎᖃᕈᒪᕖᑦ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᔅᓯ 

ᑲᑎᒪᔨᕋᓛᖁᑎᑎᓪᓗ. ᑕᐃᒪᓗ 

ᓇᓗᓇᐃᖅᓯᒍᒪᓪᓗᖓ ᑖᓐᓇ ᖁᑦᑎᑐᕐᒥ 

ᐃᓕᓴᕆᔪᒪᓪᓗᒍ ᒪᓕᒐᓕᐅᖅᑎ ᑖᔅᓱᒥᖓ 

ᐱᒋᐊᖅᑎᑦᑎᒍᓐᓇᓐᖑᐊᑕᔅᓯᓐᓇᓚᐅᕐᖓᑦ ᐊᒻᒪᓗ 

ᑖᓐᓇ ᓱᓕᔪᕆᑦᑎᐊᖅᑐᒍ ᑖᓐᓇ ᒪᓕᒐᒃᓴᐅᔪᖅ ᐃᒫᒃ 

ᐃᑲᔪᖅᑐᐃᑦᑎᐊᓂᐊᕐᖓᑦ ᐊᒻᒪᓗ ᑕᐃᒃᑯᐊ 

ᐅᐱᒋᔭᐅᔭᕆᐊᖃᕐᓂᖏᓐᓂ ᐅᓇᓕᔅᓴᕆᔭᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᐃᖅᓱᒃᑎ, 

ᐅᑯᐊ ᐊᕐᕕᐊᖅᑎᑲᐃᓐᓇᓚᐅᕐᒥᒃᑭᑦ. 

ᑲᑎᒪᔨᑐᐃᓐᓇᐃᑦ ᒫᓐᓇ ᖃᓄᐃᓕᐅᕈᒪᕕᓯ? ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇᐅᔪᖅ ᐱᖁᔨᕗᖔᕈᒪᕗᖓ ᐅᓂᒃᑳᕈᒪᓕᖅᑐᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᒋᐊᖅᑎᑎᔾᔪᑎᒥᒃ ᓂᑎᕐᒧᐊᖅᓯᔪᖃᕐᒪᑦ ᑖᓐᓇᓗ 

ᐅᖃᕐᕕᐅᔪᓐᓇᕋᓂ. ᑖᔅᓱᒥᖓ ᐱᒋᐊᖅᑎᑎᔾᔪᑎᒥᒃ 

ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᑖᓐᓇ 

ᑲᔪᓯᔪᖅ. ᑖᔅᓱᒥᖓ ᐅᓂᒃᑳᖃᕐᓂᐊᖅᐳᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᑎᒪᔾᔪᑎᔅᓴᓄᑦ. 20. ᐅᓂᒃᑳᖏᑦ 

ᑲᑎᒪᑐᐃᓐᓇᖅᑐᓄᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, (ᑐᓵᔨᑎᒍᑦ). ᑖᒃᑯᐊ ᑲᑎᔨᖁᑎᑎᑦ 

ᒪᓕᒐᒃᓴᖅ 19 ᐊᒻᒪᓗ 33-ᒥᒃ ᕿᒥᕐᕈᓵᖅᑐᑦ ᐊᒻᒪᓗ 

ᓇᓗᓇᐃᕈᒪᕙᕋ ᒪᓕᒐᒃᓴᖅ 19 ᐊᒻᒪᓗ 33 

ᑲᑎᒪᔾᔪᑎᒃᓯᓐᓄᐊᖅᑕᐅᔪᓐᓇᕐᓂᐊᓕᖅᑐᖅ 

ᐱᖓᔪᖓᓐᓄᑦ ᐅᖃᓕᒫᖅᑕᐅᔪᒃᓴᓐᖑᕐᓗᓂ. ᐊᒻᒪ,   

ᐅᖃᖅᑎ, ᑖᒃᑯᐊ ᑲᑎᒪᔾᔪᑕᐅᓵᖅᑕᕗᑦ 

ᐊᖏᖅᑕᐅᖁᓪᓗᒋᑦ ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ, 

ᐱᖁᔨᕗᖔᖅᑐᖃᕐᒪᑦ. ᐊᐃᑉᐲᔪᖃᖅᐸ? ᒥᔅᑕ 

ᓯᐅᑦᓴᒃ. ᐱᖁᔨᕗᖔᕈᑦ ᓈᒻᒪᑉᐅᖅ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏ ᒪᓕᒐᒃᓴᐃᑦ. 

ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 19 - ᐃᓚᒌᓂᒃ ᐃᑲᔪᕆᐊᖃᓐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᑐᒡᓕᖅᑕᐅᓪᓗᖓ ᑭᒡᒐᖅᑐᐃᔪᖅ ᖁᕐᓗᖅᑑᒧᑦ, 

ᒪᓕᒐᒃᓴᖅ 19, ᐃᓚᒌᓂᒃ ᐃᑲᔪᕆᐊᖃᓐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, 

ᐱᖁᔨᕗᖔᖅᑐᖃᕐᒪᑦ. ᐱᖁᔨᕗᖔᕈᑦ ᓈᒻᒪᑉᐳᖅ. 

ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᒪᓕᒐᒃᓴᖅ 19 ᐅᖃᓕᒫᖅᑕᐅᓂᖃᓕᖅᐳᖅ 

ᐱᖓᔪᐊᓐᓂᒃ ᐊᖏᖅᑕᐅᔪᓐᓇᖅᓯᓪᓗᓂᓗ. 

 

21 ᐱᖓᔪᐊᓐᓂ ᐅᖃᓕᒫᖅᑕᐅᓂᖏ ᒪᓕᒐᒃᓴᐃᑦ. 

ᒥᓂᔅᑕ ᓯᐅᑦᓴᒃ. 

 

ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᑐᒡᓕᖅᑕᐅᓪᓗᖓ ᑭᒡᒐᖅᑐᐃᔪᖅ ᖁᕐᓗᖅᑑᒧᑦ, 

ᒪᓕᒐᒃᓴᖅ 33, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ ᒪᓕᒐᖅ 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, 

ᐱᖁᔨᕗᖔᖅᑐᖃᕐᒪᑦ. ᐱᖁᔨᕗᖔᕈᑦ ᓈᒻᒪᑉᐳᖅ. 

ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᒪᓕᒐᒃᓴᖅ 33 ᐅᖃᓕᒫᖅᑕᐅᓂᖃᓕᖅᐳᖅ 

ᐱᖓᔪᐊᓐᓂᒃ ᐊᖏᖅᑕᐅᔪᓐᓇᖅᓯᓪᓗᓂᓗ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᖃᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᔪᒪᓪᓗᖓ ᖃᐅᑉᐸᑦ ᐅᓪᓛᒃᑯᑦ 

ᑲᑎᒪᓛᕐᒪᑕ 9:00-ᒧᐊᖅᐸᑦ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᓇᓄᖅ ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᔫᓂ 5-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒥᓂᔅᑕᐅᑉ ᐅᓂᒃᑳᖓ 155-3(3) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᕝᕕᓐᖑᕋᓱᓐᓂᖓᓂ, ᔫᓂ 5-ᒥ, 1:30-ᒧᐊᖅᐸᑦ 

ᐅᓐᓄᓴᒃᑯᑦ.  

 

ᐃᖅᓱᒃᑎ.  

 

>>ᓄᖅᑲᖅᑐᑦ 16:28ᒥ



 

 

 


